
Collected prayers by Raghunatha Dasa Goswami Stavavali

స్తవావలీసఙ్గ్రహః
Shachisunvashtakam ॥ శచీసూన్వష్టకమ్  ॥

హరిర్దృష్ట్వా   గోష్ఠే ముకురగతమాత్మానమతులం
స్వమాధుర్యం రాధప్రియతరసఖీవాప్తుమభితః  ।

అహో గౌడే జాతః ప్రభురపరగౌరైకతనుభాక్ 
శచీసూనుః కిం మే నయనసరణీంయాస్యతి పదమ్ ॥ ౧॥

పురీదేవయాన్తఃప్రణయమధునా  స్నానమధురో
ముహుర్గోవిన్దోద్యద్విశదపరిచర్యార్చితపదః   ।

స్వరూపస్య ప్రాణార్బుదపరిచర్యార్చితపదః
శచీసూనుః కిం మే నయనసరణీంయాస్యతి పదమ్ ॥౨॥

దధానః కౌపీనం తదుపరి బహిర్వస్త్రమరుణం
ప్రకాణ్డో  హేమాద్రిద్యుతిభిరభితః  సేవితతనుః ।

ముదా గాయన్నుచ్చైర్నిజమధురనామావలిమసౌ
శచీసూనుః కిం మే నయనసరణీంయాస్యతి పదమ్ ॥ ౩॥

అనావేద్యాం పూర్వైరపి  మునిగణైర్భక్తినిపుణైః  
శ్రుతేర్గూఢాం   ప్రేమోజ్జ్వలరసఫలాం   భక్తిలతికామ్ ।

కృపాలుస్తాం గౌడే ప్రభు  అతికృపాభిః ప్రకటయ -

న్శచీసూనుః కిం మే నయనసరణీంయాస్యతి పదమ్ ॥ ౪॥
నిజత్వే గౌడీయాన్జగతి  పరిగృహ్య ప్రభురిమా -

న్హరే  కృష్ణేత్యేవం  గణనవిధినా కీర్తయత భోః ।
ఇతి ప్రాయాం  శిక్షాం చరణమధుపేభ్యః పరిదిశ-
న్శచీసూనుః కిం మే నయనసరణీంయాస్యతి పదమ్ ॥ ౫॥

పురః పశ్యన్నీలాచలపతిమురుప్రేమనివహైః 
క్షరన్నేత్రామ్భోభిః  స్నపితనిజదీర్ఘోజ్జ్వలతనుః   ।

సదా తిష్ఠన్దేశే   ప్రణయిగరుడస్తమ్భచరమే

శచీసూనుః కిం మే నయనసరణీంయాస్యతి పదమ్ ॥౬॥
ముదా దన్తరి దృష్ట్వా  ద్యుతివిజితబన్ధూకమధరం

కరం కృత్వా వామం కటినిహితమన్యం పరిలసన్।
సముత్థాప్య  ప్రేమ్ణాగణితపులకో   నృత్యకుతుకీ

శచీసూనుః కిం మే నయనసరణీంయాస్యతి పదమ్ ॥ ౭॥
సరోత్తీరారామే విరహవిధురో గోకులవిధో-

ర్నదీమన్యాం కుర్వన్నయనజలధారావితతిభిః ।
ముహుర్మూర్చ్ఛాం గచ్ఛన్మృతకమివ విశ్వం విరచయ-

న్శచీసూనుః కిం మే నయనసరణీంయాస్యతి పదమ్ ॥౮॥
శచీసూనోరస్యాష్టకమిదమభీష్టం   విరచయ-

న్సదా దైన్యోద్రేకాదతివిశదబుద్ధిః    పఠతి యః ।
ప్రకామం  చైతన్యః  ప్రభురతికృపావేశవివశః

పృథుప్రేమామ్భోధౌ  ప్రథితరసదే  మజ్జయతి  తమ్ ॥౯॥
ఇతి శ్రీరఘునాథదాసగోస్వామివిరచితస్తవావల్యాం

శ్రీశచీసూన్వష్టకం   సమ్పూర్ణమ్  ।

స్తవావలీసఙ్గ్రహః
Shri Gaurangastavakalpataruh ॥ శ్రీగౌరాఙ్గస్తవకల్పతరుః    ॥

గతిం దృష్ట్వా  యస్య ప్రమదగజవర్యేఽఖిలజనా
ముఖం చ శ్రీచన్ద్రోపరి   దధతి థూత్కారనివహమ్ ।

స్వకాన్త్యా యః స్వర్ణాచలమధరయచ్ఛీధు  చ వచ-
స్తరఙ్గైర్గౌరాఙ్గో   హృదయ ఉదయన్మాం మదయతి ॥ ౧॥

అలఙ్కృత్యాత్మానం నవవివిధరత్నైరివ  వల
ద్వివర్ణత్వస్తమ్భాస్ఫుటవచనకమ్పాశ్రుపులకైః     ।

హసన్స్విద్యన్నృత్యన్శితిగిరిపతేర్నిర్భరముదే
పురః శ్రీగౌరాఙ్గో  హృదయ ఉదయన్మాం మదయతి ॥౨॥

రసోల్లాసైస్తిర్యగ్గతిభిరభితో     వారిభిరలం
దృశోః సిఞ్చన్లోకానరుణజలయన్త్రత్వమితయోః   ।

ముదా దన్తైర్దృష్ట్వా    మధురమధరం కమ్పచలితై -
ర్నటన్శ్రీగౌరాఙ్గో హృదయ ఉదయన్మాం మదయతి ॥ ౩॥

క్వచిన్మిశ్రావాసే  వ్రజపతిసుతస్యోరువిరహా -

త్శ్లథచ్ఛ్రీసన్ధిత్వాద్దధదధికదైర్ఘ్యం      భుజపదోః ।
లుఠన్భూమౌ కాక్వా వికలవికలం గద్గదవచా

రుదన్శ్రీగౌరాఙ్గో హృదయ ఉదయన్మాం మదయతి ॥ ౪॥
అనుద్ఘాట్య  ద్వారత్రయమురు  చ భిత్తిత్రయమహో

విలఙ్ఘ్యోచ్చైః   కాలిఙ్గికసురభిమధ్యే  నిపతితః ।
తనూద్యత్సఙ్కోచాత్కమఠ ఇవ కృష్ణోరువిరహా -

ద్విరాజన్గౌరాఙ్గో  హృదయ ఉదయన్మాం మదయతి ॥ ౫॥
స్వకీయస్య ప్రాణార్బుదసదృశగోష్ఠస్య   విరహా-

త్ప్రలాపానున్మాదాత్సతతమతి కుర్వన్వికలధీః ।
దధద్భిత్తౌ శశ్వద్వదనవిధుఘర్షేణ  రుధిరం

క్షాతోత్థం  గౌరాఙ్గో హృదయ ఉదయన్మాం మదయతి ॥౬॥
క్వ మే కాన్తః కృష్ణస్త్వరితమిహ   తం లోకయ సఖే

త్వమేవేతి ద్వారాధిపమభివదన్నున్మద ఇవ ।
ద్రుతం  గచ్ఛ ద్రష్టుం   ప్రియమితి  తదుక్తేన ధృతత-
ద్భుజాన్తర్గౌరాఙ్గో  హృదయ ఉదయన్మాం మదయతి ॥ ౭॥

సమీపే నీలాద్రేశ్చటకగిరిరాజస్య  కలనా-

దయే గోష్ఠే గోవర్ధనగిరిపతిం  లోకితుమితః ।
వ్రజన్నస్మీత్యుక్త్వా  ప్రమద  ఇవ ధావన్నవధృతో

గణైః  స్వైర్గౌరాఙ్గో   హృదయ ఉదయన్మాం మదయతి ॥౮॥
అలం దోలాఖేలామహసి వరతన్మణ్డపతలే

స్వరూపేణ స్వేనాపరనిజగణేనాపి మిలితః ।
స్వయం కుర్వన్నామ్నామతిమధురగానం మురభిదః

సరఙ్గో గౌరాఙ్గో హృదయ ఉదయన్మాం మదయతి ॥౯॥
దయాంయో గోవిన్దే గరుడ ఇవ లక్ష్మీపతిరలం

పురీదేవే భక్తిం య ఇవ గురువర్యే యదువరః ।
స్వరూపే యః స్నేహం గిరిధర ఇవ శ్రీలసుబలే

విధత్తే గౌరాఙ్గో హృదయ ఉదయన్మాం మదయతి ॥ ౧౦॥
మహాసమ్పద్దావాదపి  పతితముద్ధృత్య  కృపయా

స్వరూపే యః స్వీయే కుజనమపి మాం న్యస్య ముదితః ।
ఉరోగుఞ్జాహారం  ప్రియమపి  చ గోవర్ధనశిలాం

దదౌ మే గౌరాఙ్గో హృదయ ఉదయన్మాం మదయతి ॥ ౧౧॥
ఇతి శ్రీగౌరాఙ్గోద్గతవివిధసద్భావకుసుమ  
ప్రభాభ్రాజత్పద్యావలిలలితశాఖం   సురతరుమ్ ।

ముహుర్యోఽతిశ్రద్ధౌషధివరబలత్పాఠసలిలై   -
రలం సిఞ్చేద్విన్దేత్సరసగురుతల్లోకనఫలమ్   ॥ ౧౨॥

ఇతి శ్రీరఘునాథదాసగోస్వామివిరచితస్తవావల్యాం
శ్రీగౌరాఙ్గస్తవకల్పతరుః    సమాప్తః ।

స్తవావలీసఙ్గ్రహః
Manahshiksha ॥మనఃశిక్షా ॥

గురౌ గోష్ఠే గోష్ఠాలయిషు  సుజనే భూసురగణే
స్వమన్త్రే శ్రీనామ్ని  వ్రజనవయువద్వన్ద్వస్మరణే   । (ద్వన్ద్వశరణే )

సదా దమ్భం హిత్వా కురు రతిమపూర్వామతితరా-

మయే స్వాన్తర్భ్రాతశ్చటుభిరభియాచే ధృతపదః ॥ ౧॥
న ధర్మం నాధర్మం శ్రుతిగణనిరుక్తం  కిల కురు

వ్రజే  రాధాకృష్ణప్రచురపరిచర్యామిహ   తను ।
శచీసూనుం నన్దీశ్వరపతిసుతత్వే  గురువరం

ముకున్దప్రేష్ఠత్వే    స్మర పరమజస్రం  నను మనః ॥౨॥
యదీచ్ఛేరావాసం వ్రజభువి  సరాగం ప్రతిజను -

ర్యువద్వన్ద్వం  తచ్చేత్పరిచరితుమారాదభిలషేః ।
స్వరూపం శ్రీరూపం  సగణమిహ తస్యాగ్రజమపి

స్ఫుటం ప్రేమ్ణా  నిత్యం స్మర నమ తదా త్వం శ‍ృణు మనః ॥ ౩॥
అసద్వార్తావేశ్యా విసృజ మతిసర్వస్వహరణీః

కథాముక్తివ్యాఘ్ర్యా  న శ‍ృణు కిల సర్వాత్మగిలనీః ।
అపి త్యక్త్వా లక్ష్మీపతిరతిమితో వ్యోమనయనీం

వ్రజే  రాధాకృష్ణౌ స్వరతిమణిదౌ త్వం భజ మనః ॥ ౪॥
అసచ్చేష్టాకష్టప్రదవికటపాశాలిభిరిహ  

ప్రకామం  కామాదిప్రకటపథపాతివ్యతికరైః   ।
గలే బద్ధ్వా  హన్యేఽహమితి బకభిద్వర్త్మపగణే

కురు త్వం ఫుత్కారానవతి స యథా త్వాం మన ఇతః ॥ ౫॥
అరే చేతః ప్రోద్యత్కపటకుటినాటీభరఖర -
క్షరన్మూత్రే స్నాత్వా దహసి కథమాత్మానమపి మామ్ ।

సదా త్వం గాన్ధర్వాగిరిధరపదప్రేమవిలస  -
త్సుధామ్భోధౌ స్నాత్వా త్వమపి నితరాం మాం చ సుఖయ ॥౬॥ (స్వమపి)

స్తవావలీసఙ్గ్రహః

ప్రతిష్ఠాశా   ధృష్టా శ్వపచరమణీ మే హృది నటే-
త్కథం సాధుప్రేమా  స్పృశతి శుచిరేతన్నను మనః ।

సదా త్వం సేవస్వ ప్రభుదయితసామన్తమతులం
యథా త్వాం నిష్కాశ్య త్వరితమిహ తం వేశయతి సః ॥ ౭॥

యథా దుష్టత్వం  మే దవయతి శఠస్యాపి కృపయా
యథా మహ్యం ప్రేమామృతమపి  దదాత్యుజ్జ్వలమసౌ  ।

యథా శ్రీగాన్ధర్వాభజనవిధయే   ప్రేరయతి  మాం
తథా గోష్ఠే కాక్వా గిరిధరమిహ త్వం భజ మనః ॥౮॥

మదీశానాథత్వే వ్రజవిపినచన్ద్రం   వ్రజవనే -
శ్వరీం తన్నాథత్వే తదతులసఖీత్వే తు లలితామ్ । (మన్నాథత్వే)

విశాఖాం శిక్షాలీవితరణగురుత్వే ప్రియసరో -

గిరీన్ద్రౌ  తత్ప్రేక్షాలలితరతిదత్వే స్మర మనః ॥౯॥
రతిం గౌరీలీలే అపి తపతి సౌన్దర్యకిరణైః 

శచీలక్ష్మీసత్యాః పరిభవతి సౌభాగ్యవలనైః  ।
వశీకారైశ్చన్ద్రావలిముఖనవీనవ్రజసతీః  

క్షిపత్యారాద్యా తాం హరిదయితరాధాం భజ మనః ॥ ౧౦॥
సమం శ్రీరూపేణ  స్మరవివశరాధాగిరిభృతో-

ర్వ్రజే సాక్షాత్సేవాలభనవిధయే తద్గుణయుజోః  ।
తదిజ్యాఖ్యాధ్యానశ్రవణనతిపఞ్చామృతమిదం

ధయన్నీత్యా గోవర్ధనమనుదినం  త్వం భజ మనః ॥ ౧౧॥
మనఃశిక్షాదైకాదశకవరమేతన్మధురయా

గిరా గాయత్యుచ్చైః  సమధిగతసర్వార్థయతి  యః ।
సయూథః శ్రీరూపానుగ  ఇహ భవన్గోకులవనే

జనో రాధాకృష్ణాతులభజనరత్నం  స లభతే ॥ ౧౨॥
ఇతి శ్రీరఘునాథదాసగోస్వామివిరచితస్తవావల్యాం

శ్రీప్రార్థనామృతస్తోత్రం     సమ్పూర్ణమ్  ।

స్తవావలీసఙ్గ్రహః
Shri Raghunathadasagosvaminah Prarthana ॥ శ్రీరఘునాథదాసగోస్వామినః

ప్రార్థనా   ॥

ప్రాతః  పీతపటే కుచోపరిరుషాఘూర్ణాభరే  లోచనే
బిమ్బౌష్ఠే పృథు వీక్షతే జటిలయా సన్దృశ్యమానే  ముహుః ।

వాచాయుక్తిజుషా మృషా లలితయా తాం సంప్రతార్య  క్రుధా
దృష్ట్వేమం  హృది భీషితా స్తుతవతీ రాధా ధ్రువం  పాతు వః ॥ ౧॥

పీకపటురవవాద్యైర్భృఙ్గఝఙ్కారగానఈః 
స్ఫురదతులకుడుఙ్గక్రోడరఙ్గే   సరఙ్గమ్  ।

స్మరసదసి కృతోద్యన్నృత్యతః శ్రాన్తగాత్రం  
వ్రజనవయువయుగ్మం  నర్తకం వీజయాని ॥౨॥

కుహూకణ్ఠీకణ్ఠాదపి   కమనకణ్ఠీ మయి పున-
ర్విశాఖా గానస్యాపి చ రుచిరశిక్షాం ప్రణయతు  ।

యథాహం తేనైతద్యువయుగలముల్లాస్య   సగణా-

ల్లభే  రాసే తస్మాన్మణిప్రదకహారానిహ  ముహుః ॥ ౩॥
కాన్త్యా నిన్దన్తముద్యజలధరనిచయం   తప్తకార్తస్వభావం

వాసో బిభ్రాణమీషత్స్మితరుచిరముఖామ్భోజమాకల్పితాఙ్గమ్   ।
వామాఙ్కే రాధికాం తాం ప్రథమరసకలాకేలిసౌభాగ్యమత్తం

ఆలిఙ్గ్యాలాపభఙ్గ్యా   వ్రజపతితనయం  స్మేరయన్తం స్మరామి ॥ ౪॥
ఇతి శ్రీరఘునాథదాసగోస్వామివిరచితస్తవావల్యాం

శ్రీరఘునాథదాసగోస్వామినః  ప్రార్థనా   సమాప్తా ।

స్తవావలీసఙ్గ్రహః
Govardhanashrayadashakam ॥గోవర్ధనాశ్రయదశకమ్   ॥

సప్తాహం మురజిత్కరామ్బుజపరిభ్రాజత్కనిష్ఠాఙ్గులి  
ప్రోద్యద్వల్గువరాతకోపరిమిలన్ముగ్ధద్విరేఫోఽపి    యః ।

పాథఃక్షేపకశక్రనక్రముఖతః   క్రోడే  వ్రజం  ద్రాగ్  అపా-

త్కస్తం గోకులబన్ధవం  గిరివరం గోవర్ధనం  నాశ్రయేత్  ॥ ౧॥
ఇన్ద్రత్వే  నిభృతం గవాం సురనదీతోయేన దీనాత్మనా

శక్రేణానుగతా  చకార సురభిర్యేనాభిషేకం హరేః ।
యత్కచ్ఛేఽజని తేన నన్దితజనం  గోవిన్దకుణ్డం   కృతీ

కస్తం గోనికరేన్ద్రపట్టశిఖరం   గోవర్ధనం  నాశ్రయేత్  ॥౨॥
స్వర్ధున్యాదివరేణ్యతీర్థగణతో   హృద్యాన్యజస్రం  హరేః

సీరిబ్రహ్మహరాప్సరఃప్రియకతత్శ్రీదానకుణ్డాన్యపి    ।
ప్రేమక్షేమరుచిప్రదాని   పరితో భ్రాజన్తి  యస్య వ్రతీ

కస్తం  మన్యమునీన్ద్రవర్ణితగుణం   గోవర్ధనం  నాశ్రయేత్  ॥ ౩॥
జ్యోత్స్నామోక్షణమాల్యహారసుమనోగౌరీబలారిధ్వజా

గాన్ధర్వాదిసరాంసి  నిర్ఝరగిరిః  శ‍ృఙ్గారసింహాసనమ్  ।
గోపాలోఽపి హరిస్థలం  హరిరపి స్ఫూర్జన్తి   యత్సర్వతః

కస్తం  గోమృగపక్షివృక్షలలితం గోవర్ధనం  నాశ్రయేత్  ॥ ౪॥
గఙ్గాకోట్యధికం  బకారిపదజారిష్టారికుణ్డం   వహ-

న్భక్త్యా యః శిరసా నతేన సతతం ప్రేయాన్శివాదప్యభూత్  ।
రాధాకుణ్డమణిం  తథైవ  మురజిత్ప్రౌఢప్రసాదం  దధా-

త్ప్రేయఃస్తవ్యమనోఽభవత్క ఇహ తం గోవర్ధనం  నాశ్రయేత్  ॥ ౫॥
యస్యాం మాధవనావికో రసవతీమాధాయ రాధాం తరౌ

మధ్యే చఞ్చలకేలిపాతవలనాత్త్రాసైః   స్తువత్యాస్తతః ।
స్వాభిష్ఠం  పణమాదధే వహతి సా యస్మిన్మనోజాహ్నవీ

10



స్తవావలీసఙ్గ్రహః

కస్తం తన్నవదమ్పతిప్రతిభువం  గోవర్ధనం  నాశ్రయేత్  ॥౬॥
రాసే శ్రీశతవన్ద్యసున్దరసఖీ    వృన్దాఞ్చితా  సౌరభ

భ్రాజత్కృష్ణరసాలబాహువిలసత్కణ్ఠీ   మధౌ మాధవీ ।
రాధా నృత్యతి యత్ర చారు వలతే రాసస్థలీ  సా పరా

యస్మిన్స సుకృతీ తమున్నతమయే గోవర్ధనం  నాశ్రయేత్  ॥ ౭॥
యత్ర స్వీయగణస్య విక్రమభృతా  వాచా ముహుః ఫుల్లతోః

స్మేరక్రూరదృగన్తవిభ్రమశరైః    శశ్వన్మిథో విద్ధయోః  ।
తద్యూనోర్నవదానసృష్టిజకలిర్భఙ్గ్యా   హసన్జృమ్భతే

కస్తం తత్పృథుకేలిసూచనశిలం గోవర్ధనం  నాశ్రయేత్  ॥౮॥
శ్రీదామాదివయస్యసఞ్చయవృతః  సఙ్కర్షణేనోల్లస  -
న్యస్మిన్గోచయచారుచారణపరో  రీరీతి గాయత్యసౌ ।

రఙ్గే గూఢగుహాసు చ ప్రథయతి  స్మారక్రియాం  రాధయా
కస్తం సౌభగభూషితాఞ్చితతనుం గోవర్ధనం  నాశ్రయేత్  ॥౯॥

కాలిన్దీం  తపనోద్భవం గిరిగణానత్యున్నమాచేఖరా-

న్శ్రీవృన్దావిపినం  జనేప్సితధరం నన్దీశ్వరం  చాశ్రయమ్  ।
హిత్వా యం ప్రతిపూజయన్వ్రజకృతే  మానం ముకున్దో దదౌ

కస్తం శ‍ృఙ్గికిరీటినం  గిరినృపం గోవర్ధనం  నాశ్రయేత్  ॥ ౧౦॥
తస్మిన్వాసదమస్య రమ్యదశకం గోవర్ధనస్యేహ  య-

త్ప్రాదుర్భూతమిదం యదీయకృపయా జీర్ణాన్ధవక్త్రాదపి    ।
తస్యోద్యద్గుణవృన్దబన్ధురఖణేర్జీవాతురూపస్య     తత్-
తోషాయాప్యలం భవత్టిహ  ఫలం పక్వం మయా మృగ్యతే ॥ ౧౧॥

ఇతి శ్రీరఘునాథదాసగోస్వామివిరచితస్తవావల్యాం
శ్రీగోవర్ధనవాసప్రార్థనాదశకం     సమ్పూర్ణమ్  ।

స్తవావలీసఙ్గ్రహః
Govardhanavasaprarthanadashakam ॥గోవర్ధనవాసప్రార్థనాదశకమ్    ॥

నిజపతిభుజదణ్డచ్ఛత్రభావం   ప్రపద్య
ప్రతిహతమదధృష్టోద్దణ్డదేవేన్ద్రగర్వ      ।

అతులపృథులశైలశ్రేణిభూప   ప్రియం  మే
నిజనికటనివాసం దేహి గోవర్ధన  త్వమ్ ॥ ౧॥

ప్రమదమదనలీలాః  కన్దరే  కన్దరే  తే
రచయతి నవయూనోర్ద్వన్ద్వమస్మిన్నమన్దమ్    ।

ఇతి కిల కలనార్థం  లగ్నకస్తద్ద్వయోర్మే
నిజనికటనివాసం దేహి గోవర్ధన  త్వమ్ ॥౨॥

అనుపమమణివేదీరత్నసింహాసనోర్వీ-
రుహఝరదరసానుద్రోణిసఙ్ఘేషు   రఙ్గైః  ।

సహ బలసఖిభిః సఙ్ఖేలయన్స్వప్రియం   మే
నిజనికటనివాసం దేహి గోవర్ధన  త్వమ్ ॥ ౩॥

రసనిధినవయూనోః సాక్షిణీం దానకేలే-
ర్ద్యుతిపరిమలవిద్ధం   శ్యామవేదిం ప్రకర్ష్య   ।

రసికవరకులానాం మోదమాస్ఫాలయన్మే
నిజనికటనివాసం దేహి గోవర్ధన  త్వమ్ ॥ ౪॥

హరిదయితమపూర్వం రాధికాకుణ్డమాత్మ -
ప్రియసఖమిహ  కణ్ఠే నర్మణాలిఙ్గ్య  గుప్తః ।

నవయువయుగఖేలాస్తత్ర పశ్యన్రహో  మే
నిజనికటనివాసం దేహి గోవర్ధన  త్వమ్ ॥ ౫॥

స్థలజలతలశష్పైర్భూరుహఛాయయా   చ
ప్రతిపదమనుకాలం  హన్త సంవర్ధయన్గాః   ।

త్రిజగతి  నిజగోత్రం  సార్థకం  ఖ్యాపయన్మే

నిజనికటనివాసం దేహి గోవర్ధన  త్వమ్ ॥౬॥
సురపతికృతదీర్ఘద్రోహతో   గోష్ఠరక్షాం

తవ నవగృహరూపస్యాన్తరే కుర్వతైవ  ।
అఘబకరిపుణోచ్చైర్దత్తమాన    ద్రుతం  మే

నిజనికటనివాసం దేహి గోవర్ధన  త్వమ్ ॥ ౭॥
గిరినృపహరిదాసశ్రేణివర్యేతినామా -

మృతమిదముదితం శ్రీరాధికావక్త్రచన్ద్రాత్    ।
వ్రజనవతిలకత్వే  క్ల్ప్తవేదైః    స్ఫుటం మే

నిజనికటనివాసం దేహి గోవర్ధన  త్వమ్ ॥౮॥
నిజజనయుతరాధాకృష్ణమైత్రీరసాక్త   -
వ్రజనరపశుపక్షివ్రాతసౌఖ్యైకదాతః    ।

అగణితకరుణత్వాన్మం ఉరీకృత్య తాన్తం
నిజనికటనివాసం దేహి గోవర్ధన  త్వమ్ ॥౯॥

నిరుపధికరుణేన శ్రీశచీనన్దనేన 
త్వయి కపటిశఠోఽపి త్వత్ప్రియేనార్పితోఽస్మి ।

ఇతి ఖలు మమయోగ్యాయోగ్యతాం మామగృహ్ణ -

న్నిజనికటనివాసం దేహి గోవర్ధన  త్వమ్ ॥ ౧౦॥
రసదదశకమస్య శ్రీలగోవర్ధనస్య 

క్షితిధరకులభర్తుర్యః ప్రయత్నాదధీతే  ।
స సపది సుఖదేఽస్మిన్వాసమాసాద్య సాక్షా-

చ్ఛుబదయుగలసేవారత్నమాప్నోతి తూర్ణమ్  ॥ ౧౧॥
ఇతి శ్రీరఘునాథదాసగోస్వామివిరచితస్తవావల్యాం

శ్రీగోవర్ధనవాసప్రార్థనాదశకం     సమ్పూర్ణమ్  ।

స్తవావలీసఙ్గ్రహః
Radhakundashtakam ॥రాధాకుణ్డాష్టకమ్   ॥

వృషభదనుజనాశాన్నర్మధర్మోక్తిరఙ్గై -
ర్నిఖిలనిజసఖీభిర్యత్స్వహస్తేన పూర్ణమ్  ।

ప్రకటితమపి  వృన్దారణ్యరాజ్ఞా  ప్రమోదై  -
స్తదతిసురభి రాధాకుణ్డమేవాశ్రయో   మే ॥ ౧॥

వ్రజభువి  మురశత్రోః  ప్రేయసీనాం  నికామై -

రసులభమపి తూర్ణం  ప్రేమకల్పద్రుమం   తమ్ ।
జనయతి హృది భూమౌ స్నాతురుచ్చైర్ప్రియం  య-

త్తదతిసురభి రాధాకుణ్డమేవాశ్రయో   మే ॥౨॥
అఘరిపురపి యత్నాదత్ర దేవ్యాః ప్రసాద -
ప్రసరకృతకతాక్షప్రాప్తికామః    ప్రకామమ్  ।

అనుసరతి యదుచాఇః స్నానసేవానుబన్ధై -
స్తదతిసురభి రాధాకుణ్డమేవాశ్రయో   మే ॥ ౩॥

వ్రజభువనసుధాంశోః  ప్రేమభూమిర్నికామం
వ్రజమధురకిశోరీమౌలిరత్నప్రియేవ   ।

పరిచితమపి నామ్నాయా చ తేనైవ  తస్యా-
స్తదతిసురభి రాధాకుణ్డమేవాశ్రయో   మే ॥ ౪॥

అపి జన ఇహ కశ్చిద్యస్య సేవాప్రసాదైః 
ప్రణయసురలతా  స్యాత్తస్య గోష్ఠేన్ద్రసూనోః   ।

సపది కిల మదీశాదాస్యపుష్పప్రశస్యా
తదతిసురభి రాధాకుణ్డమేవాశ్రయో   మే ॥ ౫॥

తటమధురనికుఞ్జః  కౢప్తనామాన   ఉచ్చై -
ర్నిజపరిజనవర్గైః  సంవిభజ్యాశ్రితస్తైః   ।

మధుకరరుతరమ్యా యస్య రాజన్తి కామ్యా-

స్తదతిసురభి  రాధాకుణ్డమేవాశ్రయో   మే ॥౬॥
తటభువి వరవేద్యాం యస్య నర్మాతిహృద్యాం

మధురమధురవార్తాం గోష్ఠచన్ద్రస్య   భఙ్గ్యా  ।
ప్రఠయతి  మిథ ఈశా ప్రాణసఖ్యాలిభిః  సా

తదతిసురభి రాధాకుణ్డమేవాశ్రయో   మే ॥ ౭॥
అనుదినమతిరఙ్గైః  ప్రేమమత్తాలిసఙ్ఘై  -
ర్వరసరసిజగన్ధైర్హారివారిప్రపూర్ణే    ।

విహరత ఇహ యస్మిన్దమ్పతీ  తౌ ప్రమత్తౌ
తదతిసురభి రాధాకుణ్డమేవాశ్రయో   మే ॥౮॥

అవికలమతి దేవ్యాశ్చారు కుణ్డాష్టకం   యః
పరిపఠతి తదీయోల్లాసిదాస్యార్పితాత్మా  ।

అచిరమిహ శరీరే దర్శయత్యేవ తస్మై
మధురిపురతిమోదైః  శ్లిష్యమాణాం  ప్రియాం  తామ్ ॥౯॥

ఇతి శ్రీరఘునాథదాసగోస్వామివిరచితస్తవావల్యాం
రాధాకుణ్డాష్టకం   శ్రీసమ్పూర్ణమ్   ।

స్తవావలీసఙ్గ్రహః
Shri Vilapakusumanjalih ॥ శ్రీవిలాపకుసుమాఞ్జలిః   ॥

త్వం రూపమఞ్జరి  సఖి ప్రథితా  పురేఽస్మి-
న్పుంసః పరస్య వదనం న హి పశ్యసీతి ।

బిమ్బాధరే క్షతమనాగతభర్తృకాయా
యత్తే వ్యధాయి కిము తచ్ఛుకపుఙ్గవేన  ॥ ౧॥ (వసన్త)

స్థలకమలిని  యుక్తం గర్వితా కాననేఽస్మి-
న్ప్రణయసి వరహాస్యం పుష్పగుచ్ఛచ్ఛలేన ।

అపి నిఖిలలతాస్తాః సౌరభాక్తాః స ముఞ్చ-
న్మృగయతి తవ మార్గం  కృష్ణభృఙ్గో  యదద్య ॥౨॥ (మాలినీ)

వ్రజేన్ద్రవసతిస్థలే    వివిధవల్లవీసఙ్కులే
త్వమేవ రతిమఞ్జరి  ప్రచురపుణ్యపుఞ్జోదయా   ।

విలాసభరవిస్మృతప్రణయిమేఖలామార్గణే 
యదద్య నిజనాథయా వ్రజతి  నాథితా కన్దరమ్  ॥ ౩॥ (పృథ్వీ)

ప్రభురపి  యదునన్దనో  చ ఏష
ప్రియయదునన్దన   ఉన్నతప్రభావః  ।

స్వయమతులకృపామృతాభిషేకం
మమ కృతవాంస్తమహం గురుం ప్రపద్యే  ॥ ౪॥ (పుష్పితాగ్రా )

యోమాం దుస్తరగేహనిర్జలమహాకూపాదపారక్లమా  -

త్సద్యః సాన్ద్రదయామ్బుధిః  ప్రకృతితః  స్వైరీ  కృపారజ్జుభిః  ।
ఉద్ధృత్యాత్మసరోజనిన్దిచరణప్రాన్తం     ప్రపాద్య  స్వయం

శ్రీదామోదరసాచ్చకార  తమహం చైతన్యచన్ద్రం   భజే ॥ ౫॥ (శార్దూల )
వైరాగ్యయుగ్భక్తిరసప్రయత్నై   -
రపాయయన్మామనభీప్సుమన్ధమ్  ।

కృపామ్బుధిర్యః పరదుఃఖదుఃఖీ
సనాతనం తం ప్రభుమాశ్రయామి   ॥౬॥ (ఉపజాతి)

అత్యుత్కటేన నితరాం విరహానలేన
దన్దహ్యమానహృదయా  కిల కాపి దాసీ ।

హా స్వామిని క్షణమిహ ప్రణయేన  గాఢం
ఆక్రన్దనేన   విధురా విలపామి పద్యైః  ॥ ౭॥ (వసన్త)

దేవి దుఃఖకులసాగరోదరే
దూయమానమతిదుర్గతం  జనమ్ ।

త్వం కృపాప్రబలనౌకయాద్భుతం
ప్రాపయ  స్వపదపఙ్కజాలయమ్ ॥౮॥ (రథోద్ధతా )

త్వదలోకనకాలాహిదంశైరేవ  మృతం జనమ్ ।
త్వత్పాదాబ్జమిలల్లాక్షాభేషజైర్దేవి     జీవయ ॥౯॥ (అనుష్టుభ్ )
దేవి తే చరణపద్మదాసికాం

విప్రయోగభరదావపావకైః   ।
దహ్యమానతరకాయవల్లరీం

జీవయ క్షణనిరీక్షణామృతైః  ॥ ౧౦॥ (రథోద్ధతా )

స్వప్నేఽపి కిం సుముఖి తే చరణామ్బుజాత
రాజత్పరాగపటవాసవిభూషణేన ।

శోభాం పరామతితరామహహోత్తమాఙ్గం
బిభ్రద్భవిష్యతి  కదా మమ సార్థనామా  ॥ ౧౧॥ (వసన్త)

అమృతాబ్ధిరసప్రాయైస్తవ     నూపురసిఞ్జితైః   ।
హా కదా మమ కల్యాణి వాధిర్యమపనేష్యతే ॥ ౧౨॥ (అనుష్టుభ్ )
శశకభృదభిసారే నేత్రభృఙ్గాఞ్చలాభ్యాం 

దిశి విదిశి భయేనోద్ఘుర్ణితాభ్యాం   వనాని ।
కువలయదలకోషాణ్యేవ కౢప్తాని  యాభ్యాం

కిము కిల కలనీయో దేవి తాభ్యాం జనోఽయమ్ ॥ ౧౩॥ (మాలినీ)
యదవధి మమ కాచిన్మఞ్జరీ  రూపపూర్వా

వ్రజభువి  బత నేత్రద్వన్ద్వదీప్తిం   చకార ।
తదవధి తవ వృన్దారణ్యరాజ్ఞి  ప్రకామం

చరణకమలలాక్షాసన్దిదృక్షా  మమాభూత్ ॥ ౧౪॥ (మాలినీ)
యదా తవ సరోవరం సరసభృఙ్గసఙ్ఘోల్లస   -
న్సరోరుహకులోజ్జ్వలం  మధురవారిసమ్పూరితమ్ ।

స్ఫుటత్సరసిజాక్షి హే నయనయుగ్మసాక్షాద్బభౌ

తదైవ  మమ లాలసాజని తవైవ  దాస్యే రసే ॥ ౧౫॥ (పృథ్వీ)
పాదాబ్జయోస్తవ  వినా వరదాస్యమేవ

నాన్యత్కదాపి సమయే కిల దేవియాచే ।
సఖ్యాయ తే మమ నమోఽస్తు నమోఽస్తు నిత్యం

దాస్యాస్య తే మమ రసోఽస్తు రసోఽస్తు సత్యమ్ ॥ ౧౬॥ (వసన్త)
అతిసులలితలాక్షాశ్లిష్టసౌభాగ్యముద్రా 

తతిభిరధికతుష్ట్యా  చిహ్నితీకృత్య బాహూ ।
నఖదలితహరిద్రాగర్వగౌరి  ప్రియాం  మే

చరణకమలసేవాం హా కదా దాస్యసి త్వమ్ ॥ ౧౭॥ (మాలినీ)
ప్రణాలీం  కీలాలైర్బహుభిరభి  సఙ్క్షాల్య  మధురై -
ర్ముదా సమ్మార్జ్య  స్వైర్వివృతకచవృన్దైః   ప్రియతయా  ।

కదా బాహ్యాగారం వరపరిమలైర్ధూపనివహై   -

ర్విధాస్యే తే దేవి ప్రతిదినమహో  వాసితమహమ్ ॥ ౧౮॥ (శిఖరిణీ)
ప్రాతః  సుధాంశుమిలితాం మృదమత్ర యత్నా-
దాహృత్య వాసితపయశ్చ గృహాన్తరే చ ।

పాదామ్బుజే బత కదా జలధారయా తే
ప్రక్షాల్య  భావిని కచైరిహ  మార్జయామి  ॥ ౧౯॥ (వసన్త)

ప్రక్షాల్య  పాదకమలం కృతదాన్తకాష్ఠాం
స్నానార్థమన్యసదనే  భవతీం నివిష్టామ్  ।

అభ్యజ్య గన్ధితతరైరిహ   తైలపూరైః 
ప్రోద్వర్తయిష్యతి   కదా కిము కిఙ్కరీయమ్ ॥౨౦॥ (వసన్త)

అయి విమలజలానాం గన్ధకర్పూరపుష్పై  -
ర్జితవిధుముఖపద్మే  వాసితానాం ఘటోఘైః  ।

ప్రణయలలితసఖ్యా  దీయమానైః  పురస్తా-
త్తవ వరమభిషేకం హా కదాహం కరిష్యే ॥౨౧॥ (మాలినీ)

పానీయం చీనవస్త్రైః  శశిముఖి శనకై రమ్యమృద్వఙ్గయష్టే  -
ర్యత్నాదుత్సార్య మోదాద్దిశి  దిశి విచలన్నేత్రమీనాఞ్చలాయాః  ।

శ్రోణౌ  రక్తం దుకూలం తదపరమతులం చారునీలం శిరోఽగ్రా -

త్సర్వాఙ్గేషు  ప్రమోదాత్పులకితవపుషా  కిం మయా తే ప్రయోజ్యమ్  ॥౨౨॥ (స్రగ్ధరా  )

ప్రక్షాల్య  పాదకమలం తదనుక్రమేణ
గోష్ఠేన్ద్రసూనుదయితే   తవ కేశపాశమ్ ।

హా నర్మదాగ్రథితసున్దరసూక్ష్మమాల్యై   -
ర్వేణీం కరిష్యతి కదా ప్రణయైర్జనోఽయమ్    ॥౨౩॥ (వసన్త)

సుభగమృగమదేనాఖణ్డశుభ్రాంశువత్తే 
తిలకమిహ లలాటే దేవి మోదాద్విధాయ ।

మసృణఘుసృణచర్చామర్పయిత్వా చ గాత్రే
స్తనయుగమపి  గన్ధైశ్చిత్రితం   కిం కరిష్యే ॥౨౪॥ (మాలినీ)

సిన్దూరరేఖా  సీమన్తే దేవి రత్నశలాకయా ।
మయాయా కల్పితా కిం తే సాలకాఞ్ఛోభయిష్యతి ॥౨౫॥ (అనుష్టుభ్ )
హన్త దేవి తిలకస్య సమన్తా-
ద్బిన్దవోఽరుణసుగన్ధిరసేన   ।

కృష్ణమాదనమహౌషధిముఖ్యా
ధీరహస్తమిహ కిం పరికల్ప్యాః ॥౨౬॥ (స్వాగతా)

గోష్ఠేన్ద్రపుత్రమదచిత్తకరీన్ద్రరాజ   
బన్ధాయ  పుష్పధనుషః కిల బద్ధరజ్జ్వోః   ।

కిం కర్ణయోస్తవ  వరోరు వరావతంస
యుగ్మేన భూషణమహం సుఖితా కరిష్యే ॥౨౭॥ (వసన్త)

యాతే కఞ్చులిరత్ర సున్దరి  మయా వక్షోజయోరర్పితా
శ్యామాచ్ఛాదనకామ్యయా కిల న సాసత్యేతి విజ్ఞాయతామ్  ।

కిన్తు స్వామిని కృష్ణ ఏవ సహసా తత్తామవాప్య స్వయం
ప్రాణేభ్యోఽప్యధికం  స్వకం నిధియుగం సఙ్గోపయత్యేవ  హి ॥౨౮॥ (శార్దూల )

నానామణిప్రకరగుమ్ఫితచారుపుష్టా
ముక్తాస్రజస్తవ   సువక్షసి హేమగౌరి ।

శ్రాన్త్యాభృతాలసముకున్దసుతూలికాయాం 
కిం కల్పయిష్యతితరాం తవ దాసికేయమ్ ॥౨౯॥ (వసన్త)

మణిచయఖచితాభిర్నీలచూడావలీభి-
ర్హరిదయితకలావిద్ద్వన్ద్వమిన్దీవరాక్షి     ।

అపి బత తవ దివ్యైరఙ్గులీరఙ్గులీయైః   
క్వచిదపి కిల కాలే భూషయిష్యామి కిం ను ॥ ౩౦॥ (మాలినీ)

పాదామ్భోజే మణిమయతులాకోటియుగ్మేన యత్నా-
దభ్యర్చే తద్దలకులమపి  ప్రేష్టపాదాఙ్గులీయైః     ।

కాఞ్చీదామ్నా కటితటమిదం ప్రేమపీఠం  సునేత్రే

కంసారాతేరతులమచిరాదర్చయిష్యామి కిం తే ॥ ౩౧॥ (మన్దాక్రాన్తా  )
లలితతరమృణాలీకల్పబాహుద్వయం తే

మురజయిమతిహంసీధైర్యవిధ్వంసదక్షమ్  ।
మణికులరచితాభ్యామఙ్గదాభ్యాం  పురస్తా-
త్ప్రమదభరవినమ్రా కల్పయిష్యామి కిం వా ॥ ౩౨॥ (మాలినీ)

రాసోత్సవే య ఇహ గోకులచన్ద్రబాహు
స్పర్శేన సౌభగభరం నితరామవాప ।

గ్రైవేయకేణ  కిం తం తవ కణ్ఠదేశం
సమ్పూజయిష్యతి పునః సుభగే జనోఽయమ్ ॥ ౩౩॥ (వసన్త)

దత్తః ప్రలమ్బరిపుణోద్భటశఙ్ఖచూడ 
నాశాత్ప్రతోషి హృదయం మధుమఙ్గలస్య  ।

హస్తేన యః సుముఖి కౌస్తుభమిత్రమేతం
కిం తే స్యమన్తకమణిం తరలం కరిష్యే ॥ ౩౪॥ (వసన్త)

ప్రాన్తద్వయే   పరివిరాజితగుచ్ఛయుగ్మ
విభ్రాజితేన  నవకాఞ్చనడోరకేణ ।

క్షీణం త్రుటత్యథ  కృశోదరి చేదితీవ
బధ్నామి భోస్తవ కదాతిభయేన మధ్యమ్ ॥ ౩౫॥ (వసన్త)

కనకగుణితముచ్చైర్మౌక్తికం   మత్కరాత్తే
తిలకకుసుమవిజేత్రీ నాసికా సా సువృత్తమ్ ।

మధుమథనమహాలిక్షోభకం హేమగౌరి
ప్రకటతరమరన్దప్రాయమాదాస్యతే    కిమ్ ॥ ౩౬॥ (మాలినీ)

అఙ్గదేన  తవ వామదోఃస్థలే
స్వర్ణగౌరి  నవరత్నమాలికామ్ ।

పట్టగుచ్ఛపరిశోభితామిమాం
ఆజ్ఞయా  పరిణయామి తే కదా ॥ ౩౭॥ (రథోద్ధతా )

కర్ణయోరుపరి  చక్రశలాకే
చఞ్చలాక్షి నిహితే మయకా తే ।

క్షోభకం నిఖిలగోపవధూనాం
చక్రవద్భ్రమయతాం  మురశత్రుమ్  ॥ ౩౮॥

కదా తే మృగశావాక్షి
చిబుకే మృగనాభినా ।

బిన్దుముల్లాసయిష్యామి 
ముకున్దామోదమన్దిరే   ॥ ౩౯॥ (అనుష్టుభ్ )

దశనాంస్తే కదా రక్త
రేఖాభిర్భూషయామ్యహమ్ ।

దేవి ముక్తాఫలానీహ
పద్మరాగగుణైరిహ  ॥ ౪౦॥ (అనుష్టుభ్ )

ఉత్ఖాదిరేణ  నవచన్ద్రవిరాజితేన
రాగేణ తే వరసుధాధరబిమ్బయుగ్మే ।

గాఙ్గేయగాత్రి  మయకా పరిరఞ్జితేఽస్మి -
న్దంశం  విధాస్యతి హఠాత్కిము కృష్ణకీరః  ॥ ౪౧॥ (వసన్తతిలక)

యత్ప్రాన్తదేశలవలేశవిఘూర్ణితేన
బద్ధః  క్షణాద్భవతి కృష్ణకరీన్ద్ర   ఉచ్చైః  ।

తత్ఖఞ్జరీటజయినేత్రయుగం    కదాయం
సమ్పూజయిష్యతి జనస్తవ కజ్జలేన  ॥ ౪౨॥ (వసన్త)

యస్యాఙ్కరఞ్జితశిరాస్తవ  మానభఙ్గే
గోష్ఠేన్ద్రసూనురధికాం   సుషమాముపైతి  ।

లాక్షారసం స చ కదా పదయోరధస్తే
న్యస్తో మయాప్యతితరాం ఛవిమాప్స్యతీహ ॥ ౪౩॥ (వసన్త)

కలావతి నతాంసయోః ప్రచురకామపుఞ్జోజ్జ్వల   -
త్కలానిధిమురద్విషః ప్రకటరాససమ్భావయోః  ।

భ్రమద్భ్రమరఝఙ్కృతైర్మధురమల్లిమాలాం    ముదా
కదా తవ తయోః సమర్పయతి దేవి దాసీజనః ॥ ౪౪॥

సూర్యాయసూర్యమణినిర్మితవేదిమధ్యే
ముగ్ధాఙ్గి  భావత ఇహాలికులైర్వృతాయాః  ।

అర్ఘం  సమర్పయితుముత్కధియస్తవారా-

త్సజ్జాని  కిం సుముఖి దాస్యతి దాసికేయమ్ ॥ ౪౫॥
వ్రజపురపతిరాజ్ఞ్యా   ఆజ్ఞయా  మిష్ఠమన్నం

బహువిధమతియత్నాత్స్వేన పక్వం వరోరు ।
సపది నిజసఖీనాం మద్విధానాం చ హస్తై -
ర్మధుమథననిమిత్తం కిం త్వయా సన్నిధాస్యమ్ ॥ ౪౬॥

నీతాన్నమద్విధలలాటతటే లలాటం

ప్రీత్యా  ప్రదాయ  ముదితా వ్రజరాజరాజ్ఞీ  ।
ప్రేమ్ణా  ప్రసూరివ  భవత్కుశలస్య పృచ్ఛాం

భవ్యే విధాస్యతి కదా మయి తావకత్వాత్ ॥ ౪౭॥
కృష్ణవక్త్రామ్బుజోచ్ఛిష్టం  

ప్రసాదం  పరమాదరాత్ ।
దత్తం ధనిష్ఠయా  దేవి

కిమానేష్యామి తేఽగ్రతః  ॥ ౪౮॥ (అనుష్టుభ్ )
నానావిధైరమృతసారరసాయనైస్తైః  

కృష్ణప్రసాదమిలితైరిహ    భోజ్యపేయైః  ।
హా కుఙ్కుమాఙ్గి లలితాదిసఖీవృతా త్వం

యత్నాన్మయా కిముత్తరాముపభోజనీయా ॥ ౪౯॥ (వసన్త)
పానాయ వారి మధురం నవపాటలాది

కర్పూరవాసితతరం తరలాక్షి దత్త్వా ।
కాలే కదా తవ మయాచమనీయదన్త

కాష్ఠాదికం  ప్రణయతః  పరమర్పణీయమ్ ॥ ౫౦॥ (వసన్త)
(యుగ్మకమ్)

భోజనస్య సమయే తవ యత్నా-
త్దేవి  ధూపనివహాన్వరగన్ధాన్ ।
బీజనాద్యమపి తత్క్షణయోగ్యం
హా కదా ప్రణయతః  ప్రణయామి  ॥ ౫౧॥ (స్వాగతా)

కర్పూరపూరపరిపూరితనాగవల్లీ
పర్ణాదిపూగపరికల్పితవీటికాం  తే ।

వక్త్రామ్బుజే  మధురగాత్రి ముదా కదాహం
ప్రోత్ఫుల్లరోమనికరైః    పరమర్పయామి ॥ ౫౨॥ (వసన్త)

ఆరాత్రికేణ  భవతీం కిము దేవి దేవీం
నిర్మఞ్ఛయిష్యతితరాం లలితా ప్రమోదాత్  ।

అన్యాలయశ్చ నవమఙ్గలగానపుష్పైః 
ప్రాణార్బుదైరపి   కచైరపి  దాసికేయమ్ ॥ ౫౩॥

ఆలీకులేన లలితాప్రముఖేన  సార్ధం
ఆతన్వతీ త్వమిహ నిర్భరమర్మగోష్ఠీమ్  ।

మత్పాణికల్పితమనోహరకేలితల్పం

ఆభూషయిష్యసి కదా స్వపనేన దేవి ॥ ౫౪॥
సంవాహయిష్యతి పదౌ తవ కిఙ్కరీయం

హా రూపమఞ్జరిరసౌ  చ కరామ్బుజే ద్వే ।
యస్మిన్మనోజ్ఞహృదయే  సదయేఽనయోః కిం

శ్రీమాన్భవిష్యతితరాం  శుభవాసరః సః ॥ ౫౫॥
తవోద్గీర్ణం   భోజ్యం సుముఖి కిల కల్లోలసలిలం

తథా పాదామ్భోజామృతమిహ మయా భక్తిలతయా ।
అయి ప్రేమ్ణా  సార్ధం  ప్రణయిజనవర్గైర్బహువిధై   -
రహో లబ్ధవ్యం  కిం ప్రచురతరభోగ్యోదయబలైః   ॥ ౫౬॥

భోజనావసరే దేవి
స్నేహేన స్వముఖామ్బుజాత్ ।

మహ్యం త్వద్గతచిత్తాయై
కిం సుధాస్త్వం ప్రదాస్యసి  ॥ ౫౭॥ (అనుష్టుభ్ )

అపి బత రసవత్యాః సిద్ధయే  మాధవస్య
వ్రజపతిపురముద్యద్రోమరోమా   వ్రజన్తీ   ।

స్ఖలితగతిరుదఞ్చత్స్వాన్తసౌఖ్యేన  కిం మే
క్వచిదపి నయనాభ్యాం లప్స్యసే స్వామిని త్వమ్ ॥ ౫౮॥ (మాలినీ)

పార్శ్వద్వయే లలితయాథ విశాఖయా చ
త్వాం సర్వతః పరిజనైశ్చ  పరైః  పరీతామ్ ।

పశ్చాన్మయా విభృతభఙ్గురమధ్యభాగాం
కిం రూపమఞ్జరిరియం  పథి నేష్యతీహ ॥ ౫౯॥

హమ్బారవైరిహ  గవామపి బల్లవానాం
కోలాహలైర్వివిధవన్దికలావతాం   తైః  ।

సమ్భ్రాజతే ప్రియతయా  వ్రజరాజసూనో -

ర్గోవర్ధనాదపి   గురుర్వ్రజవన్దితాద్యః  ॥౬౦॥
ప్రాప్తాం  నిజప్రణయినీప్రకరైః    పరీతాం

నన్దీశ్వరం  వ్రజమహేన్ద్రమహాలయం   తమ్ ।
దూరే నిరీక్ష్య ముదితా త్వరితం ధనిష్ఠా

త్వామానయిష్యతి కదా ప్రణయైర్మమాగ్రే   ॥౬౧॥
(యుగ్మకమ్)

ప్రక్షాల్య  పాదకమలే కుశలే ప్రవిష్టా
నత్వా వ్రజేశమహిషీప్రభృతీర్గురూస్తాః    ।

హా కుర్వతీ రసవతీం రసభాక్కదా త్వం
సమ్మజ్జయిష్యసితరాం  సుఖసాగరే మామ్ ॥౬౨॥

మాధవాయ నతవక్త్రమాదృతా
భోజ్యపేయరససఞ్చయం క్రమాత్  ।

తన్వతీ త్వమిహ రోహిణీకరే
దేవి ఫుల్లవదనం  కదేక్ష్యసే ॥౬౩॥

భోజనే గురుసభాసు కథఞ్చి-
న్మాధవేన నతదృష్టి ముదోత్కమ్ ।

వీక్ష్యమాణమిహ తే ముఖపద్మం
మోదయిష్యసి కదా మధురే మామ్ ॥౬౪॥

అయి విపినమటన్తం సౌరభేయీకులానాం
వ్రజనృపతికుమారం  రక్షణే దీక్షితం తమ్ ।

వికలమతిజనన్యా లాల్యమానం కదా త్వం
స్మితమధురకపోలం వీక్ష్యసే వీక్ష్యమాణా ॥౬౫॥

గోష్ఠేశయాథ  కుతుకాచ్ఛపథాదిపూర్వం
సుస్నిగ్ధయా  సుముఖి మాతృపరార్ధతోఽపి  ।

హా హ్రీమతి  ప్రియగణైః   సహ భోజ్యమానాం
కిం త్వాం నిరీక్ష్య హృదయే ముదమద్య లప్స్యే ॥౬౬॥

ఆలిఙ్గనేన  శిరసః పరిచుమ్బనేన
స్నేహావలోకనభరేణ చ ఖఞ్జనాక్షి  ।

గోష్ఠేశయా  నవవధూమివ లాల్యమానాం
త్వాం ప్రేక్ష్య  కిం హృది మహోత్సవమాతనిష్యే ॥౬౭॥

హారూపమఞ్జరి  సఖి ప్రణయేన  దేవీం
త్వద్బాహుదత్తభుజవల్లరిమాయతాక్షీమ్  ।

పశ్చాదహం కలితకామతరఙ్గరఙ్గాం 
నేష్యామి కిం హరివిభూషితకేలికుఞ్జమ్  ॥౬౮॥

సాకం త్వయా సఖి నికుఞ్జగృహే  సరస్యాః
స్వస్యాస్తటే కుసుమభావితభూషణేన ।

శ‍ృఙ్గారితం  విదధతీ ప్రియమీశ్వరీ  సా
హా హా భవిష్యతి మదీక్షణగోచరః కిమ్ ॥౬౯॥

శ్రుత్వా  విచక్షణముఖాద్వ్రజరాజసూనోః
శస్తాభిసారసమయం సుభగేఽత్ర హృష్టా ।

సూక్ష్మామ్బరైః  కుసుమసంస్కృతకర్ణపూర
హారాదిభిశ్చ భవతీం కిమలఙ్కరిష్యే ॥ ౭౦॥

నానాపుష్పైః  క్వణితమధుపైర్దేవి   సమ్భావితాభి-
ర్మాలాభిస్తద్ఘుసృణవిలసత్కామచిత్రాలిభిశ్చ   ।

రాజద్ద్వారే  సపది మదనానన్దదాభిఖ్యగేహే
మల్లీజాలైః   శశిముఖి కదా తల్పమాకల్పయిష్యే ॥ ౭౧॥

శ్రీరూపమఞ్జరికరార్చితపాదపద్మ 
గోష్ఠేన్ద్రనన్దనభుజార్పితమస్తకాయాః    ।

హామోదతః కనకగౌరి పదారవిన్ద
సంవాహనాని శనకైస్తవ   కిం కరిష్యే ॥ ౭౨॥

గోవర్ధనాద్రినికటే   ముకుటేన నర్మ
లీలావిదగ్ధశిరసాం  మధుసూదనేన ।

దానచ్ఛలేన భవతీమవరుధ్యమానాం
ద్రక్ష్యామి  కిం భ్రూకుటిదర్పితనేత్రయుగ్మామ్   ॥ ౭౩॥

తవ తనువరగన్ధాసఙ్గివాతేన   చన్ద్రా
వలికరకృతమల్లీకేలితల్పాచ్ఛలేన  ।

మధురముఖి ముకున్దం  కుణ్డతీరే  మిలన్తం
మధుపమివ కదాహం వీక్ష్య దర్పం కరిష్యే ॥ ౭౪॥

సమన్తాదున్మత్తభ్రమరకులఝఙ్కారనికరై  -
ర్లసత్పద్మస్తోమైరపి   విహగరావైరపి  పరమ్ ।

సఖీవృన్దైః  స్వీయైః  సరసి మధురే ప్రాణపతినా
కదా ద్రక్ష్యామస్తే  శశిముఖి నవం కేలినివహమ్ ॥ ౭౫॥

సరోవరలసత్తటే మధుపగుఞ్జికుఞ్జాన్తరే  
స్ఫుటత్కుసుమసఙ్కులే వివిధపుష్పసఙ్ఘైర్ముదా  ।

అరిష్టజయినా  కదా తవ వరోరు భూషావిధి-

ర్విధాస్యత ఇహ ప్రియం  మమ సుఖాబ్ధిమాతన్వతా  ॥ ౭౬॥
స్ఫీతస్వాన్తం కయాచిత్సరభసమచిరేణార్ప్యమాణైర్దరోద్య  -
న్నానాపుష్పోరుగుఞ్జాఫలనికరలసత్కేకిపిఞ్ఛప్రపఞ్చైః    ।

సోత్కమ్పం రచ్యమానః కృతరుచిహరిణోత్ఫుల్లమఙ్గం   వహన్త్యాః
స్వామిన్యాః కేశపాశః కిము మమ నయనానన్దముచ్చైర్విధాతా   ॥ ౭౭॥

మాధవం మదనకేలివిభ్రమే
మత్తయా సరసిజేన భవత్యా ।

తాడితం సుముఖి వీక్ష్య కిన్త్వియం
గూఢహాస్యవదనా భవిష్యతి ॥ ౭౮॥

సులలితనిజబాహ్వాశ్లిష్టగోష్ఠేన్ద్రసూనోః   
సువలితతరబాహ్వాశ్లేషదీవ్యన్నతాంసా  ।

మధురమదనగానం తన్వతీ తేన సార్ధం
సుభగముఖి ముదం మే హా కదా దాస్యసి త్వమ్ ॥ ౭౯॥

జిత్వా పాశకఖేలాయాం ఆచ్ఛిద్య మురలీం హరేః ।
క్షిప్తాం మయి త్వయా దేవి గోపయిష్యామి తాం కదా ॥౮౦॥
అపి సుముఖి కదాహం మాలతీకేలితల్పే

మధురమధురగోష్ఠీం  విభ్రతీం  వల్లభేన  ।
మనసిజసుఖదేఽస్మిన్మన్దిరే  స్మేరగణ్డాం

సపులకతనురేషా త్వాం కదా బీజయామి ॥౮౧॥
ఆయాతోద్యత్కమలవదనే హన్త లీలాభిసారా-

ద్గత్యాటోపైః   శ్రమవిలులితం  దేవి పాదాబ్జయుగ్మమ్  ।
స్నేహాత్సంవాహయితుమపి హ్రీపుఞ్జమూర్తేఽప్యలజ్జం  

నామగ్రాహం  నిజజనమిమం హా కదా నోత్స్యసి త్వమ్ ॥౮౨॥
హా నప్త్రి రాధే తవ సూర్యభక్తేః

కాలః సముత్పన్న ఇతః కుతోఽసి ।
ఇతీవ రోషాన్ముఖరా లపన్తీ

సుధేవ కిం మాం సుఖయిష్యతీహ ॥౮౩॥
దేవి భాషితపీయూషం స్మితకర్పూరవాసితమ్ ।
శ్రోత్రాభ్యాం   నయనాభ్యాం తే కిం ను సేవిష్యతే మయా ॥౮౪॥

కుసుమచయనఖేలాం కుర్వతీ త్వం పరీతా
రసకుటిలసఖీభిః ప్రాణనాథేన  సార్ధమ్  ।

కపటకలహకేల్యా క్వాపి రోషేణ భిన్నా
మమ ముదమతిబేలం ధాస్యసే సువ్రతే  కిమ్ ॥౮౫॥

నానావిధైః  పృథులకాకుభరైరసహ్యైః 
సంప్రార్థితః   ప్రియతయా  బత మాధవేన ।

త్వన్మానభఙ్గవిధయే  సదయే జనోఽయం
వ్యగ్రః  పతిష్యతి కదా లలితాపదాన్తే ॥౮౬॥

ప్రీత్యా  మఙ్గలగీతనృత్యవిలసద్వీణాదివాద్యోత్సవైః 
శుద్ధానాం  పయసాం ఘటైర్బహువిధైః   సంవాసితానాం భృశమ్ ।

వృన్దారణ్యమహాధిపత్యవిధయే  యః పౌర్ణమాస్యా  స్వయం
ధీరే సంవిహితః స కిం తవ మహాసేకో మయా ద్రక్ష్యతే  ॥౮౭॥

భ్రాత్రా  గోయుతమత్ర మఞ్జువదనే  స్నేహేన దత్త్వాలయం
శ్రీదామ్నా  కృపణాం ప్రతోష్య  జటిలాం రక్షాఖ్యరాకాక్షణే ।

నీతాయాః సుఖశోకరోదనభరైస్తే   సన్ద్రవన్త్యాః  పరం
వాత్సల్యాజ్జనకౌ  విధాస్యత ఇతః కిం లాలనాం మేఽగ్రతః  ॥౮౮॥

లజ్జయాలిపురతః  పరతో మాం
గహ్వరం గిరిపతేర్బత నీత్వా ।

దివ్యగానమపి తత్స్వరభేదం
శిక్ష్యయిష్యసి కదా సదయే త్వమ్ ॥౮౯॥

యాచితా లలితయా కిల దేవ్యా
లజ్జయా  నతముఖీం గణతో మామ్ ।

దేవి దివ్యరసకావ్యకదమ్బం
పాఠయిష్యసి కదా ప్రణయేన  ॥౯౦॥

నిజకుణ్డతటికుఞ్జే  గుఞ్జద్భ్రమరసఙ్కులే  ।
దేవి త్వం కచ్ఛపిశిక్షాం కదా మాం కారయిష్యసి ॥౯౧॥
విహారైస్త్రుటితం   హారం గుమ్ఫితుం దయితం కదా ।
సఖీనాం లజ్జయా  దేవి సంజ్ఞయా మాం నిదేక్ష్యసి ॥౯౨॥
స్వముఖాన్మన్ముఖే దేవి కదా తామ్బూలచర్వితమ్ ।

స్నేహాత్సర్వదిశే వీక్ష్య సమయే త్వం ప్రదాస్యసి  ॥౯౩॥
నివిడమదనయుద్ధే ప్రాణనాథేన  సార్ధం

దయితమధురకాఞ్చీయా మదాద్విస్మృతాసీత్ ।
శశిముఖి సమయే తాం హన్త సమ్భాల్య భఙ్గ్యా

త్వరితమిహ తదర్థం  కిం త్వయాహం ప్రహేయా  ॥౯౪॥
కేనాపి దోషలవమాత్రలవేన  దేవి

సన్తాడ్యమాన ఇహ ధీరమతే త్వయోచ్చైః  ।
రోషేణ తల్లలితయా  కిల నీయమానః

సన్ద్రక్ష్యతే  కిము మనాక్సదరం జనోఽయమ్ ॥౯౫॥
తవైవాస్మి  తవైవాస్మి  న జీవామి త్వయా వినా ।
ఇతి విజ్ఞాయ  దేవి త్వం నయ మాం చరణాన్తికే ॥౯౬॥
స్వకుణ్డం  తవ లోలాక్షి సప్రియాయాః  సదాస్పదమ్ ।
అత్రైవ  మమ సంవాస ఇహైవ  మమ సంస్థితిః  ॥౯౭॥
హే శ్రీసరోవర  సదా త్వయి సా మదీశా

ప్రేష్ఠేన   సార్ధమిహ  ఖేలతి కామరఙ్గైః  ।
త్వం చేత్ప్రియాత్ప్రియమతీవ తయోరితీమాం

హా దర్శయాద్య కృపయా మమ జీవితం తామ్ ॥౯౮॥
క్షణమపి తవ సఙ్గం  న త్యజేదేవ దేవీ

త్వమసి సమవయస్త్వాన్నర్మభూమిర్యదస్యాః ।
ఇతి సుముఖి విశాఖే దర్శయిత్వా మదీశాం
మమ విరహహతాయాః ప్రాణరక్షాం  కురుష్వ ॥౯౯॥

హా నాథ గోకులసుధాకర సుప్రసన్న
వక్త్రారవిన్ద  మధురస్మిత హే కృపార్ద్ర  ।

యత్ర త్వయా విహరతే ప్రణయైః   ప్రియారా -

త్తత్రైవ  మామపి నయ ప్రియసేవనాయ  ॥ ౧౦౦॥
లక్ష్మీర్యదఙ్ఘ్రికమలస్య  నఖాఞ్చలస్య

సౌన్దర్యబిన్దుమపి   నార్హతి  లబ్ధుమీశే  ।
సా త్వం విధాస్యసి న చేన్మమ నేత్రదానం

కిం జీవితేన మమ దుఃఖదవాగ్నిదేన ॥ ౧౦౧॥

ఆశాభరైరమృతసిన్ధుమయైః    కథఞ్చి-
త్కాలో మయాతిగమితః కిల సామ్ప్రతం హి ।

త్వం చేత్కృపాం మయి విధాస్యసి నైవ  కిం మే
ప్రాణైర్వ్రజేన   చ వరోరు బకారిణాపి ॥ ౧౦౨॥

త్వం చేత్కృపామయి కృపాం మయి దుఃఖితాయాం
నైవాతనోరతితరాం  కిమిహ ప్రలాపైః   ।

త్వత్కుణ్డమధ్యమపి  తద్బహుకాలమేవ
సంసేవ్యమానమపి కిం ను కరిష్యతీహ ॥ ౧౦౩॥

అయి ప్రణయశాలిని  ప్రణయపుష్టదాస్యాప్తయే 
ప్రకామమతిరోదనైః   ప్రచురదుఃఖదగ్ధాత్మనా   ।

విలాపకుసుమాఞ్జలిర్హృది   నిధాయ పాదామ్బుజే
మయా బత సమర్పితస్తవ తనోతు తుష్టిం  మనాక్ ॥ ౧౦౪॥

ఇతి శ్రీరఘునాథదాసగోస్వామివిరచితస్తవావల్యాం
శ్రీశ్రీవిలాపకుసుమాఞ్జలిః    సమ్పూర్ణా ।

Vrajavilasastava ॥ వ్రజవిలాసస్తవ  ॥

శ్రీశ్రీరాధాకృష్ణపాదామ్బుజేభ్యో    నమః ।
ప్రతిష్ఠా  రజ్జూభిర్బద్ధం 

కామాద్యైర్వర్త్మపాతిభిః   ।
ఛిత్త్వా తాః సంహరన్తస్తా

నఘారేః పాన్తు మాం భటాః ॥ ౧॥
దగ్ధం  వార్ధకవన్యవహ్నిభిరలం  దష్టం  దురాన్ధ్యాహినా

బిద్ధం  మామతిపారవశ్యవిశిఖైః  క్రోధాదిసింహైర్వృతమ్   ।
స్వామిన్ప్రేమసుధాద్రవం  కరుణయా ద్రాక్పాయయ  శ్రీహరే

యేనైతానవధీర్య  సన్తతమహం ధీరో భవన్తం భజే ॥౨॥
యన్మాధురీ దివ్యసుధారసాబ్ధేః

స్మృతేః కణేనాప్యతిలోలితాత్మా ।
పద్మైర్వ్రజస్థానఖిలాన్వ్రజం   చ

నత్వా స్వనాథౌ బత తౌ దిదృక్షే ॥ ౩॥
ప్రాదుర్భావసుధాద్రవేణ   నితరామఙ్గిత్వమాప్త్వా  యయో-

ర్గోష్ఠేఽతీక్ష్ణమనఙ్గ    ఏష పరితః క్రీడావినోదం  రసైః  ।
ప్రీత్యోల్లాసయతీహ   ముగ్ధమిథునశ్రేణీవతంసావిమౌ 

గాన్ధర్వా  గిరిధారిణౌ బత కదా ద్రక్ష్యామి  రాగేణ తౌ ॥ ౪॥
వైకుణ్ఠాదపి   సోదరాత్మజవృతా ద్వారవతీ సా ప్రియా

యత్ర శ్రీశతనిన్దిపట్టమహిషీవృన్దైః     ప్రభుః  ఖేలతి ।
ప్రేమక్షేత్రమసౌ   తతోఽపి మథురా శ్రేష్ఠా  హరేర్జన్మతో

యత్ర శ్రీవ్రజ   ఏవ రాజతితరాం తామేవ నిత్యం భజే ॥ ౫॥
యత్ర క్రీడతి  మాధవః ప్రియతమైః   స్నిగ్ధః  సఖీనాం కులై -
ర్నిత్యం గాఢరసేన రామసహితోఽప్యద్యాపి గోచారణైః  ।

యస్యాప్యద్భుతమాధురీరసవిదాం హృద్యేవ కాపి స్ఫురే-
త్ప్రేష్ఠం  తన్మథురాపురాదపి హరేర్గోష్ఠం   తదేవాశ్రయే  ॥౬॥

వైదగ్ధ్యోత్తరనర్మకర్మఠసఖీవృన్దైః     పరీతం రసైః
ప్రత్యేకం  తరుకుఞ్జవల్లరిగిరిద్రోణీషు    రాత్రిన్దివమ్   । ?

నానాకేలిభరేణ యత్ర రమతే తన్నవ్యయూనోర్యుగం
తత్పాదామ్బుజగన్ధబన్ధురతరం   వృన్దావనం  తద్భజే ॥ ౭॥

యత్ర శ్రీః  పరితో భ్రమత్యవిరతం  తాస్తా మహాసిద్ధయః
స్ఫీతాః సృష్టిరలం  గవాముదయనీ వాసోఽపి గోష్ఠౌకసామ్  ।

వాత్సల్యాత్పరిపాలితో విహరతే కృష్ణః  పితృభ్యాం సుఖై
స్తన్నాన్దీశ్వరమాలయం   వ్రజపతేర్గోష్ఠోత్తమాఙ్గం      భజే ॥౮॥

పుత్రస్యాభ్యుదయార్థమాదరభరైర్మిష్టాన్నపానోత్కరై     -
ర్దివ్యానాం  చ గవాం మణివ్రజయుషాం  దానైరిహ  ప్రత్యహమ్  ।

యోవిప్రాన్గణశః   ప్రతోషయతి  తద్భవ్యస్య వార్తాం ముహుః
స్నేహాత్పృచ్ఛతి యశ్చ తద్గతమనాస్తం  గోకులేన్ద్రం  భజే ॥౯॥

పుత్రస్నేహభరైః   సదాస్నుతకుచద్వన్ద్వా  తదీయోచ్ఛల-
ద్ఘర్మస్యాపి  లవస్య రక్షణవిధౌ స్వప్రాణదేహార్బుదైః   ।

ఆసక్తా క్షణమాత్రమప్యకలనాత్సద్యః  ప్రసూతేవ  గౌ-

ర్వ్యగ్రాయా  విలపత్యలం బహుభయాత్సా పాతు గోష్ఠేశ్వరీ  ॥ ౧౦॥
పుత్రాదుచ్చైరపి   హలధరాత్సిఞ్చతి స్నేహపురై -
ర్గోవిన్దం   యాద్భుతరసవతీప్రక్రియాసు   ప్రవీణా  ।

సఖ్యశ్రీభిర్వ్రజపురమహారాజరాజ్ఞీం   నయైస్త  -
ద్గోపేన్ద్రం   యా సుఖయతి భజే రోహిణీమీశ్వరీం తామ్ ॥ ౧౧॥

ఉద్యచ్ఛుభ్రాంశుకోటిద్యుతినికరతిరస్కారకార్యుజ్జ్వలశ్రీ   -
ర్దుర్వారోద్దామధామప్రకరరిపుఘటోన్మాదవిధ్వంసిదగ్ధః     ।

స్నేహాదప్యున్నిమేషం నిజమనుజమితోఽరణ్యభూమౌ స్వవీతం
తద్వీర్యజ్ఞోఽపి యో న క్షణముపనయతే స్తౌమి తం ధేనుకారిమ్ ॥ ౧౨॥

పర్జన్యనామానిజనప్తృగర్వైః 
పర్జన్యలక్షానభితో  వినిన్దన్ ।

యోనర్మ తన్వన్రమతేఽస్య  కర్ణే

నమామ్యహో కృష్ణపితామహం  తమ్ ॥ ౧౩॥
ప్రియస్య  నప్తుః సుఖతోఽతిగర్వా-
త్పాదౌ న యస్యాః పతతః పృథివ్యామ్ ।

నమామి నర్మార్చితనప్తృచన్ద్రాం
వరీయసీం కృష్ణపితామహీం  తామ్ ॥ ౧౪॥

శ్వేతశ్మశ్రుభరేణ  సున్దరముఖః  శ్యామః కృతీ మన్త్రణా
భిజ్ఞః  సంసది సన్తతం వ్రజపతేః  కుర్వన్స్థితిః  యోఽర్చితః ।

స్వప్రాణార్బుదఖణ్డనైర్మురభిదం    భ్రాతుః  సుతం తోషయే-

త్సాహారే నివసన్సగోష్ఠమవతాన్నామ్నోపనన్దః   సదా ॥ ౧౫॥
గౌరః కోమలధీరుదారచరితః స్నిగ్ధో వ్రజేన్ద్రానుజః 

శ్యామశ్మశ్రురలం  తదీయచరణే భక్తః సునన్దాపితా  ।
యః ప్రాణైః   పరిమఞ్ఛ్య మాధవసుఖం దధ్నా మహిష్యాః పరం

సన్నన్దస్తనుతే   స పాతు నితరాం నః కాసరీణాం పతిః ॥ ౧౬॥
శ్యామః సూక్ష్మమతిర్యువాతిమధురో జ్యోతిర్విదామగ్రణీః

పాణ్డిత్యైర్జితగీష్పతిర్వ్రజపతేః    సవ్యే కృతావస్థితిః  ।
కృష్ణం  పాలయతీహ యః ప్రియతమా  ప్రాణార్బుదైరప్యలం 

మన్త్రేణాప్యుపనన్దసూనుమిహ   తం ప్రీత్యా  సుభద్రం  నుమః ॥ ౧౭॥
దైత్యాద్భీతేరతివికలధీః  కోమలాఙ్గస్య  సూనోః

కృష్ణస్యోచ్చైః   సతతమవనే వత్సలా వ్యగ్రచిత్తా  ।
కృచ్ఛ్రైరమ్బాం  బహుభిరభితో హన్త సన్తోష్య శూరం

దైత్యఘ్నం  యా సుతమజనయత్సామ్బికా పాతు ధాత్రీ ॥ ౧౮॥
నాదైర్యస్య  స్ఫుటతి పరితో దివ్యవిధ్యణ్డకోటిః

కే తే తావత్కిల దితిసుతాః క్షుద్రకాత్క్షుద్రజీవాః    ।
స్నేహాన్మాత్రా విజయమభితో రక్షణే సన్నియుక్తం

కృష్ణస్యారాత్పరమిహ  భజే హన్త ధాత్రీ సుతం తమ్ ॥ ౧౯॥
మన్త్రన్యాసైరిహ   మురరిపోస్తత్పురోధాః పురస్తా-
త్సర్వాఙ్గాని  ప్రకటనిగమో  భాగురిర్యోఽభిరక్ష్య ।

ఆశీర్భిశ్చ ప్రతిదినమహో  తచ్ఛిరో జిఘ్రతీదం
వన్దే తావన్మునిసురపతేస్తస్య పాదాబ్జయుగ్మమ్  ॥౨౦॥

కృష్ణస్యోచ్చైః   ప్రణయవసతిః  సంప్రవీణః  సఖీనాం
శ్యామాఙ్గస్తత్సమగుణం   వయోవేశసౌన్దర్యదర్పః  ।

స్నేహాదన్ధః  క్షణమకలనాజ్జాయతే యోఽవధూతః
శ్రీదామానం  హరిసహచరం సర్వదా తం ప్రపద్యే  ॥౨౧॥

గాఢానురాగభవతో విరహస్య భీత్యా
స్వప్నేఽపి గోకులవిధోర్న జహాతి హస్తమ్ ।

యోరాధికాప్రణయనిర్ఝరసిక్తచేతా  
స్తం ప్రేమవిహ్వలతనుం  సుబలం నమామి ॥౨౨॥

కృత్వైకత్ర  గవాం కులాని పరితః కృష్ణేన  సార్ధం  ముదా
హస్తాహస్తి వినోదనర్మకథనైః  ఖేలన్తి మిత్రోత్కరాః  ।

ప్రేమామ్భోధివిధౌతగౌరవమహాపఙ్కాస్తదఙ్కార్చితా
స్తత్పాదార్పితచిత్తజీవితకలా యే తాన్ప్రపద్యామహే ॥౨౩॥

మూర్తో హాస్యరసః సదైవ  సుమనాః కామం బుభుక్షాతురః
ప్రాణప్రేష్ఠవయస్యయోరనుదినం    వాగ్దేహభఙ్గ్యుత్కరైః    ।

హాస్యం యో మధుమఙ్గలః  ప్రకటయన్సమ్భ్రాజతే  కౌతుకీ
తం వృన్దావనచన్ద్రనర్మసచివం   ప్రీత్యాశు  వన్దామహే  ॥౨౪॥

గూఢం తత్సువిదగ్ధతార్చితసఖీద్వారోన్నయన్తీ  తయోః
ప్రేమ్నా  సుష్ఠు విదగ్ధయోరనుదినం  మానాభిసారోత్సవః ।

రాధామాధవయోః సుఖామృతరసం యైవోపభుఙ్క్తే  ముహు-

ర్గోష్ఠే  భవ్యవిధాయినీం భగవతీం తాం పౌర్ణమాసీం  భజే ॥౨౫॥
ఖర్వశ్మశ్రుముదారముజ్జ్వలకులం   గౌరం సమానం స్ఫుర-
త్పఞ్చాశత్తమవర్షవన్దితవయఃక్రాన్తిం     ప్రవీణం  వ్రజే  ।

గోష్ఠేశస్య  సఖాయమున్నతతరశ్రీదామతోఽపి  ప్రియ
శ్రీరాధం  వృషభానుముద్భటయశోవ్రాతం  సదా తం భజే ॥౨౬॥

అనుదినమిహ మాత్రా రాధికాభవ్యవార్తాః
కలయితుమతియత్నాత్ప్రేష్యతే ధాత్రికాయాః  ।

దుహితృయుగలముచ్చైః  ప్రేమపూరప్రపఞ్చై   -
ర్వికలమతి యయాసౌ కీర్తిదా సావతాన్నః ॥౨౭॥

ప్రథమరసవిలాసే  హన్త రోషేణ తావ-

త్ప్రకటమివ విరోధం సన్దధానాపి  భఙ్గ్యా  ।
ప్రవలయతి  సుఖంయా నవ్యయూనోః స్వనప్త్రోః

పరమిహ ముఖరాం తాంమూర్ధ్ని  వృద్ధాం  వహామి ॥౨౮॥
సాన్ద్రప్రేమరసైః    ప్లుతా  ప్రియతయా  ప్రాగల్భ్యమాప్తా  తయోః

ప్రాణప్రేష్ఠవయస్యయోరనుదినం    లీలాభిసారం క్రమైః   ।
వైదగ్ధ్యేన   తథా సఖీం ప్రతి  సదా మానస్య శిక్షాం రసై -
ర్యేయం కారయతీహ హన్త లలితా గృహ్ణాతు  సా మాం గణైః  ॥౨౯॥

ప్రణయలలితనర్మస్ఫారభూమిస్తయోర్యా
వ్రజపురనవయూనోర్యా  చ కణ్ఠాన్పికానామ్  ।

నయతి పరమధస్తాద్దివ్యగానేన  తుష్ట్యా
ప్రథయతు  మమ దీక్షాం హన్త సేయం విశాఖా ॥ ౩౦॥

ప్రతినవనవకుఞ్జం   ప్రేమపూరేణ  పూర్ణా
ప్రచురసురభిపుష్పైర్భూషయిత్వా   క్రమేణ  ।

ప్రణయతి  బత వృన్దా తత్ర నీలోత్సవం యా
ప్రియగణవృతరాధాకృష్ణయోస్తాం   ప్రపద్యే  ॥ ౩౧॥

సఖ్యేనాలం పరమరుచిరా నర్మభవ్యేన రాధాం
పాకార్థం  యా వ్రజపతిమహిష్యాజ్ఞయా   సన్నయన్తీ ।

ప్రేమ్ణా  శశ్వత్పథి పథి హరేర్వార్తయా తర్పయన్తీ
తుష్యత్వేతాం పరమిహ భజే కున్దపూర్వాం  లతాం తామ్ ॥ ౩౨॥

వ్రజేశ్వర్యానీతాం  బత రసవతీకృత్యవిధయే
ముదా కామం నన్దీశ్వరగిరినికుఞ్జే  ప్రణయినీ  ।

ఛలైః  కృష్ణః  రాధాం దయితమభి తాం సారయతియా
ధనిష్ఠాం  తత్ప్రాణప్రియతరసఖీం  తాం కిల భజే ॥ ౩౩॥

అవన్తీతః కీర్తేః  శ్రవణభవతో  ముగ్ధహృదయా
ప్రగాఢోత్కణ్ఠాభిర్వ్రజభువమురీకృత్య   కిలయా ।

ముదా రాధాకృష్ణోజ్జ్వలరససుఖం   వర్ధయతి  తాం
ముఖీం నాన్దీపూర్వాం  సతతమభివన్దే ప్రణయతః  ॥ ౩౪॥

ముదా రాధాకృష్ణప్రచురజలకేలీ   రసభర
స్ఖలత్కస్తూరీతద్ఘుసృణఘనచర్చార్చితజలా   ।

ప్రమోదాత్తౌ  ఫణస్మితముదితమూర్మిస్ఫుటకర
శ్రియా  సిఞ్చన్తీవ ప్రథయతు  సుఖం నస్తరణిజా ॥ ౩౫॥

సర్వానన్దకదమ్బకేన  హరిణా ప్రాగ్యాచితా  అప్యమూః
స్వైరం  చారు రిరంసయా రహసియాః క్రోధాదనాదృత్య  తామ్ ।

ప్రాణప్రేష్ఠసఖీం    నిజామనుదినం తేనైవ  సార్ధం  ముదా
రాధాం సంరమయన్తి తాః ప్రియసఖీ మూర్ధ్నా  ప్రపద్యేతరామ్  ॥ ౩౬॥

ప్రేమ్ణా  యే పరిబణ్టనేన  కలితాః సేవాసదైవోత్సుకాః
కుర్వాణాః పరమాదరేణ సతతం దాసా వయస్యోపమాః ।

వంశీదర్పణదూత్యవారివిలసత్తామ్బూలవీణాదిభిః
ప్రాణేశం  పరితోషయన్తి పరితస్తాన్పత్రిముఖ్యాన్భజే  ॥ ౩౭॥

తామ్బూలార్పణపాదమర్దనపయోదానాభిసారాదిభి -
ర్వృన్దారణ్యమహేశ్వరీం  ప్రియతయా యాస్తోషయన్తి ప్రియాః  ।

ప్రాణప్రేష్ఠసఖీకులాదపి    కిలాసఙ్కోచితాభూమికాః
కేలీభూమిషు రూపమఞ్జరీముఖాస్తా  దాసికాః సంశ్రయే  ॥ ౩౮॥

తృణీకృత్య స్ఫారం సుఖజలధిసారం స్ఫుటమపి
స్వకీయం ప్రేమ్నాం  యే భరనికరనమ్రా మురరిపోః ।

సుఖాభాసం శశ్వత్ప్రథయితుమలం ప్రౌఢకుతుకా -

ద్ఘతన్తే   తాన్ధన్యాన్పరమిహ  భజే మాధవగణాన్॥ ౩౯॥
తస్యాః క్షణాదర్శనతో మ్రియన్తే

సుఖేన తస్యాః సుఖినో భవన్తి ।
స్నిగ్ధాః  పరం యే కృతపుణ్యపుఞ్జాః

ప్రాణేశ్వరీప్రేష్ఠగణాన్భజే    తాన్॥ ౪౦॥
సాపత్న్యోచ్చయరజ్యదుజ్జ్వలరసస్యోచ్చైః   సముద్వృద్ధయే

సౌభాగ్యోద్భటగర్వవిభ్రమభృతః  శ్రీరాధికాయాః  స్ఫుటమ్ ।
గోవిన్దః  స్మరఫుల్లవల్లవవధూవర్గేణ    యేన క్షణం

క్రీడత్యేష  తమత్ర విస్తృతమహాపుణ్యం  చ వన్దామహే  ॥ ౪౧॥
బ్రహ్మాణ్డాత్పరముచ్ఛలత్సుఖభరం   తత్కోటిసఙ్ఖ్యాదపి

ప్రేమ్ణా  కృష్ణసురక్షితాః  ప్రతిముహుః  ప్రాప్తాః  పరం నిర్వృతాః ।
కామం తత్పాదపద్మసున్దరనఖప్రాన్తస్ఖలద్రేణుకా    

రక్షావ్యగ్రధియః  స్ఫురన్తి కిల యే తాన్గోపవర్యాన్భజే  ॥ ౪౨॥
ప్రాణేభ్యోఽప్యధికైః   ప్రియైరపి   పరం పుత్రైర్ముకున్దస్య   యాః

స్నేహాత్పాదసరోజయుగ్మవిగలద్ఘర్మస్య  బిన్దోః  కణమ్ ।
నిర్మఞ్ఛ్యోరుశిఖణ్డసున్దరశిరశ్చుమ్బన్తి   గోప్యశ్చిరం

తాసాం పాదరజాంసి సన్తతమహం నిర్మఞ్ఛయామి స్ఫుటమ్ ॥ ౪౩॥
ఇన్ద్రనీలఖురరాజితాః  పరం

స్వర్ణబద్ధవరశ  ‍ృఙ్గరఞ్జితాః   ।
పాణ్డుగణ్డగిరిగర్వఖర్వికాః 

పాన్తు నః సపది కృష్ణధేనవః  ॥ ౪౪॥
యాసాం పాలనదోహనోత్సవరతః సార్ధం  వయస్యోత్కరైః

కామం రామవిరాజితః ప్రతిదినం  తత్పాదరేణూజ్జ్వలమ్  ।
ప్రీత్యా  స్ఫీతవనోరుపర్వతనదీకచ్ఛేషు బద్ధస్పృహో

గోష్ఠాఖణ్డలనన్దనో    విహరతే తాః సౌరభేయీర్భజే ॥ ౪౫॥
మణిఖచితసువర్ణశ్లిష్టశ   ‍ృఙ్గద్వయశ్రీ  -
రసితమణిమనోజ్ఞజ్యోతిరుద్యత్ఖురాఢ్యః   ।

స్ఫురదరుణిమగుచ్ఛాన్దోలవిద్యోతికణ్ఠః 
స జయతి బకశత్రోః  పద్మగన్ధః  కకుద్మీ ॥ ౪౬॥

మృదునవతృనమల్పం సస్పృహం వక్త్రమధ్యే
క్షిపతి పరమయత్నాదల్పకణ్డూం  చ గాత్రే ।

ప్రథయతి  మురవైరీ  హన్త యద్వత్సకానాం
సపది కిల దిదృక్షే తత్తదాటీకనాని ॥ ౪౭॥

నక్తం దివం మురరిపోరధరామృతంయా
స్ఫీతా పిబత్యలమబాధమహో సుభాగ్యా ।

శ్రీరాధికాప్రథితమానమపీహ   దివ్య
నాదైరధో  నయతి తాం మురలీం నమామి ॥ ౪౮॥

దూతీభిర్బహుచాటుభిః సఖికులేనాలం వచోభఙ్గిభిః
పాదాన్తే పతనైర్వ్రజేన్ద్రతనయేనాపి   క్రుద్ధాలీగణైః    ।

రాధాయాః సఖి శక్యతే దవయితుంయో నైవ  మానో యయా
ఫుత్కృత్యైవ  నిరస్యతే సుకృతినీం వంశీం సఖీం తాం నుమః ॥ ౪౯॥

స్ఫీతస్తాణ్డవికో  హరేర్మురలికానాదేన నృత్యోత్సవం
ఘూర్ణచ్చారుశిఖణ్డవల్గుసరసీతీరే    నికుఞ్జాగ్రతః   ।

తన్వన్కుఞ్జవిహారిణోః  సుఖభరం సమ్పాదయేద్యస్తయోః
స్మృత్వా తం శిఖిరాజముత్సుకతయా బాఢం దిదృక్షామహే ॥ ౫౦॥

సప్తాహం మురమర్దనః  ప్రణయతో  గోష్ఠైకరక్షోత్సుకో
బిభ్రన్మానముదారపాణిరమణైర్యస్మై    సలిలం దదౌ ।

గాన్ధర్వామురభిద్విలాసవిగలత్కాశ్మీరరజ్యద్గుహ 
స్తత్ఖట్టాయితరత్నసున్దరశిలో    గోవర్ధనః  పాతు వః ॥ ౫౧॥

నీపైశ్చమ్పకపాలిభిర్నవవరాశోకై  రసాలోత్కరైః
పున్నాగైర్బకులైర్లవఙ్గలతికా     వాసన్తికాభిర్వృతైః  ।

హృద్యం తత్ప్రియకుణ్డయోస్తటమిలన్మధ్యప్రదేశం   పరం
రాధామాధవయోః ప్రియస్థలమిదం   కేల్యాస్తదేవాశ్రయే  ॥ ౫౨॥

శ్రీవృన్దావిపినం   సురమ్యమపి తచ్ఛ్రీమాన్స గోవర్ధనః
సా రసస్థలికాప్యలం  రసమయీ కిం తావదన్యస్థలమ్  ।

యస్యాప్యంశలవేన నార్హతి  మనాక్సామ్యం ముకున్దస్య  తత్-
ప్రాణేభ్యోఽప్యధికప్రియేవ   దయితం తత్కుణ్డమేవాశ్రయే   ॥ ౫౩॥

స్ఫీతే రత్నసువర్ణమౌక్తికభరైః   సన్నిర్మితే మణ్డపే
థూత్కారం వినిధాయ యత్ర రభసాత్తౌ దమ్పతీ నిర్భరమ్ ।

తన్వాతే రతినాథనర్మసచివౌ తద్రాజ్యచర్చాం  ముదా
తం రాధాసరసీతటోజ్జ్వలమహాకుఞ్జం   సదాహం భజే ॥ ౫౪॥

కాన్త్యా హన్త మిథః స్ఫుటం హృది తటే సమ్బిమ్బితం ద్యోతతే
ప్రీత్యా  తన్మిథునం ముదా పదకవద్రాగేణ  బిభ్రద్యయోః  ।

ధాత్రా భాగ్యభరేణ నిర్మితతరే త్రైలోక్యలక్ష్మ్యాస్పదే
గౌరశ్యామతమే ఇమే ప్రియతమే  రూపే కదాహం భజే ॥ ౫౫॥

నేత్రోపాన్తవిఘూర్ణనైరలఘు    తద్దోర్మూలసఞ్చాలనై  -
రీషద్ధాస్యరసైః   సుధాధరధయైశ్చుమ్బైర్దృఢాలిఙ్గనైః      ।

ఏతైరిష్టమహోపచారనిచయైస్తన్నవ్యయూనోర్యుగం   
ప్రీత్యా  యం భజతే తముజ్జ్వలమహారాజం  ప్రవన్దామహే   ॥ ౫౬॥

నేత్రే దైర్ఘ్యమపాఙ్గయోః    కుటిలతా వక్షోజవక్షఃస్థలే

స్థౌల్యం  తన్మృదువాచి వక్రిమధురా  శ్రోణౌ  పృథు స్ఫారతా ।
సర్వాఙ్గే వరమాధురీ స్ఫుటమభూద్యేనేహ లోకోత్తరా

రాధామాధవయోరలం నవవయః సన్ధిం  సదా తం భజే ॥ ౫౭॥
దుష్టారిష్టవధే   స్వయం సముదభూత్కృష్ణాఙ్ఘ్రిపద్మాదిదం 

స్ఫీతం యన్మకరన్దవిస్తృతిరివారిష్టాఖ్యమిష్టం     సరః ।
సోపానైః  పరిరఞ్జితం  ప్రియతయా  శ్రీరాధయా  కారితైః

ప్రేమ్ణాలిఙ్గదివ    ప్రియా  సర ఇదం తన్నీత్యనిత్యం భజే ॥ ౫౮॥
కదమ్బానాం వ్రాతైర్మధుపకులఝఙ్కారలలితైః  

పరీతే యత్రైవ  ప్రియసలిలలీలాహతిమిషైః   ।
ముహుర్గోపేన్ద్రస్యాత్మజమభిసరన్త్యమ్బుజదృశో 

వినోదేన ప్రీత్యా  తదిదమవతాత్పావనసరః ॥ ౫౯॥
పర్జణ్యేన  పితామహేన నితరామారాధ్య నారాయణం

త్యక్త్వాహారమభూత పుత్రక  ఇహ స్వీయాత్మజే గోష్ఠపే  ।
యత్రావాపి  సురారిహా గిరిధరః పౌత్రో గుణైకాకరః

క్షుణ్ణాహారతయా  ప్రసిద్ధమవనౌ   తన్మే తడాగం గతిః ॥౬౦॥
సార్ధం  మానసజాహ్నవీముపనదీవర్గైః  సరఙ్గోత్కరైః 

సావిత్ర్యాదిసురీకులైశ్చ   నితరామాకాశవాణ్యా విధోః ।
వృన్దారణ్యవరేణ్యరాజ్యవిషయే  శ్రీపౌర్ణమాసీ   ముదా

రాధాం యత్ర సిషేచ సిఞ్చతు సుఖం సోన్మత్తరాధాస్థలీ  ॥౬౧॥
ప్రీత్యా  నన్దీశ్వరగిరితటే  స్ఫారపాషాణవృన్దై -
శ్చాటుష్కోణ్యేఽనుకృతిగురుభిర్నిర్మితాయా విదగ్ధైః  ।

రేమే కృష్ణః  సఖిపరివృతో యత్ర నర్మాణి తన్వన్-
నాస్థానీం  తాం హరిపదలసత్సౌరభాక్తాం ప్రపద్యే  ॥౬౨॥

వైదగ్ధ్యోజ్జ్వలవల్గువల్లవవధూవర్గేణ       నృత్యన్నసౌ
హిత్వా తం మురజిద్రసేన  రహసి శ్రీరాధికాం  మణ్డయన్ ।

పుష్పాలఙ్కృతిసఞ్చయేన రమతే యత్ర ప్రమోదోత్కరై  -
స్త్రైలోక్యాద్భుతమాధురీ  పరివృతా సా పాతు రాసస్థలీ  ॥౬౩॥

గాన్ధర్వికామురవిమర్దననౌవిహార 
లీలావినోదరసనిర్భరభోగినీయమ్ ।

38 sanskritdocuments.org



స్తవావలీసఙ్గ్రహః

గోవర్ధనోజ్జ్వలశిలాకులమున్నయన్తీ 
వీచీభరైరవతు  మానసజాహ్నవీ మామ్ ॥౬౪॥

యేషాం క్వాపి చ మాధవో విహరతే స్నిగ్ధైర్వయస్యోత్కరై  -
స్తద్ధాతుద్రవపుఞ్జచిత్రితతరైస్తైస్తైః        స్వయం చిత్రితః  ।

ఖేలాభిః కిలపాలనైరపి  గవాం కుత్రాపి  నర్మోత్సవైః
శ్రీరాధాసహితో  గుహాసు రమతే తాన్శైలవర్యాన్భజే  ॥౬౫॥

స్ఫీతే యత్ర సరిత్సరోవరకులే గాః పాలయన్నిర్వృతే
గ్రీష్మే  వారివిహారకేలినివహైర్గోపేన్ద్రవిద్యాత్మజః    ।

ప్రీత్యా  సిఞ్చతి ముగ్ధమిత్రనికరాన్హర్షేణ     ముగ్ధః  స్వయం
కాఙ్క్షన్స్వీయజయం  జయార్థిన  ఇమాన్నిత్యం తదేతద్భజే ॥౬౬॥

యేషాం కచ్ఛపికా లసన్మురలికానాదేన హర్షోత్కరైః 
స్రస్తార్ధస్తృణగుచ్ఛ    ఏష నితరాం వక్త్రేషు  సంస్తమ్భతే ।

సఖ్యేనాపి తయోః పరం పరివృతా రాధాబకద్వేషిణో
స్తే హృద్యా మృగయూథపాః ప్రతిదినం  మాం తోషయన్తు స్ఫుటమ్ ॥౬౭॥

గుఞ్జద్భృఙ్గకులేన   జుష్టకుసుమైః   సంలబ్ధమఞ్జుశ్రియాం  
కుఞ్జానాం  నికరేషు యేషు రమతే సౌరభ్యవిస్తారిణాః ।

ఉద్యత్కామతరఙ్గరఙ్గితమనస్తన్నవ్యయూనోర్యుగం 
తేషాం విస్తృతకేశపాశనికరైః  కుర్యామహోమార్జనమ్  ॥౬౮॥

యేషాం చారు తలేషు శీతనివిడచ్ఛాయేషు రాత్రిన్దివం 
పుష్పాణాం విగలత్పరాగవిలసత్తల్పేషు కౢప్తాశ్రయమ్   ।

ప్రీత్యా  స్నిగ్ధమధువ్రతైర్మధుకణైః     సంసేవితం తన్నవం
యూనోర్యుగ్మతరం ముదా విహరతే తే పాన్తు మాం భూరుహామ్ ॥౬౯॥

గాన్ధర్వా  మురవైరిణోః  ప్రణయిణోః  పుష్పాణి సఞ్చిన్వతోః
స్వైరం  స్మేరసఖీకులేన వృతయోరీషత్స్మితేన ద్వయోః ।

దృష్ట్వా  కేలికలిం తయోర్నవనవం హాస్యేన పుష్పచ్ఛలైః
కామంయా విలసన్తి తాః కిల లతాః సేవ్యాః పరం ప్రేమభిః  ॥ ౭౦॥

పరిచయరసమగ్నాః కామమారాత్తయోర్యే
మధురతరరుతేనోల్లాసముల్లాసయన్తి   ।

వ్రజభువి  నవయూనోః సుప్రియాః  పక్షిణస్తే

విదధతు మమ సౌఖ్యం స్ఫారమాలోకనేన ॥ ౭౧॥
చూతేష్వేషు కదమ్బకేషు బకులేష్వన్యేషు వృక్షేష్వలం

ప్రీత్యా  మాధవికాదివల్లిషు  తథా భాఙ్కారనాదైర్ద్వయోః   ।
యే భృఙ్గాః  పరితస్తయోః సుఖభరం విస్తారయన్తి స్ఫుటం

గుఞ్జన్తో  బత విభ్రమేణ  నితరాం తానేవ వన్దామహే  ॥ ౭౨॥
పుష్పైర్యస్య  ముదా స్వయం గిరిధరం స్వైరం  నికుఞ్జేశ్వరీం

ఫుల్లాం  ఫుల్లతరైరమణ్డయదలం    ఫుల్లో నికుఞ్జేశ్వరః  ।
ఈషన్నేత్రవిఘూర్ణనేన   కలితస్వాధీన ఉచ్చైస్తయా 

శ్రీమాన్స  ప్రథయత్వహో  మమ దృశోః సౌఖ్యం కదమ్బేశ్వరః ॥ ౭౩॥
నీచైః  ప్రౌఢభయాత్స్వయం  సురపతిః పాదౌ విధృత్యేహ యైః

స్వర్గఙ్గాసలిలైశ్చకార    సురభిద్వారాభిషేకోత్సవమ్ ।
గోవిన్దస్య  నవం గవామధిపతా రాజ్యే స్ఫుటం కౌతుకా-

త్తైర్యత్ప్రాదురభూత్సదా  స్ఫురతు తద్గోవిన్దకుణ్డం    దృశోః ॥ ౭౪॥
వ్రజేన్ద్రవర్యార్పితభోగముచ్చై   -
ర్ధృత్వా  బృహత్కాయమఘారిరుత్కః ।

వరేణ రాధాం ఛలయన్విభుఙ్క్తే
యత్రాన్నకూటం  తదహం ప్రపద్యే  ॥ ౭౫॥

గిరీన్ద్రవర్యోపరిహారరూపీ
హరిః స్వయం యత్ర విహారకారీ ।

సదా ముదా రాజతి రాజభోగై -
ర్హరిస్థలం   తత్తు భజేఽనురాగైః  ॥ ౭౬॥

ఘట్టక్రీడాకుతుకితమనా   నాగరేన్ద్రోనవీనో
దానీ భూత్వా మదననృపతేర్గవ్యదానచ్ఛలేన  ।

యత్ర ప్రాతః  సఖిభిరభితో వేష్టితః  సంరురోధ
శ్రీగాన్ధర్వాం   నిజగణవృతాం నౌమి తాం కృష్ణవేదీమ్  ॥ ౭౭॥

నిభృతమజని యస్మాద్దాననిర్వృతిరస్మి
యత్ర ఇదమభిధానం ప్రాపయత్తత్సభాయామ్  ।

రసవిముఖనిగూఢే తత్ర తజ్జ్ఞైకవేద్యే
సరసి భవతి వాసో దాననిర్వర్తనేన ॥ ౭౮॥

సీరిబ్రహ్మకదమ్బఖణ్డసుమనోరుద్రాప్సరోగౌరికా  
జ్యోత్స్నామోక్షణమాల్యహారవిబుధారీన్ద్రధ్వజాద్యాఖ్యయా  ।

యాని శ్రేష్ఠసరాంసి   భాన్తి పరితో గోవర్ధనాద్రేరమూ 
నీడే చక్రకతీర్థదైవతగిరి    శ్రీరత్నపీఠాన్యపి  ॥ ౭౯॥

అహో దోలాక్రీడారసవరభరోత్ఫుల్లవదనౌ 
ముహుః శ్రీగాన్ధర్వాగిరివరధరు   తౌ ప్రతి  మధు ।

సఖీవృన్దం  యత్ర ప్రకటితముదాన్దోలయతి   తత్-
ప్రసిద్ధం   గోవిన్దస్థలమిదముదారం   బత భజే ॥౮౦॥

ప్రియా  ప్రియప్రాణవయస్యవర్గే 
ధృతాపరాధం కిల కాలియం తమ్ ।

యత్రార్దయత్పాదతలేన   నృత్య-
న్హరిర్భజే  తం కిల కాలియం హ్రదమ్  ॥౮౧॥

సూర్యైర్ద్వాదశభిః   పరం మురరిపుః శీతార్త ఉగ్రాతపై  -
ర్భక్తిప్రేమభరైరుదారచరితః    శ్రీమాన్ముదా  సేవితః ।

యత్ర స్త్రీపురుషైః   క్వణత్పశుకులైరావేష్టితో   రాజతే
స్నేహైర్ద్వాదశసూర్యనామ   తదిదం తీర్థం  సదా సంశ్రయే  ॥౮౨॥

అత్యన్తాతపసేవనేన పరితః సఞ్జాతఘర్మోత్కరై  -
ర్గోవిన్దస్య   శరీరతో నిపతితైర్యత్తీర్థముచ్చైరభూత్     ।

తత్తత్కోమలసాన్ద్రసున్దరతరశ్రీమత్సదఙ్గోచ్ఛల    -
ద్గన్ధైర్హారిసువారిసుద్యుతి    భజే ప్రస్కన్దనం   వన్దనైః   ॥౮౩॥

కాత్యాయన్యతులార్చనార్థమమలే  కృష్ణాజలే  మజ్జతః
కన్యానాం ప్రకరస్య  చీరనికరం సంరక్షితం తీరతః ।

హృత్వారుహ్య కదమ్బముజ్జ్వలపరీహాసేన  తం లజ్జయ -

న్స్మేరంస్తం ప్రదదౌ  సుభఙ్గిమురజిత్తం  చీరఘట్టం  శ్రయే  ॥౮౪॥
హేషాభిర్జగతీత్రయం   మదభరైరుత్కమ్పయన్తం  పరైః

ఫుల్లన్నేత్రవిఘూర్ణనేన    పరితః పూర్ణం  దహన్తం జగత్ ।
తం తావత్తృణవద్విదీర్య బకభిద్విద్వేషిణం కేశినం

యత్ర క్షాలితవాన్కరౌ సరుధిరౌ తత్కేశితీర్థం  భజే ॥౮౫॥
అన్నైర్యత్ర  చతుర్విధైః  పృథుగణైః  స్వైరం  సుధానిన్దిభిః

కామం రామసమేతమచ్యుతమహో స్నిగ్ధైర్వయస్యైర్వృతమ్   ।
శ్రీమాన్యాజ్ఞికవిజ్ఞసున్దరవధూవర్గః      స్వయంయోముదా

భక్త్యా భోజితవాన్స్థలం  చ తదిదం తం చాపి వన్దామహే  ॥౮౬॥
ముదా గోపేన్ద్రస్యాత్మజభుజపరిష్వఙ్గనిధయే 

స్ఫురద్గోపీవృన్దైర్యమిహ   భగవన్తం ప్రణయిభిః  ।
భజద్భిస్తైర్భక్త్యా  స్వమభిలషితం ప్రాప్తమచిరా  -

ద్యమీతీరే గోపీశ్వరమనుదినం తం కిల భజే ॥౮౭॥
భయాత్కంసస్యారాత్సదయమచిరాచ్ఛన్తనుపదే

వినిక్షిప్తా రాధా రహసి కిల పిత్రా ప్రకృతితః  ।
స్ఫురన్తం తం దృష్ట్వా  కమపి ఘనపుఞ్జాకృతివరం

తమేవాప్తం యత్నాద్యమభజత సూర్యోఽవతు స నః ॥౮౮॥
ఆవిర్భావమహోత్సవే మురరిపోః స్వర్ణోరుముక్తాఫల

శ్రేణీవిభ్రమమణ్డితే    నవగవీలక్షే దదౌ ద్వే ముదా ।
దివ్యాలఙ్కృతిరత్నపర్వతతిలప్రస్థాదికం   చాదరా-

ద్విప్రేభ్యః  కిల యత్ర స వ్రజపతిర్వన్దే  బృహత్కాననమ్ ॥౮౯॥
గాన్ధర్వాయా  జనిమణిరభూద్యత్ర సఙ్కీర్తితాయాం

ఆనన్దోత్కైః   సురమునినరైః  కీర్తిదాగర్భఖన్యామ్  ।
గోపీగోపైః  సురభీనికరైః  సమ్పరీతేఽత్ర ముఖే

రావల్యాఖ్యే వృషరవిపురే ప్రీతిపూరో  మమాస్తామ్ ॥౯౦॥
యస్య శ్రీమచ్చరణకమలే  కోమలే కోమలాపి

శ్రీరాధోచ్చైర్నిజసుఖకృతే   సన్నయన్తీ కుచాగ్రే ।
భీతాప్యారాదథ నహి దధాత్యస్య కార్కశ్యదోషా-

త్స శ్రీగోష్ఠే  ప్రథయతు  సదా శేషశాయీ స్థితిం  నః ॥౯౧॥
యత్ర కామసరః సాక్షాద్గోపికారమణం  సరః ।
రాధామాధవయోః ప్రేష్ఠం   తద్వనం కామ్యకం భజే ॥౯౨॥

మల్లీకృత్య  నిజాః సఖీః ప్రియతమా  గర్వేణ సమ్భావితా
మల్లీభూయ  మదీశ్వరీ రసమయీ మల్లత్వముత్కణ్ఠయా   ।

యస్మిన్సమ్యగుపేయూషా బకభిదా రాధా నియుద్ధం  ముదా
కుర్వాణా మదనస్య తోషమతనోద్భాణ్డీరకం  తం భజే ॥౯౩॥

ఆకృష్టా యా కుపితహలినా లాఙ్గలాగ్రేణ   కృష్ణా
ధీరాయాన్తీ లవణజలధౌ కృష్ణసమ్బన్ధహీనా   ।

అద్యాపీత్థం  సకలమనుజైర్దృశ్యతే   సైవ  యస్మి-
న్భక్త్యా వన్దేఽద్భుతమిదమహో  రామఘట్టం  ప్రదేశమ్  ॥౯౪॥

ప్రాణప్రేష్ఠవయస్యవర్గముదరే     పాపీయసోఽఘాసుర
స్యారణ్యోద్భటపావకోత్కటవిషై ‘ర్దుష్టే  ప్రవిష్టం   పురః ।

వ్యగ్రః  ప్రేక్ష్య  రుషా ప్రవిశ్య  సహసా హత్వా ఖలం తం బలీ
యత్రైనం  నిజమారరక్ష మురజిత్సా పాతు సర్పస్థలీ  ॥౯౫॥

ద్రష్టుం   సాక్షాత్స్వపతిమహిమోద్రేకముత్కేన  ధాత్రా
వత్సవ్రాతే  ద్రుతమపహృతే  వత్సపాలోత్కరే చ ।

తత్తద్రూపో  హరిరథ భవన్యత్ర తత్తత్ప్రసూనాం
మోదం చక్రేఽశనమపి  భజే వత్సహారస్థలీం  తామ్ ॥౯౬॥

బాఢం వత్సకవత్సపాలహృతితో జాతాపరాధాద్భయై -

ర్బ్రహ్మా సాస్రమపూర్వపద్యనివహైర్యస్మిన్నిపత్యావనౌ   ।
తుష్టావాద్భుతవత్సపం  వ్రజపతేః  పుత్రం  ముకున్దం  మనాక్

స్మేరం భీరుచతుర్ముఖాఖ్యమనిశం సేశం ప్రదేశం  నుమః ॥౯౭॥
గన్ధవ్యాకులభృఙ్గసఞ్చయచమూసఙ్ఘృష్టపుష్పోత్కరై     -
ర్భాజత్కల్పలతా పలాశినికరైర్విభ్రాజితాని   స్ఫుటమ్ ।

యాని స్ఫారతడాగపర్వతనదీవృన్దేన  రాజన్త్యహో
కృష్ణప్రేష్ఠవనాని    తాని నితరాం వన్దే ముహుర్ద్వాదశ  ॥౯౮॥

పూర్ణః  ప్రేమరసైః   సదా మురరిపోర్దాసః  సఖా చ ప్రియం
స్వప్రాణార్బుదతోఽపి  తత్పదయుగం హిత్వేహ మాసాన్దశ  ।

ప్రీత్యా  యో నివసంస్తదీయకథయా గోష్ఠం  ముహుర్జీవయ -

త్యాయాతం కిల పశ్య కృష్ణమితి  తం మూర్ధ్నా  వహామ్యుద్ధవమ్  ॥౯౯॥
ముదాయత్ర బ్రహ్మా  తృణనికరగుల్మాదిషు పరం

సదా కాఙ్క్షన్జన్మార్పితవివిధకర్మాప్యనుదినమ్   ।
క్రమాద్యే  తత్రైవ  వ్రజభువి  వసన్తి ప్రియజనా

మయా తే తే వన్ద్యాః  పరమవినయాత్పుణ్యఖచితాః ॥ ౧౦౦॥
పురా ప్రేమోద్రేకైః    ప్రతిపదనవానన్దమధురైః  

కృతశ్రీగాన్ధర్వాచ్యుతచరణవర్యార్చనబలాత్   ।
నికామం స్వామిన్యః ప్రియతరసరస్తీరభువనే

వసన్తి స్ఫీత యే త ఇహ మమ జీవాతవ ఇమే ॥ ౧౦౧॥
యత్కిఞ్చిత్తృగుల్మకీకటముఖం గోష్ఠే సమస్తం హి తత్-
సర్వానన్దమయం  ముకున్దదయితం  లీలానుకూలం పరమ్ ।

శాస్త్రైరేవ  ముహుర్ముహుః స్ఫుటమిదం నిష్టఙ్కితం  యాచ్ఞయా
బ్రహ్మాదేరపి  సస్పృహేణ తదిదం సర్వం మయా వన్ద్యతే  ॥ ౧౦౨॥

భ్రమఞ్చచ్ఛే  కచ్ఛే క్షితిధరపతేర్వక్రిమగతై  -
ర్లపన్రాధే   కృష్ణేత్యనవరతమున్మత్తవదహమ్  ।

పతన్క్వాపి క్వాప్యుచ్ఛలితనయనద్వన్ద్వసలిలైః 
కదా కేలిస్థానం  సకలమపి సిఞ్చామి వికలః ॥ ౧౦౩॥

న బ్రహ్మా  న చ నారదో నహి హరో న ప్రేమభక్తోత్తమాః 
సమ్యగ్జ్ఞాతుమిహాఞ్జసార్హతి    తథా యస్యోచ్ఛలన్మాధురీమ్ ।

కిన్త్వేకో బలదేవ ఏవ పరితః స్వార్ధం  స్వమాత్రా స్ఫుటం
ప్రేమ్నాప్యుద్ధవ   ఏష వేత్తి నితరాం కిం స వ్రజో  వర్ణ్యతే  ॥ ౧౦౪॥

అన్యత్ర క్షణమాత్రమచ్యుతపురే  ప్రేమామృటామ్భోనిధి
స్నాతోఽప్యచుత్యసజ్జనైరపి   సమం నాహం వసామి క్వచిత్ ।

కిన్త్వత్ర వ్రజవాసినామపి  సమం యేనాపి కేనాప్యలం
సంలాపైర్మమ  నిర్భరః ప్రతి  ముహుర్వాసోఽస్తు నిత్యం మమ ॥ ౧౦౫॥

రాగేణ రూపమఞ్జర్యారక్తీకృతమురద్విషః   ।
గుణారాధితరాధాయాః పాదయుగ్మే రతిర్మమ ॥ ౧౦౬॥
ఇదం నియతమాదరాద్వ్రజవిలాసనామస్తవం

సదా వ్రజజనోల్లసన్మధురమాధురీబన్ధురమ్    ।
ముహుః కుతుకసమ్భృతాః పరిపఠతి యే వల్గు తత్-
సమం పరికరైర్దృఢం   మిథునమత్ర పశ్యన్తి  తే ॥ ౧౦౭॥

ఇతి శ్రీరఘునాథదాసగోస్వామివిరచితస్తవావల్యాం
శ్రీఅభీష్టసూచనం   శ్రీవ్రజవిలాసస్తవః   సమాప్తః

స్తవావలీసఙ్గ్రహః
Shri Radhikayah Premapurabhidhastotram ॥ శ్రీరాధికాయాః

ప్రేమపూరాభిధస్తోత్రమ్   ॥

మధుమధురనిశాయాం జ్యోతిరుద్భాసితాయాం
సితకుసుమసువాసాః కౢప్తకర్పూరభూషా   ।

సుబలసఖముపేతా దూతికాన్యస్తహస్తా
క్షణమపి మమ రాధే నేత్రమానన్దయ   త్వమ్ ॥ ౧॥

స్మరగృహమవిశన్తీ వామ్యతో ధామ గన్తుం
సరణిమనుసరన్తీ తేన సంరుద్ధ్య  తూర్ణమ్  ।

బలసవలితకాక్వా లమ్భితాన్తఃస్మితాక్షీ
క్షణమపి మమ రాధే నేత్రమానన్దయ   త్వమ్ ॥౨॥

ముదిరరుచిరవక్షస్యున్నతే మాధవస్య
స్థిరచరవరవిద్యుద్వల్లివన్మల్లితల్పే    ।

లలితకనకయూథీమాలికావచ్చ భాన్తీ
క్షణమపి మమ రాధే నేత్రమానన్దయ   త్వమ్ ॥ ౩॥

స్మరవిలసితతల్పే జల్పలీలామనల్పాం
క్రమకృతిపరిహీనాం  బిభ్రతీ  తేన సార్ధమ్  ।

మిథ ఇవ పరిరమ్భారమ్భవృత్త్యేకవర్ష్మా
క్షణమపి మమ రాధే నేత్రమానన్దయ   త్వమ్ ॥ ౪॥

ప్రమదమదనయుద్ధశ్రాన్తితః     కాన్తకృష్ణ
ప్రచురసుఖదవక్షఃస్ఫారతల్పే  స్వపన్తీ ।

రసముదితవిశాఖాజీవితాబ్ధౌ సమృద్ధా
క్షణమపి మమ రాధే నేత్రమానన్దయ   త్వమ్ ॥ ౫॥

అపి బత సురతాన్తే ప్రౌఢిసౌభాగ్యదృప్య -
త్ప్రణయధృతసుసఖ్యోన్మాదమత్తోరుగర్వైః  ।

దరగదితముకున్దాకల్పితాకల్పతల్పా
క్షణమపి మమ రాధే నేత్రమానన్దయ   త్వమ్ ॥౬॥

స్మరదయితనికుఞ్జప్రాఙ్గణే    వ్యావహాస్యాం
వ్రజనవయువరాజం  వక్రిమాడమ్బరేణ  ।

సదసి పరిభవన్తీ సంస్తుతాలీకులేన
క్షణమపి మమ రాధే నేత్రమానన్దయ   త్వమ్ ॥ ౭॥

క్వచన చ దరదోషాద్దైవతః  కృష్ణజాతా -

త్సపది విహితమానామౌనినీ తత్ర తేన ।
ప్రకటితపటుచాటుప్రార్థ్యమానప్రసాదా   

క్షణమపి మమ రాధే నేత్రమానన్దయ   త్వమ్ ॥౮॥
పితురిహ వృసభానోర్భాగ్యభఙ్గీ బకారేః

ప్రణయవిపినభృఙ్గీ  సఙ్గినీ  తస్య దేవీ ।
నిజగణకుముదాలేః కౌముదీ హా కృపాబ్ధే

క్షణమపి మమ రాధే నేత్రమానన్దయ   త్వమ్ ॥౯॥
నిరవధిగుణసిన్ధో భద్రసేనాదిబన్ధో

నిరుపమగుణవృన్దప్రేయసీవృన్దమౌలే    ।
అతికదనసముద్రే మజ్జతో  హా కృపార్ద్రే

క్షణమపి మమ రాధే నేత్రమానన్దయ   త్వమ్ ॥ ౧౦॥
నటయతి రుచినాన్దీమున్నయన్సూత్రధార 

ప్రవర  ఇవ రసజ్ఞానర్తకీం   రఙ్గరూపే  ।
రసవతి దశకేఽస్మిన్ప్రేమపూరాభిధే యః

స సపది లభతే తత్ద్వన్ద్వరత్నప్రసాదమ్    ॥ ౧౧॥
ఇతి శ్రీరఘునాథదాసగోస్వామివిరచితస్తవావల్యాం

శ్రీరాధికాయాః  ప్రేమపూరాభిధస్తోత్రం   సమ్పూర్ణమ్  ।

స్తవావలీసఙ్గ్రహః
Shri Shrigranthakartuh Prarthana ॥ శ్రీశ్రీగ్రన్థకర్తుః     ప్రార్థనా   ॥

సుబలసఖాధరపల్లవ
సముదితమధుముగ్ధమధురీలుబ్ధామ్   ।

రుచిజితకఞ్చనచిత్రాం
కాఞ్చన చిత్రాం  పికీం వన్దే ॥ ౧॥

వృషరవిజాధరాబిమ్బీ
ఫలరసపానోత్కమద్భుతం భ్రమరమ్  ।

ధృతశిఖిపిఞ్ఛకచూలం
పీతదుకూలం చిరం నౌమి ॥౨॥

జితః సుధాంశుర్యశసా మమేతి
గర్వం మూఢ మా బత గోష్ఠవీర  ।

తవారినరీనయనామ్బుపాలీ
జిగాయ తాతం ప్రసభం  యతోఽస్య ॥ ౩॥

కుఞ్జే కుఞ్జే పశుపవనితావాహినీభిః సమస్తా-
త్స్వైరం  కృష్ణః  కుసుమధనుషో రాజ్యచర్చాం కరోతు ।

ఏతత్ప్రార్థ్యం  సఖి మమ యథా చిత్తహారీ స ధూర్తో
బద్ధం  చేతస్త్యజతి కిము వా ప్రాణమోషాం  కరోతి ॥ ౪॥

ఇతి శ్రీరఘునాథదాసగోస్వామివిరచితస్తవావల్యాం
శ్రీశ్రీగ్రన్థకర్తుః     ప్రార్థనా   సమాప్తా ।

స్తవావలీసఙ్గ్రహః
Svaniyamadashakam ॥ స్వనియమదశకమ్ ॥

గురౌ మన్త్రే నామ్ని ప్రభువరశచీగర్భజపదే
స్వరూపే శ్రీరూపే  గణయుజి తదీయప్రథమజే  ।

గిరీన్ద్రే  గాన్ధర్వాసరసి  మధుపుర్యాం వ్రజవనే
వ్రజే  భక్తే  గోష్ఠాలయిషు  పరమాస్తాం మమ రతిః ॥ ౧॥

న చాన్యత్ర క్షేత్రే హరితనుసనాథేఽపి సుజనా-

ద్రసాస్వాదం  ప్రేమ్ణా  దధదపి వసామి క్షణమపి ।
సమం త్వేతద్గ్రామ్యావలిభిరభితన్వన్నపి  కథాం

విధాస్యే సంవాసం వ్రజభువన  ఏవ ప్రతిభవమ్  ॥౨॥
సదా రాధాకృష్ణోచ్ఛలదతులఖేలాస్థలయుగం 

వ్రజం  సన్త్యజ్యైతద్యుగవిరహితోఽపి  త్రుటిమపి  ।
పునర్ద్వారావత్యాం  యదుపతిమపి ప్రౌఢవిభవైః 

స్ఫురన్తం తద్వాచాపి చ న హి చలామీక్షితుమపి ॥ ౩॥
గతోన్మాదై రాధా స్ఫురతి హరిణా శ్లిష్టహృదయా 

స్ఫుటం ద్వారావత్యామితి యది శ‍ృణోమి శ్రుతితటే  ।
తదాహం తత్రైవోద్ధతమతి   పతామి వ్రజపురా -

త్సముడ్డీయ  స్వాన్తాధికగతిఖగేన్ద్రాదపి  జవాత్ ॥ ౪॥
అనాదిః సాదిర్వా పటురతిమృదుర్వా ప్రతిపద

ప్రమీలత్కారుణ్యః  ప్రగుణకరుణాహీన  ఇతి వా ।
మహావైకుణ్ఠేశాధిక   ఇహ నరో వా వ్రజపతే -
రయం సూనుర్గోష్ఠే  ప్రతిజని  మమాస్తాం ప్రభువరః  ॥ ౫॥

అనాదృత్యోద్గీతామపి  మునిగణైర్వైణికముఖైః  
ప్రవీణాం  గాన్ధర్వామపి  చ నిగమైస్తత్ప్రియతమామ్   ।

య ఏకం గోవిన్దం  భజతి కపటీ దామ్భికతయా

తదభ్యర్ణే శీర్ణే క్షణమపి నయామి వ్రతమిదమ్  ॥౬॥
అజాణ్డే రాధేతిస్ఫురదభిధయా సిక్తజనన్యా-
నయా సాకం కృష్ణం  భజతి య ఇహ ప్రేమనమితః  ।

పరం ప్రక్షాల్యతచ్చరణకమలే  తజ్జలమహో
ముదా పీత్వా శశ్వచ్ఛిరసి చ వహామి ప్రతిదినమ్  ॥ ౭॥

పరిత్యక్తః  ప్రేయోజనసముదయైర్బాఢమసుధీ  -
ర్దురన్ధో  నీరన్ధ్రం  కదనభరవార్బ్ధౌ నిపతితః ।

తృణం దన్తైర్దృష్ట్వా    చటుభిరభియాచేఽద్య కృపయా
స్వయం శ్రీగాన్ధర్వా   స్వపదనలినాన్తం నయతు మామ్ ॥౮॥

వ్రజోత్పన్నక్షీరాశనవసనపాత్రాదిభిరహం 
పదార్థైర్నిర్వాహ్య  వ్యవహృతిమదమ్భం సనియమః ।

వసామీశాకుణ్డే గిరికులవరే చైవ  సమయే
మరిష్యే తు ప్రేష్ఠే  సరసి ఖలు జీవాదిపురతః ॥౯॥

స్ఫురల్లక్ష్మీవ్రజవిజయిలక్ష్మీభరలస  -
ద్వపుఃశ్రీగాన్ధర్వాస్మరనికరదీవ్యద్గిరిభృతోః    ।

విధాస్యే కుఞ్జాదౌ  వివిధవరివస్యాః సరభసం
రహః శ్రీరూపాఖ్యప్రియతమజనస్యైవ    చరమః ॥ ౧౦॥

కృతం కేనాప్యేతన్నిజనియమశంసిస్తవమిమం
పఠేద్యో విశ్రద్ధః   ప్రియయుగలరూపేఽర్పితమనాః  ।

దృఢం గోష్ఠే హృష్టో వసతివసతిం ప్రాప్య  సమయే
ముదా రాధాకృష్ణౌ భజతి స హి తేనైవ  సహితః ॥ ౧౧॥

ఇతి శ్రీరఘునాథదాసగోస్వామివిరచితస్తవావల్యాం
స్వనియమదశకం సమ్పూర్ణమ్  ।

Shriradhikashtottarashatanamastotram ॥ శ్రీరాధికాష్టోత్తరశతనామస్తోత్రమ్     ॥

అవీక్ష్యాత్మేశ్వరీం కాచిద్వృన్దావనమహేశ్వరీమ్  ।
తత్పదామ్భోజమాత్రైకగతిర్దాస్యతికాతరా   ॥ ౧॥
పతితా తత్సరస్తీరే రుదత్యర్తరవాకులమ్ ।
తాఛ్రీవక్త్రేక్షణావాప్త్యై    నామాన్యేతాని సఞ్జగౌ  ॥౨॥
రాధా గాన్ధర్వికా  గోష్ఠయువరాజైకకామితా   ।
గాన్ధర్వా  రాధికా చన్ద్రకాన్తిర్మాధవసఙ్గినీ   ॥ ౩॥
దామోదరాద్వైతసఖీ  కార్త్తికోత్కీర్తిదేశ్వరీ ।
ముకున్దదయితావృన్దధమ్మిల్లమణిమఞ్జరీ     ॥ ౪॥
భస్కరోపాసికా వార్షభానవీ  వృషభానుజా ।
అనఙ్గమఞ్జరీజ్యేష్ఠా   శ్రీదామావరజోత్తమా  ॥ ౫॥
కీర్తిదాకన్యకా  మాతృస్నేహపీయూషపుత్రికా  ।
విశాఖాసవయః ప్రేష్ఠవిశాఖాజీవితాధికా   ॥౬॥
ప్రాణాద్వితీయలలితా  వృన్దావనవిహారిణీ  ।
లలితాప్రాణలక్షైకరక్షా  వృన్దావనేశ్వరీ  ॥ ౭॥
వ్రజేన్ద్రగృహినీకృష్ణప్రాయస్నేహనికేతనమ్     ।
వ్రజగోగోపగోపాలీజీవమాత్రైకజీవనమ్   ॥౮॥
స్నేహలాభీరరాజేన్ద్రవత్సలాచ్యుతపూర్వజా  ।
గోవిన్దప్రణయాధారసురభిసేవనోత్సుకా   ॥౯॥
ధృతనన్దీశ్వరక్షేమగమనోత్కణ్ఠిమానసా   ।
స్వదేహాద్వైతతాదృష్టిధనిష్ఠాధ్యేయదర్శనా    ॥ ౧౦॥
గోపేన్ద్రమహిషీపాకశాలవేదిప్రకాశికా   ।
ఆయుర్వర్ధకరద్ధాన్నా   రోహిణీఘ్రాతమస్తకా  ॥ ౧౧॥

సుబలన్యస్తసారూప్యా సుబలప్రీతితోషితా  ।
ముఖరాదృక్సుధానప్త్రీ జటిలాదృష్టిభీషితా  ॥ ౧౨॥
మధుమఙ్గలనర్మోక్తిజనితస్మితచన్ద్రికా   ।
పరుణమాసీబహిఃఖేలత్ప్రాణపఞ్జరశారికా  ॥ ౧౩॥
స్వగణాద్వైతజీవాతుః  స్వీయాహఙ్కరవర్ధినీ  ।
స్వగణోపేన్ద్రపాదాబ్జస్పర్శలమ్భనహర్షిణీ    ॥ ౧౪॥
స్వీయవృన్దావనోద్యానపాలికీకృతవృన్దకా   ।
జ్ఞాతవృన్దాటవీసర్వలతాతరుమృగద్విజా   ॥ ౧౫॥
ఈషాచన్దనసఙ్ఘృష్టనవకాశ్మీరదేహభాః    ।
జవాపుష్పప్రభాహారిపట్టచీనారుణామ్బరా   ॥ ౧౬॥
చరణాబ్జతలజ్యోతిరరుణీకృతభూతలా  ।
హరిచిత్తచమత్కారీ చారునూపురనిఃస్వనా ॥ ౧౭॥
కృష్ణశ్రాన్తిహరశ్రోణీపీఠవల్గితఘణ్టికా       ।
కృష్ణసర్వస్వపీనోద్యత్కుచాఞ్చన్మణిమాలికా  ॥ ౧౮॥
నానారత్నోల్లసాఛఙ్ఖచూడాచారుభుజద్వయా   ।
స్యమన్తకమణిభ్రాజన్మణిబన్ధాతిబన్ధురా    ॥ ౧౯॥
సువర్ణదర్పనజ్యోతిరుల్లఙ్ఘిముఖమణ్డలా     ।
పక్వదాడిమబీజాభదన్తాకృష్టాఘభీఛుకా  ॥౨౦॥
అబ్జరాగాదిసృష్టాబ్జకలికాకర్ణభూషణా     ।
సౌభాగ్యకజ్జలాఙ్కాక్తానేత్రనిన్దితఖఞ్జనా     ॥౨౧॥
సువృత్తమౌక్తికముక్తానాసికాటిలపుష్పికా ।
సుచారునవకస్తూరీతిలకాఞ్చితభాలకా ॥౨౨॥
దివ్యవేణీవినిర్ధూతకేకిపిఞ్ఛావరస్తుతిః  ।
నేత్రాన్తశరవిధ్వంసికృతచాణూరజిద్ధరిః    ॥౨౩॥
స్ఫురత్కైశోరతారుణ్యసన్ధిబన్ధురవిగ్రహా     ।
మాధవోల్లాసకోన్మత్తా  పికోరుమధురస్వరా ॥౨౪॥

ప్రాణాయుతశతప్రేష్ఠమాధవోత్కీర్తిలమ్పటా    ।
కృష్ణాపఙ్గతరఙ్గోద్యత్స్మితపీయూషబుద్బుదా    ॥౨౫॥
పుఞ్జీభూతజగల్లజ్జావైదగ్ధీదిగ్ధవిగ్రహా        ।
కరుణవిద్రవద్దేహా   మూర్తిమన్మాధురీఘటా ॥౨౬॥
జగద్గుణవతీవర్గగీయమానగుణోచ్చయా   ।
శచ్యాదిసుభగవృన్దవన్ద్యమానోరుసౌభగా   ॥౨౭॥
వీణావాదనసఙీతరాసలాస్యవిశారదా ।
నారదప్రముఖోద్గీతజగదానన్దసద్యశః    ॥౨౮॥
గోవర్ధనగుహాగేహగృహిణీ  కుఞ్జమణ్డనా   ।
చణ్డాంశునన్దినీబద్ధభాగినీభావవిభ్రమా     ॥౨౯॥
దివ్యకున్దలతానర్మసఖ్యదామవిభూషితా  ।
గోవర్ధనధరాహ్లాదిశ  ‍ృఙ్గారరసపణ్డితా   ॥ ౩౦॥
గిరీన్ద్రధరవక్షఃశ్రీశఙ్ఖచూడారిజీవనమ్    ।
గోకులేన్ద్రసుతప్రేమకామభూపేన్ద్రపట్టనమ్     ॥ ౩౧॥
వృషవిధ్వంసనర్మోక్తిస్వనిర్మితసరోవరా ।
నిజకుణ్డజలక్రీడాజితసఙ్కర్షణానుజా    ॥ ౩౨॥
మురమర్దనమత్తేభవిహారామృతదీర్ఘికా   ।
గిరీన్ద్రధారపారీన్ద్రరతియుద్ధోరుసింహికా    ॥ ౩౩॥
స్వతనుసౌరభోన్మత్తీకృతమోహనమాధవా ।
దోర్మూలోచ్చలనక్రీడావ్యాకులీకృతకేశవా  ॥ ౩౪॥
నిజకుణ్డతటీకుఞ్జకౢప్తకేలికలోద్యమా     ।
దివ్యమల్లికులోల్లాసిశయ్యాకల్పితవిగ్రహా    ॥ ౩౫॥
కృష్ణవామభుజాన్యస్తచారుదక్షిణగణ్డకా   ।
సవ్యబాహులతాబద్ధకృష్ణదక్షిణసద్భుజా   ॥ ౩౬॥
కృష్ణదక్షిణచారూరుశ్లిష్టవామోరురమ్భికా    ।
గిరీన్ద్రధరధృగ్వక్షోమర్దిసుస్తనపర్వతా   ॥ ౩౭॥
గోవిన్దాధరపీయూషవాసితాధరపల్లవా   ।
సుధాసఞ్చయచారూక్తిశీతలీకృతమాధవా ॥ ౩౮॥

గోవిన్దోద్గీర్ణతామ్బూలరాగరాజ్యత్కపోలికా    ।
కృష్ణసమ్భోగసఫలీకృతమన్మథసమ్భవా  ॥ ౩౯॥
గోవిన్దమార్జితోద్దామరతిప్రస్విన్నసన్ముఖా     ।
విశాఖావీజితక్రీడాశ్రాన్తినిద్రాలువిగ్రహా      ॥ ౪౦॥
గోవిన్దచరణన్యస్తకాయమానసజీవనా  ।
స్వప్రానార్బుదనిర్మఞ్ఛ్యహరిపాదరజఃకణా  ॥ ౪౧॥
అణుమాత్రాచ్యుతాదర్శశప్యమానాత్మలోచనా  ।
నిత్యనూతనగోవిన్దవక్త్రశుభ్రాంశుదర్శనా    ॥ ౪౨॥
నిఃసీమహరిమాధుర్యసౌన్దర్యాద్యేకభోగినీ  ।
సాపత్న్యధామమురలీమాత్రాభాగ్యకటాక్షిణీ  ॥ ౪౩॥
గాఢబుద్ధిబలక్రీడాజితవంశీవికర్షిణీ    ।
నర్మోక్తిచన్ద్రికోత్ఫుల్లకృష్ణకామాబ్ధివర్ధినీ      ॥ ౪౪॥
వ్రజచన్ద్రేన్ద్రియగ్రామవిశ్రామవిధుశాలికా      ।
కృష్ణసర్వేన్ద్రియోన్మాదిరాధేత్యక్షరయుగ్మకా   ॥ ౪౫॥
ఇదం శ్రీరాధికానామ్నామష్టోత్తరశతోజ్జ్వలమ్     ।
శ్రీరాధాలమ్భకం  నామ స్తోత్రం  చారు రసాయనమ్ ॥ ౪౬॥
యోఽధీతే పరమప్రీత్యా  దీనః కతరమానసః ।
స నాథమచిరేణైవ  సనాథమీక్షతే ధ్రువమ్  ॥ ౪౭॥
ఇతి శ్రీరఘునాథదాసగోస్వామివిరచితస్తవావల్యాం

శ్రీరాధికాష్టోత్తరశతనామస్తోత్రం     సమ్పూర్ణమ్  ।

Radhikashtakam ॥రాధికాష్టకమ్  రఘునాథదాసగోస్వామి ॥

రసవలితమృగాక్షీమౌలిమాణిక్యలక్ష్మీః
ప్రముదితమురవైరిప్రేమవాపీమరాలీ    ।

వ్రజవరవృషభానోః  పుణ్యగీర్వాణవల్లీ
స్నపయతి నిజదాస్యే రాధికా మాం కదా ను ॥ ౧॥

స్ఫురదరుణదుకూలద్యోఇతోద్యన్నితమ్బ
స్థలమభి  వరకాఞ్చిలాస్యముల్లాసయన్తీ  ।

కుచకలసవిలాసస్ఫీతముక్తాసరశ్రీః
స్నపయతి నిజదాస్యే రాధికా మాం కదా ను ॥౨॥

సరసిజవరగర్భాఖర్వకాన్తిః సముద్య-
త్తరుణిమఘనసారాశ్లిష్టకైశోరసీధుః    ।

దరవికసితహాస్యస్యన్దిబిమ్బాధరాగ్రా
స్నపయతి నిజదాస్యే రాధికా మాం కదా ను ॥ ౩॥

అతిచటులతరం తం కాననాన్తర్మిలన్తం
వ్రజనృపతికుమారం  వీక్ష్య శఙ్కాకులాక్షీ ।

మధురమృదువచోభిః సంస్తుతా నేత్రభఙ్గ్యా 
స్నపయతి నిజదాస్యే రాధికా మాం కదా ను ॥ ౪॥

వ్రజకులమహిలానాం  ప్రాణభూతాఖిలానాం
పశుపపతిగృహిణ్యాః కృష్ణవత్ప్రేమపాత్రమ్   ।

సులలితలలితాన్తఃస్నేహఫుల్లాన్తరాత్మా 
స్నపయతి నిజదాస్యే రాధికా మాం కదా ను ॥ ౫॥

నిరవధి సవ్విశాఖా శాఖియూథప్రసూనైః 
స్రజమిహ  రచయన్తీ వైజయన్తీం  వనాన్తే ।

అఘవిజయవరోరఃప్రేయసీ  శ్రేయసీ  సా

స్నపయతి నిజదాస్యే రాధికా మాం కదా ను ॥౬॥
ప్రకటితనిజవాసం  స్నిగ్ధవేణుప్రసాదై   -
ర్ద్రుతగతిహరిమారాత్ప్రాప్య  కుఞ్జే స్మితాక్షీ ।

శ్రవణకుహరకుణ్డం   తన్వతీ నమ్రవక్త్రా
స్నపయతి నిజదాస్యే రాధికా మాం కదా ను ॥ ౭॥

అమలకమలరాజిస్పర్శివాతప్రశీతే
నిజసరసి నిదాఘే సాయముల్లాసినీయమ్  ।

పరిజనగణయుక్తా క్రీడయన్తీ  బకారిం
స్నపయతి నిజదాస్యే రాధికా మాం కదా ను ॥౮॥

పఠతి విమలచేతా మృష్టరాధాష్టకం   యః
పరిహృతనిఖిలాశాసన్తతిః కాతరః సన్।

పశుపపతికుమారః కామమామోదితస్తం
నిజజనగణమధ్యే రాధికాయాస్తనోతి ॥౯॥

ఇతి శ్రీరఘునాథదాసగోస్వామివిరచితస్తవావల్యాం
శ్రీరాధికాష్టకం   సమ్పూర్ణమ్  ।

Premambhojamarandastavarajah ॥ ప్రేమామ్భోజమరన్దస్తవరాజః    ॥

మహాభావోజ్జ్వలచ్చిన్తారత్నోద్భావితవిగ్రహామ్   ।
సఖీప్రణయసద్గన్ధవరోద్వర్తనసుప్రభామ్     ॥ ౧॥
కారుణ్యామృతవీచిభిస్తారుణ్యామృతధారయా ।
లావణ్యామృతవన్యాభిః స్నపితాం గ్లప్తేన్దిరామ్    ॥౨॥
హ్రీపట్టవస్త్రగుప్తాఙ్గీం     సౌన్దర్యఘుసృణాఞ్చితామ్  ।
శ్యామలోజ్జ్వలకస్తూరీవిచిత్రితకలేవరామ్   ॥ ౩॥
కమ్పాశ్రుపులకస్తమ్భస్వేదగద్గదరక్తతాః    ।
ఉన్మాదో జాడ్యమిత్యేతై రథనిర్నవభిరుత్తమైః  ॥ ౪॥
క్ల్ప్తాలఙ్కృతిసంస్లిష్టాం     గుణాలీపుష్పమాలినీమ్ ।
ధీరాధీరాత్వసద్వాసపటవాసైః  పరిష్కృతామ్ ॥ ౫॥
ప్రచ్ఛన్నమానధమ్మిల్లాం   సౌభాగ్యతిలకోజ్జ్వలామ్  ।
కృష్ణనామయశఃశ్రావవతంసోల్లాసికర్ణికామ్     ॥౬॥
రాగతామ్బూలరక్తౌష్ఠీం  ప్రేమకౌటిల్యకజ్జలామ్   ।
నర్మభాషితనిస్యన్దస్మితకర్పూరవాసితామ్  ॥ ౭॥
సౌరభాన్తఃపురే గర్వపర్యఙ్కోపరి లీలయా ।
నివిష్టాం  ప్రేమవైచిత్త్యవిచలత్తరలాఞ్చితామ్    ॥౮॥
ప్రణయక్రోధసచ్చోలీబన్ధ్గుప్తీకృతస్తనామ్     ।
సపత్నీవక్త్రహృచ్ఛోషియశఃశ్రీకచ్ఛపీవరామ్   ॥౯॥
మధ్యతాత్మసఖీస్కన్ధలీలాన్యస్తకరామ్బుజామ్  ।
శ్యామాం శ్యామస్మరామోదమధులీపరివేశికామ్ ॥ ౧౦॥
త్వాం నత్వాయాచతే ధృత్వా తృణం దన్తైరయం  జనః ।
స్వదాస్యామృతసేకేన జీవయాముం సుదుఃఖితమ్ ॥ ౧౧॥

న ముఞ్చేచ్ఛరణాయాతమపి దుష్టం  దయామయః ।
అతో గాన్ధర్వికే  హా హా ముఞ్చైనం  నైవ  తాదృశమ్ ॥ ౧౨॥
ప్రేమామ్భోజమరన్దాఖ్యం   స్తవరాజమిమం  జనః ।
శ్రీరాధికాకృపాహేతుం  పఠంస్తద్దాస్యమాప్నుయాత్  ॥ ౧౩॥
ఇతి శ్రీరఘునాథదాసగోస్వామివిరచితస్తవావల్యాం

ప్రేమామ్భోజమరన్దస్తవరాజః    సమ్పూర్ణః  ।

Svasankalpaprakashastotram ॥ స్వసఙ్కల్పప్రకాశస్తోత్రమ్   ॥

అనారాధ్య రాధాపదామ్భోజరేణుం
అనాశ్రిత్య  వృన్దాటవీం  తత్పదాఙ్కామ్ ।

అసమ్భాష్య తద్భావగమ్భీరచిత్తా-
న్కుతః శ్యామసిన్ధౌ రస్యస్యావగాహః ॥ ౧॥

నవం దివ్యం కావ్యం స్వకృతమతులం నాటకకులం
ప్రహేలీర్గూఢార్థాః    సఖి రుచిరవీణాధ్వనిగతీః ।

కదా స్నేహోల్లాసైర్లలితలలితాప్రేరణబలా    -

త్సలజ్జం  గాన్ధర్వా  సరసమసకృచ్ఛిక్షయతి మామ్ ॥౨॥
అలం మానగ్రన్థేర్నిభృతచటుమోక్షాయ   నిభృతం

ముకున్దే హా హేతి ప్రథయతి  నితాన్తం మయి జనే ।
తదర్థం  గాన్ధర్వాచరణపతితం  ప్రేక్ష్య  కుటిలం

కదా ప్రేమక్రౌర్యాత్ప్రఖరలలితా   భర్త్సయతి మామ్ ॥ ౩॥
ముదా వైదగ్ధ్యాన్తర్లలితనవకర్పూరమిలన   

స్ఫురన్నానానర్మోత్కరమధురమాధ్వీకరచనే ।
సగర్వం గాన్ధర్వాగిరిధరకృతే  ప్రేమవివశా

విశాఖా మే శిక్షాం వితరతు గురుస్తద్యుతసఖీ ॥ ౪॥
కుహూకణ్ఠీకణ్ఠాదపి   కమనకణ్ఠీ మయి పున-
ర్విశాఖా గానస్యాపి చ రుచిరశిక్షాం ప్రణయతు  ।

యథాహం తేనైతద్యువయుగలముల్లాస్య   సగణా-

ల్లేభే  రాసే తస్మాన్మణిపదకహారానిహ ముహుః ॥ ౫॥
క్వచిత్కుఞ్జే కుఞ్జే ఛలమిలిత్గోపాలమను  తాం

మదీశాం మధ్యాహ్నే ప్రియతరసఖీవృన్దవలితామ్   ।
సుధాజైత్రైరన్నైః    పచనరసవిచ్చమ్పకలతా

కృతోద్యచ్ఛిక్షోఽహం జన ఇహ కదా భోజయతి భోః ॥౬॥
క్వచిత్కుఞ్జక్షేత్రే  స్మరవిషమసఙ్గ్రామగరిమ

క్షరచ్చిత్రశ్రేణీం   వ్రజయువయుగస్యోత్కటమదైః   ।
విధత్తే సోల్లాసం  పునరసమయం పర్ణకచయై  -

ర్విచిత్రం  చిత్రాతః  సఖి కలితశిక్షోఽప్యను జనః ॥ ౭॥
పరం తుఙ్గాద్యా  యౌవతసదసి విద్యాద్భుతగుణైః

స్ఫుటం జిత్వా పద్మాప్రభృతినవనారీర్భ్రమతి యా ।
జనోఽయం సమ్పాద్య సఖి వివిధవిద్యాస్పదతయా

తయా కిం శ్రీనాథాచ్ఛలనిహితనేత్రేఙ్గితలవైః     ॥౮॥
స్ఫురన్ముక్తాగుఞ్జామణిసుమనసాం  హారరచనే

ముదేన్దోర్లేఖా   మే రచయతు తథా శిక్షణవిధిమ్ ।
యథా తైః  సఙ్కౢప్తైర్దయితసరసీమధ్యసదనే  

స్ఫుటం రాధాకృష్ణావయమపి  జనో భూషయతి తౌ ॥౯॥
అయే పూర్వం రఙ్గేత్యమృతమయవర్ణద్వయరస 

స్ఫురద్దేవీప్రార్థ్యం    నటనపటలం శిక్షయతి చేత్ ।
తదా రాసే దృశ్యం రసవలితలాస్యం విదధతో-

స్తయోర్వక్త్రే యుఞ్జే నటనపటువీటిం సఖి ముహుః ॥ ౧౦॥
సదక్షక్రీడానాం  విధిమిహ తథా శిక్షయితుం సా

సుదేవీ మే దివ్యం సదసి సుదృశాం గోకులభువామ్ ।
తయోర్ద్వన్ద్వే   ఖేలామథ విదధతోః స్ఫూర్జతి  తథా

కరోమి శ్రీనాథాం  సఖి విజయినీం నేత్రకథనైః   ॥ ౧౧॥
రహః కీరద్వారాప్యతివిషమగూడార్థరచనం

దలే పాద్మే పద్యం ప్రహితముదయచ్చాటుహరిణా  ।
సమగ్రం  విజ్ఞాయాచలపతివలత్కన్దరపదే 

తదభ్యర్ణే నేష్యే ద్రుతమతి  మదీశాం నిశి కదా ॥ ౧౨॥
అదభ్రం  బిభ్రాణౌ  స్మరరణభరం కన్దరఖలే

మిథో జేతుం విద్ధావపి  నిశితనేత్రాఞ్చలశరైః   ।
అపి క్లిద్యద్గాత్రౌ   నఖదశనశస్త్రైరపి  దరా

త్యజన్తౌ ద్రష్టుం   తౌ కిము తమసి వత్స్యామి సమయే ॥ ౧౩॥

సమానం నిర్వాహ్య స్మరసదసి సఙ్గ్రామమతులం
తదాజ్ఞాతః  స్థిత్వా  మిలితతను నిద్రాం  గతవతోః ।

తయోర్యుగ్మం యుక్త్యా త్వరితమభిసఙ్గమ్య  కుతుకా-

త్కదాహం సేవిష్యే సఖి కుసుమపుఞ్జవ్యజనభాక్  ॥ ౧౪॥
ముదా కుఞ్జే గుఞ్జద్భ్రమరనికరే  పుష్పశయనం

విధాయారాన్మాలాఘుసృణమధువీటీవిరచనమ్ ।
పునః కర్తుం తస్మిన్స్మరవిలసితాన్యుత్కమనసో-

స్తయోస్తోషాయాలం విధుముఖి విధాస్యామి కిమహమ్ ॥ ౧౫॥
జితోన్మీలన్నీలోత్పలరుచిని కాన్త్యోరసి హరే-
ర్నికుఞ్జే నిద్రాణాం  ద్యుతివిజితగాఙ్గేయగురుతామ్  ।

కదా దృష్ట్వా  రాధాం నభసి నవమేఘే స్థిరతయా
వలద్విద్యుల్లక్ష్మ్యాం  ముహురిహ దధే థుత్కృతిమహమ్ ॥ ౧౬॥

విలాసే విస్మృత్య స్ఖలితమురురఙ్గైర్మణిసరం 
ద్రుతం  భీత్యాగత్య ప్రియతమసఖీసంసది  హ్రియా  ।

తమానేతుం స్మిత్వా తదవిదితనేత్రాన్తనటనైః  
కదా శ్రీమన్నాథా  స్వజనమచిరాత్ప్రేరయతి మామ్ ॥ ౧౭॥

క్వచిత్పద్మాశైవ్యాదికవలితచన్ద్రావలిమురు 
ప్రియాలాపోల్లాసైరతులమపి    ధిన్వన్నఘహరః ।

కదా వా మత్ప్రేక్షాలవకలితవైలక్ష్యభరతః
క్వ రాధేత్యాజల్పన్మలినయతి సర్వాః పరమిమాః ॥ ౧౮॥

సగర్వాః సంరుద్ధ్య  ప్రఖరలలితాద్యాః  సహచరీ-
స్తతో దానం దర్పాత్సఖి మృగయతా స్వం గిరిభృతా ।

విశాఖా మన్నాథానయననటనప్రేరణబలా -

ద్విధృత్యారాన్నీతా రుషమిహ దధానా క్షిపతు నః ॥ ౧౯॥
స్తనౌ శైలప్రాయావపి   తవ నితమ్బో రథసమః

స్ఫుటం జీర్ణా నౌర్మే కలయ తటినీం వాతవిషమామ్ ।
కథం పారం గచ్ఛేరిహ నివస రాత్రావితి  హరే-
ర్వచః శ్రుత్వా  రాధా కపటకుపితా స్మేరయతు మామ్ ॥౨౦॥

ఇదం స్వాన్తే భుఞ్జే కదలమపి యద్రఙ్గణలతా 

భిధైకస్వర్వల్లీపవనలభనేనైవ    ఫలితమ్ ।
తదభ్యాసే స్ఫూర్జన్మదనసుభగం  తద్యువయుగం

భజిష్యే సోల్లాసం  ప్రియజనగణైరిత్థమిహ    కిమ్ ॥౨౧॥
ఇతి శ్రీరఘునాథదాసగోస్వామివిరచితస్తవావల్యాం

స్వసఙ్కల్పప్రకాశస్తోత్రం   సమ్పూర్ణమ్  ।

స్తవావలీసఙ్గ్రహః
Shri Shriradhakrishnojjvalakusumakelih ॥ శ్రీశ్రీరాధాకృష్ణోజ్జ్వలకుసుమకేలిః     ॥

సఖీవృన్దైర్వృన్దార్చితముదితవృన్దావనపదం  
వినోదేనాసాద్య ప్రియకుసుమపాత్రాఙ్కురఫలమ్   ।

హరన్త్యాం రాధాయాం ధ్వనిభిరభిసఙ్గమ్య  గిరిభృ-
ద్ధృతాటోపం  తాభిః సహ వివదమానోఽవదదిదమ్ ॥ ౧॥

రహః పాటచర్యః కురుత కిమిదం యౌవతమదా-

త్స్ఫుటం యుష్మాభిర్మే విపినమపణం నాశితమదః ।
అతో వల్లర్యర్థే  తనుతటిమవశ్యం ఫలకృతే

కుచాన్వో లుణ్ఠామః  కిసలయపదే చాధరకులమ్ ॥౨॥
ఇతి నిశమ్య భ్రుభఙ్గమవలోకన్త్యాం   లలితాయామన్యాః సస్మితమూచుః
వదన్త్యః స్మో నూనం తవ కిటవ సత్యం హితమిదం

వృథాటోపం హిత్వా వ్రజ  ఝటటి నన్దీశ్వరపురమ్  ।
న జానీషే కిం తం ప్రఖరలలితావిక్రమతటిం 

యయా తే వాన్యాన్తః క్షపితమసకృత్పౌరుషయశః ॥ ౩॥
ఇతి విశాఖాకథితమాకర్ణ్య  సదర్పాభినయం కృష్ణః  పునః ప్రాహ
అహో శిష్యా ఏవం హి కురుత ధాఋష్త్యం మయి పున-
ర్యథా శ్రుత్వా  క్రుధన్త్యఖిలలతికామణ్డనవరః    ।

మయా కామం యత్ర ప్రగుణగురుణా  యత్కరుణయా
వితీర్ణా వో దీక్షా న కిల కతిధా జైనరచితాః  ॥ ౪॥

ఏతన్నిశమ్య లజ్జయా  కోపమివ వివృణ్వతీషు సర్వాసు
ప్రసఙ్గాన్తరేణ    తం విజేతుం విశాఖా సన్యాసమాహ
స్వయంయో నిర్బన్ధాద్ధనవితరణైర్లోకతటిభిః   

కరోత్యారామం యం స హి భవతి తస్యైవ  నియతమ్ ।
ఇదం తు శ్రీవృన్దావనమకృతమన్యైరనుదినం  

సమానం సర్వేషాం కథమివ తవైవాద్య  భవితా ॥ ౫॥
ఇతి విశాఖాసన్యాయకథితమాకర్ణ్య  సదర్పాభినయం శ్రీకృష్ణః   పునః ప్రాహ
అకుణ్ఠం  వైకుణ్ఠే  దివి భువి చ రసాయాం శ్రుతిగణైః 

ప్రగీతం  మన్నామ్నా వనమితి న యద్వః శ్రుతిమితమ్  ।
న యుష్మద్దోషోఽస్మిన్ప్రబలమదగర్వోత్తరుణతా

త్రిదోషి  బాధిర్యం ప్రచురమకరోద్యత్స్ఫుటమిదమ్  ॥౬॥
ఏతదాకర్ణ్య  తిర్యగ్విలోకయన్తీ రాధా సస్మితమువాచ
అయే చేద్యన్నామ్నాఙ్కితమితి భవేత్తస్య విపినం

తదాస్మద్వృన్దాయా  భవతి సుతరామేవ కపటిన్।
యతోఽస్య నామ్నైవ  త్రిజగతి  జనైర్గీయత   ఇహ

స్వయం చ శ్రీస్వామిన్బత  తు న హి నామ్నా క్వచిదపి ॥ ౭॥
ఇతి రాధాయాః సయుక్తికవాక్పీయూషమత్తః శ్రీకృష్ణః   సస్మితమాహ
ఇయం లక్ష్మీవృన్దాదపి  మధురవృన్దా మమ వధూ-

ర్భవేన్నో చేదారాత్సశపథమిమం పృచ్ఛత సతీమ్ ।
శ్రుతౌ  యద్దమ్పత్యోర్న  హి భవతి భేదస్త్రుటిరతో

ద్వయోర్నౌ నామ్నైవ  త్రిజగతి  జనో గాయతి వనమ్ ॥౮॥
ఇతి శ్రీకృష్ణస్య   వాగమృతమాపీయ రాధా వృన్దాం  ప్రతి  నీచైరాహ
ఇదం వృన్దే సత్యం భవతి న హి కిం వా కథయ నః

పురో లజ్జాం  హా హా కథమివ తనోషి ప్రియగణే  ।
ఋతం చేత్తద్రోషచ్ఛలత  ఇవ గచ్ఛ క్షణమితో

యథా నానావాదైర్వయమిహ  జయామః శఠగురుమ్ ॥౯॥
ఇదం కర్ణే తస్యా నిగదితవతీష్వాశు సహసం

మృషారోషాదేషా చలకుటిలచిల్లీక్షణతటైః   ।
అలం శోణైరేణీదృగతికుటిలాః  ప్రేక్ష్య  సఖి తాః

సగర్వే గోవిన్దే పరిషది దదావుత్తరమిదమ్ ॥ ౧౦॥
అయే పద్మాషణ్డ వ్రజనగరభణ్డ  వ్రజవనా -

దితస్త్వం చేదిచ్ఛే రుచిరవనరాజత్వమచిరాత్ ।
సఖీస్థల్యాః  షష్ఠీం  భజ నిజవధూం తాం కిల తదా

యథా సా తుష్ట్యా  తే బదరవనరాజ్యం వితరతీ ॥ ౧౧॥

తత ఇత్థం  తత్సౌన్దర్యాదిస్తవనారభట్యా  శ్రీగాన్ధర్వాయా   వృన్దాటవ్యాం
స్వతామర్పయన్తీ తముపలభ్య సోల్లాసం  పునరాహ
యదేతద్బిమ్బత్వాల్లసతి  ముఖమస్యాః కమలతో

దృశోర్ద్వన్ద్వం   చఞ్చత్కువలయమృగానామివ చయాత్ ।
ఉదఞ్చన్నాసశ్రీః  శుకనవయువత్రోటివలనా -

ల్లసద్బన్ధూకేభ్యోఽపి   చ రుచిఘటరాజ్యదధరః ॥ ౧౨॥
అయే దన్తాః కున్దావలీకరకబీజాదిరచనా -

దపి స్ఫీతా గీతాః కుముదవనతోఽపి స్మితలవః ।
శ్రుతిద్వన్ద్వం   ముఞ్జాలలితగుణపుఞ్జాదపి   పున-
ర్లలాటోద్యల్లక్ష్మీః   సుభగబకపుష్పాదతితరామ్ ॥ ౧౩॥

చలాచిల్లీవల్లీ  భ్రమరవరపఙ్క్తేరపి   తతః
స్ఫురఞ్జమ్బూపక్వప్రచురఫలతోఽప్యేతదలకః   ।

కచోల్లాసః  స్ఫుర్జన్మదశిఖిశిఖణ్డాదపి   మధౌ
పికోత్తానధ్వానాదపి పరముదారం మృదువచః ॥ ౧౪॥

నితమ్బః శైలానామపి  విపులభారాదతిగురుః
కుచౌ తుఙ్గౌ బిల్వాదికఫలకులాదప్యతిఘనౌ ।

భుజయుగ్మం భ్రాజద్వ్రతతితతితోఽపీహ  లలితాం
లలామశ్రీలోమావలీరపి  భుజాఙ్గీతతిరుచేః  ॥ ౧౫॥

వరోరూ రమ్భాలిక్రమరచనజృమ్భాదపి  గతి-
ర్మరాలీపాలీనామపి చలనరఙ్గాన్మృదుతరా  ।

పదద్వన్ద్వం  ఫుల్లస్థలకమలవృన్దాదపి    సదా
వదాన్యత్వం కల్పద్రుమనికరతోఽపి  వ్రజపురే  ॥ ౧౬॥

దృశోః ప్రేమ్ణా  శశ్వత్క్షరదమృతనిఃస్యన్దవితతి  -
స్తథా స్వేదస్తోమః కనకజయివర్ష్మప్రపతితః   ।

మనోగఙ్గాకృష్ణావివిధసరసీవృన్దవిచల   -
త్ప్రవాహాదప్యుచ్చైః  పులక ఉత నీపస్తవకతః ॥ ౧౭॥

అలం గన్ధస్నిగ్ధా  కనకగిరివన్ద్యా  ద్యుతిరపి
స్ఫుటత్ఫుల్లచమ్పావలీకనకయూథీనివహతః

అపి భ్రాజద్వక్షఃస్థలమతులసింహాసనకులా  -

దపి భ్రామ్యన్నేత్రక్రమణనటనం    ఖఞ్జనగణా -

పరం చాస్యాదీనాం వికసనభరాదేషు కిల స
క్వచిన్మానాన్మ్లానేర్బత  భవతి సైవైష్విహ   యతః ।

అతోఽస్యాశ్ఛాయైవ  స్ఫుటమటవిరిత్థం  ఖలు భవే-
త్కథఙ్కారం స్వామిన్భవతు భవతః సామ్ప్రతమియమ్ ॥ ౧౯॥

అపి చ
ముఖాదీనాం పద్మాదికపురుపదార్థః  సమరుచః

ప్రపన్నాః  సారూప్యం యదతి విలసన్తి స్ఫుటమతః ।
అజాణ్డే విఖ్యాతా ప్రకృతిమధురేయం  సమగుణా

తతః శ్రీరాధాయాః  ప్రకటమటవీయం  ప్రియసఖీ  ॥౨౦॥
విరాజాఛాయాత్వే ప్రకటతరసారూప్యవలనా -

త్సఖీత్వేఽపి క్రీడాస్పదమటవిరేషా  రసమయీ ।
సదైతస్యా  ఏవ వ్రజభువి  భవత్యేవ సుతరాం

యతశ్ఛాయాసఖ్యోః స్ఫురతి న హి భేదః క్వచిదపి ॥౨౧॥
అదో వృన్దానాన్దీస్తవరసభరైః     పోషితవపుః

శ్రియా  పూర్ణే ఘూర్ణత్స్మరనటనతృష్ణాతరలితే   ।
అహో రాధోన్మీలన్మనసిజమహానాటకనటీ

నటాచార్యే తస్మిన్నటితుమివ దృష్టిం  సమతనోత్ ॥౨౨॥
విశాఖా తు స్నేహస్నపనకృతరోమఞ్చవిలస-
ద్వపుస్తామాలిఙ్గ్య  స్తవరచితహ్రీశ్రీస్మితవృతామ్    ।

సహాసం దృగ్భఙ్గ్యా  గిరిధరముపాలభ్య సహసం
వినోదైర్వృన్దాయాః   శిరసి సుమనోవృష్టిమకరోత్  ॥౨౩॥

ఏతన్మధురవర్ణనాకర్ణనేన   స్వాన్తస్తోషం బహిర్విహస్య సోత్ప్రాసం కృష్ణః  పునరాహ
త్వదాలేరఙ్గాలీ  మమ కమనవృన్దావనతనోః

సదఙ్గానాం  కుఞ్జాదికరుచిరనామ్నాం  రుచిధనమ్ ।
ధ్రువం  హృత్వా మ్లానం  ప్రకటమకరోత్తం  కథమిమం

ఇదానీం సారూప్యస్తవనమిషతో రక్షసి శఠే ॥౨౪॥
తవాల్యా ఏవం చేదతి గుణగణా మత్ప్రియవనా-

దపి శ్రేష్ఠః   సుష్ఠు ధ్రువమిహ  భవన్తి స్ఫుటమమీ ।
తదా తుచ్ఛం పుష్పం కథమపహరేత్సేయమథవా

స్వభావశ్చౌరాణాం పరధనజిఘృక్షుర్న హి చలేత్ ॥౨౫॥

stavAvalIsangraha.pdf 65



స్తవావలీసఙ్గ్రహః

ప్రకారైశ్ఛాయాతో  యదతివరబిమ్బాస్య మహిమా
నముచ్చైర్విస్ఫార్య  స్మరసి మయి రాధాం వితరితుమ్ ।

కథం తత్స్యాద్యస్మాత్పతిపరవశేయం తత ఇమం
స చేదారాద్దద్యాద్భవతి  మమ తర్హ్యేవ  మమతా ॥౨౬॥

ఏతద్విచిత్రరఙ్గోచ్ఛలితవాగ్భణివిలాససుధాస్వర్ధునీతరఙ్గేనోత్తరలీకృత    -
హృద్వృత్తిదృఢనౌకం శ్రీరాధాం  సస్మితమలోకయన్తీషు
సర్వాసు సస్మితం లలితా లలాప
పిపాసార్థః  కశ్చిత్క్షుదితవివశో  వర్త్మని చల-
న్మరుక్షేత్రే క్షారోదకమలభమానోఽపి విరసమ్ ।

స్వయమ్భూసంస్తవ్యం హరిపురవరస్థామపి  సుధాం
ప్రపాతుం  ద్రాగిచ్ఛన్జగతి   కిల హాస్యాస్పదమభూత్ ॥౨౭॥

తతో రసికశేఖరం వ్రజరాజకుమారం  స దృగఞ్చలవిభ్రమేణ  పశ్యన్తీ
సఖీః ప్రతి  శ్రీరాధా  వ్యజహార
స్ఫుటం కాలీ శైబ్యా  చమరవనితా మధ్యమవధూ-

ర్మహాపద్మా పద్మా పరమరుచికృత్కామదకుచా ।
వరా షష్ఠీ చన్ద్రావలిరపి  లసేద్యస్య మహిషీ

కథం తస్యాప్యన్యా భవతు భువియోగ్యా నవవధూః ॥౨౮॥
తాఛ్రవణతో  రోషేణైవ  సాటోపం తాసాం వాసనహారాదికమాదాతుముపసర్పతి
శ్రీవ్రజేన్ద్రనన్దనే     స్ఫుటమేవ చమ్పకలతా సోల్లుణ్ఠమవదీ  -
వనే ఫుల్లే చిల్లాతకపతిరయం  బాఢమసకృ-
త్సతీరస్మాన్ప్రీత్యా పరిచరతి భోగాదికుసుమైః  ।

ఇతి శ్రీవృత్తాన్తం   నిషమయితుమార్యాం దిశ నృపే
యథా శ‍ృణ్వన్నస్మై  స్రజమిహ  సుఖం ప్రేషయతి  సః ॥౨౯॥

ఇతి చమ్పకలతాలపితమవధార్య స్మిత్వా సశిరోధునానమువాచ కృష్ణః
నృపేన్ద్రేణైవారాదపణవిపినస్యావనకృతే 

నియుజ్యాస్మాన్శశ్వద్యదుత గదితం తా ఛృణుత భోః ।
నిజో వా బాహ్యో వా హరతి య ఇహాస్యాపి గలితం

దలం వా పుష్పం వా హరత కిల తద్వస్త్రపదకమ్  ॥ ౩౦॥
అతోఽహం యుష్మాకం మణివసనహారాదికమిదం

బలేనైవాలుఞ్చ్య  ప్రమదభరతో యామి సదనమ్ ।

న మన్యధ్వే పుష్పాఙ్కురదలహృతిం చేన్నను తదా
విచారం నీవీనామపి కుచపటానాం వితరత ॥ ౩౧॥

ఇతి సోల్లుణ్ఠమాభాష్య   సోద్గ్రీవముద్వీక్ష్య  అయే ధ్రువమేతా  గుణవత్యో నీవ్యః
పరద్రవ్యం  న రక్షయిష్యన్త ఏవ కిన్తు కఠిణేష్వేతేష్వేవ తల్లక్షణం
లక్ష్యతే । తథా హి
ఉరోజానుచ్ఛూనాన్యదభికలయామ్యద్య దివసా-

త్పరస్మాత్తస్మాన్మే కుసుమకులమాత్రైవ  భవితా ।
అతో జిజ్ఞాసోర్మే  స్వకరమిలనే దోష ఇహ వో

భవేచ్చేన్మత్స్పర్శాత్స్వయమకపటం ప్రేక్షయత  తాన్॥ ౩౨॥
తదనన్తరం భఙ్గ్యా  శ్రీరాధానీవ్యామేవ  సన్దేహమివోద్భవ్య  తస్యాం దృష్టిం
నిక్షిప్య అహో న్యాయ్యమిత్యుచ్చైరాభాష్య  రాధాం ప్రత్యువాచ
రాధే త్వన్నవనీవికా గుణమయీసాధ్వీతి సాధ్వీగుణైః

సశ్లాఘం  పరిగీయతే యదిహ తత్సోల్లుణ్ఠమేవ   స్ఫుటమ్ ।
యద్దృష్టేః   కృపయా ద్రుతం  నివిదతో బన్ధాద్విముక్తాప్యసౌ

తామేవాద్య దృఢం సదాత్మసవిధే నీత్వా బబన్ధ స్వయమ్ ॥ ౩౩॥
భోః పశ్యత పశ్యత కృతాఘ్న్యోఽనయా నీవ్యా దమ్భవృత్తిమాచార్య
మత్సురభిపుష్పాణి స్వాధస్తాద్రక్షితాని  సన్తి యతో రోమావలీ నామ
భ్రమరపఙ్క్తిస్తత్సౌరభ్యమనుభూయ    తదనుసరన్తి వర్తతే । ఏతదాకర్ణనేన
భ్రూభఙ్గ్యా   తమాక్షిప్య గృహాయ గచ్ఛన్త్యాం బలాత్కృష్ణేన  వ్యాఘోతితాయాం
రాధాయాం తుఙ్గవిద్యాబ్రవీ  -
శఠేన్ద్ర  త్వం శశ్వత్పదకమపి హర్తుం వదసి య-

త్తదస్మాభిః సోఢం నృపసుతతయా సంప్రతి  శ్ర్ణు ।
సమస్తాః సమ్భూయ హ్రియమిహ  విహాయ ప్రియతమాం

గ్రహిష్యామోఽవశ్యం  వయమపి తవాచ్ఛిద్య మురలీమ్ ॥ ౩౪॥
తతః శ్రీకృష్ణః   సదర్పముపదిశన్నివాహ
అహం సఖ్యే దక్షస్చతురయువరాజో వ్రజపురే

స్వకం వృన్దారణ్యం  వికసదభిరక్షామ్యవివశః
ప్రదాయారాదఙ్కస్రజమనుగతా   మత్కరుణయా

సమస్తా హిత్వైతామపసరత  చౌరీం చలసఖీమ్ ॥ ౩౫॥
ఏవమాకర్ణ్య  లలితాన్తః సుష్ఠు ప్రముదితా  సాకుటభఙ్గ్యాహ

stavAvalIsangraha.pdf 67



స్తవావలీసఙ్గ్రహః

పునర్గర్వం  కుర్యాన్న హి విట శఠాస్మత్పుర ఇహ
వ్రజస్యైతస్యాలం   చతురయువరాజోఽహమితి భోః ।

యదేషా త్వత్సేవ్యస్మరనుతరసేన్ద్రప్రియసఖీ 
మహారఞ్జీ చణ్డా త్వదుపరి చ రాగాత్ప్రతపతి ॥ ౩౬॥

కుటిలదృష్ట్యా  సహాసలజ్జయా  తామవలోకయన్తీం శ్రీరాధాం  ప్రతి  శ్రీకృష్ణో
వ్యజహార
ముధావాదం రాధే న సృజ నిజమత్తాలిలపనా-

ద్వ్రజే శుద్ధా సాధ్వీ యదసి తదిదం వాచ్ణి వినయైః  ।
త్వమేతా హిత్వోగ్రా వనకరకృతే మహ్యమచిరా-

త్ప్రసాదం దత్త్వా తే రుచిరశుచిమాలాం వ్రజ  గృహమ్ ॥ ౩౭॥
తా ఛ్రుత్వా  సభ్రూభఙ్గం   శ్రీరాధా  భఙ్గ్యాహ
త్వమాసాం వైదగ్ధీఘటితవపుషాం   సంసది మదా-

న్న చేమం భఙ్గ్యాఖ్యాం  కునటకునతిం నాటయ వృథా ।
వనాదస్మాద్గత్వా  స్వకముచితభణ్డత్వమచిరా -

న్నిజస్థానీమధ్యే  రచయ నివసన్భణ్డసఖిభిః  ॥ ౩౮॥
తతః కృష్ణః  స్మిత్వా ససౌటీర్యమువాచ
వ్రజేఽస్మఞ్జుష్టాన్నాశననిరతకీనాశవనితాః  

కురుధ్వే మే నష్టాం  ప్రకటమటవీం  కస్య బలతః ।
ఇదానీం తాఛాన్తిం బత ఝటితి లబ్ధుం  గిరిపతే-
ర్గుహాకారాగారం  ఘనతరతమిశ్రం  ప్రవిశత  ॥ ౩౯॥

తదాకర్ణ్య  సస్మితగర్వం విశాఖాబ్రవీ -
భవాదృక్సమ్పూజ్యోజ్జ్వలకులవదేతత్పితృపదైః 

స్వయం దత్తా యస్మై  నవకమలినీయం గుణవతీ ।
అహో సర్వశ్రేష్ఠః   స చ తవ వితస్యాపి కృషక-
స్తథోచ్ఛిష్టప్రాశీ   ప్రథితజటిలాసూనురభవత్  ॥ ౪౦॥

సదా పద్మాపుష్టాధరగలితమాధ్వీకధయనా -

న్నికామం శ్యామాత్మా భవసి యదపి ద్రాగపి  తథా ।
విచార్య త్వం సాధ్వీనుతగుణవిధుం మాతులవధూం

భజేమామత్ర స్యాత్కిటవ శివలాభస్తవ యథా ॥ ౪౧॥
తా ఛ్రుత్వా  సనర్మభఙ్గ్యోక్త్యా  దవీయఃసమ్బన్ధం  ఖ్యాపయన్కృష్ణః

సాద్రమాలలాప
అసావస్మన్మాతుర్జనయతృప్రసూపౌత్రవనితేత్య్   -
అలం జ్ఞాతం  యస్మిన్క్షణ  ఇహ సదైనం  తదవధి ।

నమామి ధ్యాయామి ద్రుతమనుసరామి  వ్రజపురే
గ్రహీతుం  సత్కామాశిషమతితరాం భక్తివినతః ॥ ౪౨॥

ఉదఞ్చన్మఞ్జీరధ్వనిసహచరీసఞ్చయజుష -
శ్చలన్త్యా రాధాయాః ప్రకటితరుషః  శ్రీగిరిధరః  ।

గిరీన్ద్రాత్పారీన్ద్రాధికగతిరుపేత్యాశు   నఖరై -
ర్గజేన్ద్రోద్యత్కుమ్భద్వయమివ   దదార స్తనయుగమ్ ॥ ౪౩॥

ఇదం రాధాకృష్ణోజ్జ్వలకుసుమకేలికలిమధు 
ప్రియాలీనర్మాలిపరిమలయుతం  యస్య భజనాత్ ।

మమాన్ధస్యాప్యేతద్వచనమధుపేనాల్పగతినా
మనాగ్ఘ్రాతం  తన్మే గతిరతులరూపాఙ్ఘ్రిజరజః  ॥ ౪౪॥

ఇతి శ్రీరర్ఘునాథదాసగోస్వామివిరచితస్తవావల్యాం 
శ్రీశ్రీరాధాకృష్ణోజ్జ్వలకుసుమకేలిః     సమ్పూర్ణా ।

Prarthanamritastotram ॥ప్రార్థనామృతస్తోత్రమ్    ॥

శ్రీరూపరతిమఞ్జర్యో  -
రఙ్ఘ్రిసేవైకగృధ్నునా   ।

అసఙ్ఖ్యేనాపి  జనుషా
వ్రజే  వాసోఽస్తు మేఽనిశమ్ ॥ ౧॥

అయం జీవో రఙ్గైర్నయనయుగలస్యన్దిసలిల 
ప్రధౌతాఙ్గో  రఙ్గో ఘటితపటురోమాలినటనః ।

కదా రాసే లాస్యైః  ప్రేమజలపరిక్లిన్నపులక  -
శ్రియౌ  రాధాకృష్ణౌ మదనసునటౌ విజయతి భోః ॥౨॥

ప్రేమోద్రేకైర్నయననిపతద్వారిధారో    ధరణ్యాం
వైవర్ణ్యాలీసవలితవపుః   ప్రౌఢకమ్పః  కదాహమ్ ।

స్వేదామ్భోభిః స్నపితపులకశ్రేణిమూలః  స్మితోక్తౌ
రాధాకృష్ణౌ మదనసమరస్ఫారదక్షౌ స్మరామి ॥ ౩॥

మసారక్ష్మాసారోద్భవనవతమాలోద్భటమద-
ప్రహారిశ్రీభారోజ్జ్వలవపుషముద్యాఛుచిరసైః     ।

కదా రాకాచన్ద్రస్తుతవదననిద్రాలసదృశం 
దృశా కృష్ణం  వక్షఃస్వపనపరరాధం సఖి భజే ॥ ౪॥

సరాగం కుర్వత్యః సఖి హరికృతే హారరచనం
కరే శ్రీరాధాయాః  ప్రకటపులకోద్రేకి   మయకా ।

విచిత్యాలం చఞ్చద్ద్యుతివివిధవర్ణం   మణికులం
క్రమేణారాద్దేయం   కిమితి కృపయా తాచరణయోః ॥ ౫॥

మానేనాలం కవలితధియా శ్యామయా రాధికార్ద్రా
ద్రాగాహూతా  వ్యసనకథనాయేతి సంవిద్య కీరాత్ ।

తస్యా వేశైర్గతమఘహరం   తస్య దోషం లపన్తం

తుష్ట్యాలిఙ్గ్య   త్వరితమథ సా జ్ఞాతతత్త్వా  జడాసీత్ ॥౬॥
సనీరముదిరద్యుతిః పురటనిన్దివస్త్రం   దధా-

ఛిఖణ్డకృతశేఖరః  స్ఫురితవాన్యవేశః సుఖీ ।
సమృద్ధవిధుమణ్డలీస్తవనలఙ్ఘివక్త్రే     ధృతం

క ఏష సఖి వాదయన్మురలిమద్య బుద్ధిం  హరేత్ ॥ ౭॥
ఏకం స్వప్నవరం శ‍ృణుష్వ లలితే హా హా సఖి శ్రావయ

స్వప్నే పుష్పహృతౌ త్వయా సహ మయాప్రాప్తే  వనే మత్పురః ।
తన్వత్యా దరవీక్ష్య చఞ్చలదృశానఙ్గం  సదఙ్గం  బలా-

త్స్మేరః కశ్చన మేఘసున్దరవపుస్త్వామాలిలిఙ్గోన్మదః   ॥౮॥
దృష్ట్వా  గోపతినన్దనస్య  కదనం వేణుర్గతో మూకతాం

సర్వే స్థావరజఙ్గమా   వ్రజవనీజాతా  యయుః క్షీణతామ్ ।
సోఽపి వ్యాగ్రసుహృద్వృతో  భువి లుఠన్నాస్తే విభూషః కృశో

రాధే త్వం తు ముదా సదాధిపయసా మానోరగం పోషయ ॥౯॥
క్వ రాధే త్వం సాక్షాదిత ఇతవతీ త్వద్వశమిమం

జనం హా హాగత్య స్నపయ కృపయా కౌతుకరసైః  ।
ఇతి వ్యాగ్రం  శశ్వన్మురలివివరే ఘర్ఘరరవం
వితన్వానే కృష్ణే స్మితవలితవామేయముదభూత్ ॥ ౧౦॥

కృత్వా వామకరేఽద్య కర్ముకమయే పౌష్పం కరస్యాపర-
స్యాభుగ్నాఙ్గులియుగ్మకేన  సరలం న్యాస్యేషుమస్మిన్పురః ।

కః శ్యామో నటవేశ ఏష సుహృదాం సఙ్గేన  రఙ్గం  సృజ-
న్స్మేరః సున్దరి  బమ్భ్రమీతి మదనస్యోన్మాదిదృగ్విభ్రమః  ॥ ౧౧॥

శ్యామాశ్యామనికామకామసమరోజ్జృమ్భచ్యుతాలఙ్కృతి -
స్తోమామోదితమాల్యకుఙ్కుమహిమవ్యాకీర్ణకుఞ్జం   ముదా ।

దృష్ట్వాగత్య  సఖి శ్రమేణ  పవనం దూరే భజత్తద్యుగం
ద్రష్టుం   న్యస్తదృశౌ  కదాపి మయి తత్స్మేరం దృశం ధాస్యతి ॥ ౧౨॥

సుబలసఖాధరపల్లవ -
సముదితమధుమాధురీలుబ్ధామ్  ।

రుచిజితకాఞ్చనచిత్రాం
కఞ్చనచిత్రాం  పికీం వన్దే ॥ ౧౩॥

వృషరవిజాధరబిమ్బీ-
ఫలరసపానోత్కమద్భుతం భ్రమరమ్  ।

కృతశిఖిపిఞ్ఛకచూలం
పీతదుకూలం చిరం నౌమి ॥ ౧౪॥

జితః సుధాంశుర్యశసా మమేతి
గర్వం మూఢ మా బత గోష్ఠవీర  ।

తవారినరీనయనామ్బుపాలీ
జిగాయ తాతం ప్రసభం  యతోఽస్య ॥ ౧౫॥

అదృష్టా దృష్టేవ  స్ఫురతి సఖి కేయం వ్రజవధూః
కుతోఽస్మిన్నాయాతా భజితుమతులా త్వాం మధుపురాత్ ।

అపూర్వేణాపుర్వాం రమయ హరిణైనామితి  సరా-

ధికోద్యద్భఙ్గ్యుక్త్యా  విదితయువతిత్వః స్మితమధాత్ ॥ ౧౬॥
త్వద్భాగ్యాదిన్దుకాన్తిర్వనమణిసదనం  మణ్డయన్తీ  సమన్తా-
ద్భ్రాజత్యస్మిన్వసన్తీ హతమపి తిమిరం మధ్యరాత్రం  చ వీతమ్ ।

తూర్ణం  తస్మాచ్చకోర వ్రజ  నిజగగనాత్సేవితుం తం పిపాసో
యావత్సూరోఽభిమన్యుర్ద్రుతమిహ  ఉదితస్త్వాం న దూరీకరోతి ॥ ౧౭॥

చకోరీవ జ్యోత్స్నాయుతమమృతరశ్మిం స్థిరతడి -
ద్వృతం దివ్యామ్భోదం నవమివ రతాచాతకవధూః ।

తమాలం భృఙ్గీవోద్యతరుచి  కదా స్వర్ణలతికా -

శ్రితం  రాధాశ్లిష్టం   హరిమిహ దృగేషా భజతి మే ॥ ౧౮॥
దూతీభిశ్చటువారిభిః సఖిగణైర్భేదార్ద్రశాఖాహతి  -
వ్రాతైః   పాదలుఠాఛిరఃశ్రితరజోవృష్ట్యా   బకీవిద్విషా ।

రాధాయాః సఖి శక్యతే శమయితుంయోమానవహ్నిర్నయాతం
నిర్వాపయతీహ ఫుత్కృతీకణైస్తాం  సిద్ధవంశీం  నుమః ॥ ౧౯॥

ప్రాణక్ష్వేలిభువం  వ్రజం  వ్రజజనం  తాతం ప్రసూం  గాః సఖీ-
న్గోపీః  కామపి తాం వినా విషమభూద్ద్వారావతీ  మిత్ర మే ।

ఇత్థం  స్వప్నికశీర్ణమాధవవచః  శ్రుత్వైవ   భామాపి సా
తద్యుక్తా కిల లోకితుం తదఖిలం తం చాటునాయాచతే ॥౨౦॥

తమాలస్య క్రోడే  స్థితకనకయూథీం  ప్రవిలస -

త్ప్రసూనాం లోలాలిం సఖి కలయ వన్ద్యం  చిరమిమమ్ ।
తిరస్కర్తుర్మేఘద్యుతిమఘభిదోఽఙ్కే స్థితచల -
ద్దృశం  స్మేరాం రాధాం తడిదతిరుచిం స్మారయతియా ॥౨౧॥

ఇతి శ్రీరఘునాథదాసగోస్వామివిరచితస్తవావల్యాం
ప్రార్థనామృతస్తోత్రం    సమ్పూర్ణమ్  ।

Navashtakam ॥ నవాష్టకమ్  ॥

గౌరీం గోష్ఠవనేశ్వరీం  గిరిధరప్రానాధికప్రేయసీం 
స్వీయప్రాణపరార్ధపుష్పపటలీనిర్మఞ్ఛ్యతత్పద్ధతిమ్    ।

ప్రేమ్ణా  ప్రానవయస్యయా  లలితయా సంలాలితాం నర్మభిః
సిక్తాం సుష్ఠు విశాఖయా భజ మనో రాధామగాధాం రసైః  ॥ ౧॥

స్వీయప్రేష్ఠసరోవరాన్తికవలత్కుఞ్జాన్తరే     సౌరభో-

త్ఫుల్లత్పుష్పమరన్దలుబ్ధమధుపశ్రేణీధ్వనిభ్రాజితే      ।
మాద్యన్మన్మథరాజ్యకార్యమసకృద్సమ్భాలయన్తీం స్మరా-

మాత్యశ్రీహరిణా  సమం భజ మనో రాధామగాధాం రసైః  ॥౨॥
కృష్ణాపఙ్గతరఙ్గతుఙ్గితతరానఙ్గాసురఙ్గాం       గిరం

భఙ్గ్యా  లఙ్గిమసఙ్గరే   విదధతీం భఙ్గం  ను తద్రఙ్గిణః   ।
ఫుల్లత్స్మేరసఖీనికాయనిహితస్వాశీఃసుధాస్వాదన

లబ్ధోన్మాదధురోద్ధురాం   భజ మనో రాధామగాధాం రసైః  ॥ ౩॥
జిత్వా పాశకకేలిసఙ్గరతరే  నిర్వాదబిమ్బాధరం

స్మిత్వా ద్విః పణితం ధయత్యఘహరే సానన్దగర్వోద్ధురే   ।
ఈషాఛోణదృగన్తకోణముదయద్రోమఞ్చకమ్పస్మితం

నిఘ్నన్తీం కమలేన తం భజ మనో రాధామగాధాం రసైః  ॥ ౪॥
అంసే న్యస్య కరం పరం బకరిపోర్బాఢం సుసఖ్యోన్మదాం

పశ్యన్తీం నవకాననశ్రియమిమాముద్యద్వసన్తోద్భవామ్  ।
ప్రీత్యా  తత్ర విశాఖయా కిశలయం నవ్యం వికీర్ణం  ప్రియ -

శ్రోత్రే  ద్రాగ్దధతీం   ముదా భజ మనో రాధామగాధాం రసైః  ॥ ౫॥
మిథ్యాస్వాపమనల్పపుష్పశయనే గోవర్ధనాద్రేర్గుహా   -

మధ్యే ప్రాగ్దధతో   హరేర్మురలికాం హృత్వా హరన్తీం స్రజమ్  ।
స్మిత్వా తేన గృహీతకణ్ఠనికటాం  భీత్యాపసారోత్సుకాం

హస్తాభ్యాం దమితస్తనీం భజ మనో రాధామగాధాం రసైః  ॥౬॥
తూర్ణం  గాః పురతో విధాయ సఖిభిః పూర్ణం  విశన్తం వ్రజే

ఘూర్ణద్యౌవతకాఙ్క్షితాక్షినటనైః    పశ్యన్తమస్యా  ముఖమ్ ।
శ్యామం శ్యామదృగన్తవిభ్రమభరైరాన్దోలయన్తీతరాం  

పద్మామ్లానికరోదయాం  భజ మనో రాధామగాధాం రసైః  ॥ ౭॥
ప్రోద్యత్కాన్తిభరేణ  బల్లవవధూతారాః  పరార్ధాత్పరాః

కుర్వాణాం మలినః సదోజ్జ్వలరసే  రాసే లసన్తీరపి ।
గోష్ఠారణ్యవరేణ్యధన్యగగనే  గత్యానురాధాశ్రితాం

గోవిన్దేన్దువిరాజితాం   భజ మనో రాధామగాధాం రసైః  ॥౮॥
ప్రీత్యా  సుష్ఠు నవాష్టకం  పటుమతిర్భూమౌ నిపత్య స్ఫుటం

కాక్వా గద్గదనిస్వనేన  నియతం పూర్ణం  పఠేద్యః కృతీ ।
ఘూర్ణన్మత్తముకున్దభృఙ్గవిలసద్రాధాసుధావల్లరీం    

సేవోద్రేకరసేణ  గోష్ఠవిపినే  ప్రేమ్ణా  స తాం సిఞ్చతి ॥౯॥
ఇతి శ్రీరఘునాథదాసగోస్వామివిరచితస్తవావల్యాం

నవాష్టకం  సమ్పూర్ణమ్  ।

Shri Gopalarajastotra ॥ శ్రీగోపాలరాజస్తోత్రమ్   ॥

వపురతులతమాలస్ఫీతబాహూరుశాఖో
పరిధృతగిరివర్యస్వర్ణవర్ణైకగుచ్ఛః   ।

కటికృతపరహస్తారక్తశాఖాగ్రహృద్యః 
ప్రతపతి  గిరిపట్టే సుష్ఠు గోపాలరాజః ॥ ౧॥

రుచిరదృగభిధానే పఙ్కజే ఫుల్లయన్తం
సుభగవదనగాత్రం  చిత్రచన్ద్రం   దధానః ।

విలసదధరబిమ్బఘ్రాయినాసాశుకోష్ఠః 
ప్రతపతి  గిరిపట్టే సుష్ఠు గోపాలరాజః ॥౨॥

చలకుటిలతరభ్రూకర్ముకాన్తర్దృగన్త  
క్రమణనిశితబాణం  శీఘ్రయానం  దధానః ।

దవయితుమివ రాధాధైర్యపారీన్ద్రవర్యం 
ప్రతపతి  గిరిపట్టే సుష్ఠు గోపాలరాజః ॥ ౩॥

అసులభమిహ రాధావక్త్రచుమ్బం  విజానన్-
నివ విలసితుమేతా ఛాయయాపి ప్రదూరాత్  ।

ముకురయుగలమచ్ఛం గణ్డదమ్భేన  బిభ్ర -
త్ప్రతపతి గిరిపట్టే సుష్ఠు గోపాలరాజః ॥ ౪॥

రుచినికరవిరాజద్దాడిమీపక్వబీజ
ప్రకరవిజయిదన్తశ్రేణిసౌరభ్యవాతైః    ।

రచితయువతిచేతఃకీరజిహ్వాతిలౌల్యః
ప్రతపతి  గిరిపట్టే సుష్ఠు గోపాలరాజః ॥ ౫॥

వచనమధురసానాం పాయనైర్గోపరామా 
కులమురుధృతధామాప్యున్మదీకృత్య కామమ్ ।

అభిమతరతిరత్నాన్యాదదానస్తతో ద్రాక్

ప్రతపతి  గిరిపట్టే సుష్ఠు గోపాలరాజః ॥౬॥
కువలయనిభభాలే కౌఙ్కుమద్రావపుణ్డ్రం 

దధదివ ఘనశణ్డే నిశ్చలాచఞ్చలాగ్రమ్  ।
రచయితుమివ సాధ్వీకీర్తిముగ్ధాలిభీతిం

ప్రతపతి  గిరిపట్టే సుష్ఠు గోపాలరాజః ॥ ౭॥
శ్రవణమదనరజ్జూ  సజ్జయల్లజ్జిరాధా  

నయనచలచకోరౌ బన్ధుముత్కః  కిశోరౌ ।
కృతమకరవతంసస్నిగ్ధచన్ద్రాంశుచారః 

ప్రతపతి  గిరిపట్టే సుష్ఠు గోపాలరాజః ॥౮॥
యువతికరణరత్నవ్రాతమాచ్ఛిద్య  నేత్ర

భ్రమణపటుభటైస్తం    న్యస్య హృత్సౌధమధ్యే ।
గరుడమణికవాటేనోరసాఘుష్య హృష్టః

ప్రతపతి  గిరిపట్టే సుష్ఠు గోపాలరాజః ॥౯॥
త్రిబలిలలితతుణ్డస్యన్దినాభిహ్రదోద్య    -
త్తనురుహతతిసర్పీమత్ర బిభ్రాణ  ఉగ్రామ్  ।

యువతిపతిభయాఖుగ్రాసనాయేవ  సద్యః
ప్రతపతి  గిరిపట్టే సుష్ఠు గోపాలరాజః ॥ ౧౦॥

మరకతకృతరమ్భాగర్వసర్వాఙ్కశోరు
ద్వయమురురసధామ ప్రేయసీనాం  దధానః ।

స్ఫురదవిరలపుష్టశ్రోణిభారాతిరమ్యః 
ప్రతపతి  గిరిపట్టే సుష్ఠు గోపాలరాజః ॥ ౧౧॥

మదనమణివరాలీసమ్పుటక్షుల్లజాను
ద్వయసులలితజఙ్ఘామఞ్జుపాదాబ్జయుగ్మః    ।

వివిధవసనభూషాభూషితాఙ్గః  సుకణ్ఠః
ప్రతపతి  గిరిపట్టే సుష్ఠు గోపాలరాజః ॥ ౧౨॥

కలితవపురివ శ్రీవిట్ఠలప్రేమపుఞ్జః   
పరిజనపరిచర్యావర్యపీయూషపుష్టః  ।

ద్యుతిభరజితమద్యన్మన్మథోద్యత్సమాజః
ప్రతపతి  గిరిపట్టే సుష్ఠు గోపాలరాజః ॥ ౧౩॥

వివిధభజనపుష్పైరిష్టనామాని   గృహ్ణ -

న్పులకితతనురిహ శ్రీవిట్ఠలస్యోరుసఖ్యైః    ।
ప్రణయమణిసరం  స్వం హన్త తస్మై  దదానః

ప్రతపతి  గిరిపట్టే సుష్ఠు గోపాలరాజః ॥ ౧౪॥
గిరికులపతిపట్టోల్లాసిగోపాలరాజ 

స్తుతివిలసితపద్యాన్యుద్భటప్రేమదాని  ।
నటయతి రసనాగ్రే శ్రద్ధయా   నిర్భరం యః

స సపది లభతే తత్ప్రేమరత్నం ప్రసాదమ్  ॥ ౧౫॥
ఇతి శ్రీరఘునాథదాసగోస్వామివిరచితస్తవావల్యాం

శ్రీగోపాలరాజస్తోత్రం   సమ్పూర్ణమ్  ।

Shri Madanagopalastotram ॥ శ్రీమదనగోపాలస్తోత్రమ్   ॥

వనభువి రవికన్యాస్వచ్ఛకచ్ఛాలిపాలి
ధ్వనియుతవరతీర్థద్వాదశాదిత్యకుఞ్జే  ।

సకనకమణివేదీమధ్యమధ్యాధిరూఢః
స్ఫురతి మదనపూర్వః కోఽపి గోపాల ఏషః ॥ ౧॥

సుభగనవశిఖణ్డభ్రాజదుష్ణీషహారా   -

ఙ్గదవలయసముద్రాధ్వానమఞ్జీరరమ్యః    ।
వసనఘుసృణచర్చామల్లికోల్లాసితాఙ్గః  

స్ఫురతి మదనపూర్వః కోఽపి గోపాల ఏషః ॥౨॥
కటికృతవరభఙ్గన్యస్తజఙ్ఘాన్యజఙ్ఘః   

కరయుగధృతవంశీం న్యస్తబిమ్బాధరాగ్రే  ।
సుమధురమతితిర్యగ్గ్రీవయా  వాదయంస్తాం

స్ఫురతి మదనపూర్వః కోఽపి గోపాల ఏషః ॥ ౩॥
విధికృతవిధుసృష్టివ్యర్థతాకారివక్త్ర 

ద్యుతిలవహృతరాధాస్థూలమానాన్ధకారః   ।
స్మితలపితమధూల్యోన్మాదితైతద్ధృషీకః 

స్ఫురతి మదనపూర్వః కోఽపి గోపాల ఏషః ॥ ౪॥
శరదుదితసరోజవ్రాతవిత్రాసినేత్రఽ   -

న్చలకుటిలకటాక్షైర్మన్దరోడ్డణ్డచాలైః     ।
ఝటితి మథితరాధాస్వాన్తదుగ్ధార్ణవాన్తః 

స్ఫురతి మదనపూర్వః కోఽపి గోపాల ఏషః ॥ ౫॥
కుటిలచటులచిల్లీవల్లిలాస్యేన   లబ్ధ

ప్రథితసకలసాధ్వీధర్మరత్నప్రసాదః   ।
తిలకవదలికేన ధ్వస్తకామేషుచాపః

79



స్తవావలీసఙ్గ్రహః

స్ఫురతి మదనపూర్వః కోఽపి గోపాల ఏషః ॥౬॥
శుకయువవరచఞ్చుప్రాంశునాసాంశుసిన్ధౌ

జనితకులవధూటీదృష్టిమత్స్యీవిహారః  ।
స్మితలవయుతరాధాజల్పమన్త్రోన్మదాన్తః

స్ఫురతి మదనపూర్వః కోఽపి గోపాల ఏషః ॥ ౭॥
వికసదధరబన్ధూకాన్తరుడ్డీయ   గన్ధైః

పతితముప విధర్తుం రాధికాచిత్తభృఙ్గమ్  ।
దశనరుచిగుణాగ్రే దత్తతత్సీధుచారః

స్ఫురతి మదనపూర్వః కోఽపి గోపాల ఏషః ॥౮॥
శ్రవణమదనకన్దప్రేక్షణోడ్డీనరాధా   

ధృతివిభవవిహఙ్గే న్యస్తనేత్రాన్తబాణః    ।
అలకమధుపదత్తద్యోతమాధ్వీకసత్రః

స్ఫురతి మదనపూర్వః కోఽపి గోపాల ఏషః ॥౯॥
పరిమలరుచిపాలీశాలిగాన్ధర్వికోద్య -
న్ముఖకమలమధూలీపానమత్తద్విరేఫః ।

ముకురజయికపోలే మృగ్యతాచుమ్బబిమ్బః
స్ఫురతి మదనపూర్వః కోఽపి గోపాల ఏషః ॥ ౧౦॥

మకరముఖసదృక్షస్వర్ణవర్ణావతంస 
ప్రచలనహృతరాధాసర్వశారీరధర్మః  ।

తదతిచలదృగన్తస్వస్థవంశే  ధృతాక్షః
స్ఫురతి మదనపూర్వః కోఽపి గోపాల ఏషః ॥ ౧౧॥

హరిమణికృతశఙ్ఖశ్లాఘితోల్లఙ్ఘిలేఖా   
త్రయరుచివృతకణ్ఠస్యోపకణ్ఠే   మణీన్ద్రమ్  ।

దధదిహ పరిరబ్ధుం  రాధికాం బిమ్బితాం చ
స్ఫురతి మదనపూర్వః కోఽపి గోపాల ఏషః ॥ ౧౨॥

కువలయకృతవక్షస్తల్పముచ్చం దధానః
శ్రమవిలులితరాధాస్వాపనాయైవ   నవ్యమ్ ।

భుజయుగమపి దివ్యం తత్ప్రకాణ్డోపధానం
స్ఫురతి మదనపూర్వః కోఽపి గోపాల ఏషః ॥ ౧౩॥

రుచిరజఠరపత్రే చిత్రనాభీతటోద్య -
త్తనురుహతతినామ్నీం బల్లవీవృన్దభుక్త్యై    ।

స్మరనృపతిసముద్రస్వాక్షరాలీం  దధానః
స్ఫురతి మదనపూర్వః కోఽపి గోపాల ఏషః ॥ ౧౪॥

యువతిహృదలసేభప్రౌఢబన్ధాయ   కామ
స్థపితచితరసోరుస్తమ్భజృమ్భాభిరామః  ।

మరకతకటజైత్రఫుల్లజానుప్రసన్నః   
స్ఫురతి మదనపూర్వః కోఽపి గోపాల ఏషః ॥ ౧౫॥

ప్రణయనవమధూనాం  పానమాత్రైకగత్యా
సకలకరణజీవ్యం రాధికామత్తభృఙ్గ్యాః  ।

అరుణచరణకఞ్జద్వన్ద్వముల్లాస్య    పశ్య-
న్స్ఫురతి మదనపూర్వః కోఽపి గోపాల ఏషః ॥ ౧౬॥

అతులవిలసదఙ్గశ్రేణివిన్యాసభఙ్గ్యా  
గ్లపితమదనకోటిస్ఫారసౌన్దర్యకీర్తిః    ।

బలలవహతమత్తాపారపారీన్ద్రదర్పః
స్ఫురతి మదనపూర్వః కోఽపి గోపాల ఏషః ॥ ౧౭॥

తరణిదుహితృకచ్ఛే స్వచ్ఛపాథోదధామా
సముదితనవకామాభిరరామావలీణామ్ ।

తడిదతిరుచిబాహుస్ఫుర్జదంసోఽతిజృమ్భ -
న్స్ఫురతి మదనపూర్వః కోఽపి గోపాల ఏషః ॥ ౧౮॥

నవతరుణిమభట్టాచార్యవర్యేణ  శాస్త్రం
మనసిజముని క్ల్ప్తం   న్యాయమధ్యాపితాభిః ।

నవనవయువతీభిర్బిభ్రదుద్గ్రాహమస్మి  -
న్స్ఫురతి మదనపూర్వః కోఽపి గోపాల ఏషః ॥ ౧౯॥

రతిమతిరచయన్త్యా రాధికానర్మకాన్త్యా
స్థగితవచనదర్పః  స్ఫారితాన్యప్రసఙ్గః   ।

ఖరమతిలలితాస్యే కిఞ్చిదఞ్చత్స్మితాక్షః
స్ఫురతి మదనపూర్వః కోఽపి గోపాల ఏషః ॥౨౦॥

సవిధరమితరాధః సాగ్రజస్నిగ్ధరూప 

ప్రణయరుచిరచన్ద్రః   కుఞ్జఖేలావితన్ద్రః   ।
రచితజనచకోరప్రేమపీయూషవర్షః 

స్ఫురతి మదనపూర్వః కోఽపి గోపాల ఏషః ॥౨౧॥
మదనవలితగోపాలస్య యః స్తోత్రమేత -
త్పఠతి సుమతిరుద్యద్దైన్యవన్యాభిషిక్తః  ।

స ఖలు విషయరాగం సౌరిభాగం విహాయ
ప్రతిజని  లభతే తత్పాదకఞ్జానురాగమ్  ॥౨౨॥

ఇతి శ్రీరఘునాథదాసగోస్వామివిరచితస్తవావల్యాం
శ్రీమదనగోపాలస్తోత్రం   సమ్పూర్ణమ్  ।

Shri Vishakhanandabhidhastotram ॥ శ్రీవిశాఖానన్దాభిధస్తోత్రమ్    ॥

భావనామగుణాదీనామైక్యాత్శ్రీరాధికైవ   యా ।
కృష్ణేన్దోః   ప్రేయసీ  సా మే శ్రీవిశాఖా  ప్రసీదతు  ॥ ౧॥
జయతి శ్రీమతీ  కాచిద్వృన్దారణ్యవిహారిణీ  ।
విధాతుస్తరుణీసృష్టికౌశలశ్రీఋ   ఇహోజ్జ్వలా  ॥౨॥
ఛిన్నస్వర్ణసదృక్షాఙ్గీ  రక్తవస్త్రావగుణ్ఠినీ    ।
నిర్బన్ధబద్ధవేణీకా   చారుకాశ్మీరచర్చితా ॥ ౩॥
ద్వికాలేన్దులలాటోద్యత్కస్తూరీతిలకోజ్జ్వలా   ।
స్ఫుటకోకనదద్వన్ద్వ  బన్ధురీకృతకర్ణికా   ॥ ౪॥
విచిత్రవర్ణవిన్యాస   చిత్రితీకృతవిగ్రహా 
కృష్ణచోరభయాచ్చోలీ  గుమ్ఫీకృతమణిస్తనీ ॥ ౫॥
హారమఞ్జీరకేయూర చూడానాసాగ్రమౌక్తికైః   ।
ముద్రికాదిభిరన్యైశ్చ   భూషితాభూషణోత్తమైః  ॥౬॥
సుదీప్తకజ్జలోద్దీప్త    నయనేన్దీవరద్వయ  ।
సౌరభోజ్జ్వలతామ్బూల  మఞ్జులా  శ్రీముఖామ్బుజా  ॥ ౭॥
స్మితలేశలసత్పక్వ చారుబిమ్బఫలాధరా ।
మధురాలాపపీయూష సఞ్జీవితసఖీకులా  ॥౮॥
వృషభానుకులోత్కీర్తి వర్ధికా  భానుసేవికా ।
కీర్తిదాఖణిరత్నశ్రీః   శ్రీజితశ్రీః   శ్రియోజ్జ్వలా   ॥౯॥
అనఙ్గమఞ్జరీజ్యేష్ఠా   శ్రీదామానన్దదానుజా   ।
ముఖరాదృష్టిపీయూష  వర్తినప్త్రీ తదాశ్రితా  ॥ ౧౦॥
పౌర్ణమాసీబహిఃఖేలత్ప్రాణపఞ్జరసారికా   ।
సుబలప్రణయోల్లాసా   తత్ర విన్యస్తభారకా  ॥ ౧౧॥

వ్రజేశ్యాః  కృష్ణవత్ప్రేమ  పాత్రీ తత్రాతి  భక్తికా  ।
అమ్బావాత్సల్యసంసిక్తా రోహిణీఘ్రాతమస్తకా  ॥ ౧౨॥
వ్రజేన్ద్రచరణామ్భోజే   ఽర్పితభక్తిపరమ్పరా ।
తస్యాపి ప్రేమపాత్రీయం   పితుర్భానోరివ స్ఫుటమ్ ॥ ౧౩॥
గురుబుద్ధ్యా  ప్రలమ్బారౌ  నతిం దూరే వితన్వతీ ।
వధూబుద్ధ్యైవ  తస్యాపి ప్రేమభూమీహ  హ్రీయుతా  ॥ ౧౪॥
లలితాలలితా స్వీయ ప్రాణోరులలితావృతా  ।
లలితాప్రాణరక్షైకరక్షితా  తద్వశాత్మికా ॥ ౧౫॥
వృన్దాప్రసాధితోత్తుఙ్గ   కుడుఙ్గానఙ్గవేశ్మని   ।
కృష్ణఖణ్డితమానత్వాల్   లలితాభీతికమ్పినీ ॥ ౧౬॥
విశాఖనర్మసఖ్యేన సుఖితా తద్గతాత్మికా  ।
విశాఖాప్రాణదీపాలి  నిర్మఞ్ఛ్యనఖచన్ద్రికా  ॥ ౧౭॥
సఖీవర్గైకజీవాతుస్మితకైరవకోరకా   ।
స్నేహఫుల్లీకృతస్వీయగణా  గోవిన్దవల్లభా   ॥ ౧౮॥
వృన్దారణ్యమహారాజ్యమహాసేకమహోజ్జ్వలా   ।
గోష్ఠసర్వజనాజీవ్యవదనా  రదనోత్తమా ॥ ౧౯॥
జ్ఞాతవృన్దాటవీసర్వలతాతరుమృగద్విజా   ।
తదీయసఖ్యసౌరభ్యసురభీకృతమానసా ॥౨౦॥
సర్వత్ర కుర్వతి స్నేహం స్నిగ్ధప్రకృతిరాభవమ్   ।
నామమాత్రజగాచిత్తద్రావికా   దీనపాలికా ॥౨౧॥
గోకులే కృష్ణచన్ద్రస్య   సర్వాపచ్ఛాన్తిపూర్వకమ్ ।
ధీరలాలిత్యవృద్ధ్యర్థం   క్రియమాణవ్రతాధికా   ॥౨౨॥
గురుగోవిప్రసత్కారరతా  వినయసన్నతా ।
తదాశీఃశతవర్ధిష్ణుసౌభాగ్యాదిగుణాఞ్చితా   ॥౨౩॥
ఆయుర్గోశ్రీయశోదాయిపాకో   దుర్వాససో వరాత్ ।
అతః కున్దలతానీయమానా  రాజ్ఞ్యాః  సమాజ్ఞయా  ॥౨౪॥

గోష్ఠజీవాతుగోవిన్దజీవాతులపితామృతా   ।
నిజప్రానార్బుదశ్రేణిరక్ష్యతత్పాదరేణుకా   ॥౨౫॥
కృష్ణపదారవిన్దోద్యన్మకరన్దమయే    ముదా ।
అరిష్టమర్ది  కాసారే స్నాత్రీ నిర్బన్ధతోఽన్వహమ్  ॥౨౬॥
నిజకున్దపురస్తీరే  రత్నస్థల్యామహర్నిశమ్  ।
ప్రేష్ఠనర్మాలిభిర్భఙ్గ్యా    సమం నర్మ వితన్వతీ ॥౨౭॥
గోవర్ధనగుహాలక్ష్మీర్గోవర్ధనవిహారిణీ    ।
ధృతగోవర్ధనప్రేమా   ధృతగోవర్ధనప్రియా   ॥౨౮॥
గాన్ధర్వాద్భుతగాన్ధర్వా   రాధా బాధాపహారిణీ ।
చన్ద్రకాన్తిశ్చలాపఙ్గీ  రాధికా భానురాధికా ॥౨౯॥
గాన్ధర్వికా  స్వగన్ధాతిసుగన్ధీకృతగోకులా   ।
ఇతి పఞ్చభిరాహూతా నామభిర్గోకులే  జనైః  ॥ ౩౦॥
హరిణీ హరిణీనేత్రా రఙ్గిణీ  రఙ్గిణీప్రియా   ।
రఙ్గిణీధ్వనినాగచ్ఛత్సురఙ్గధ్వనిహాసినీ   ॥ ౩౧॥
బద్ధనన్దీశ్వరోత్కణ్ఠా   కాన్తకృష్ణైకకఙ్క్షయా   ।
నవానురాగసమ్బన్ధమదిరోన్మత్తమానసా  ॥ ౩౨॥
మదనోన్మాదిగోవిన్దమకస్మాత్ప్రేక్ష్య  హాసినీ ।
లపన్తీ రుదతీ కమ్ప్రా రుష్టా దష్టాధరాతురా  ॥ ౩౩॥
విలోకయతి గోవిన్దే స్మిత్వా చారుముఖామ్బుజమ్ ।
పుష్పాకృష్టిమిషాదూర్ధ్వే   ధృతదోర్ములచాలనా ॥ ౩౪॥
సమక్షమపి గోవిన్దమవిలోక్యేవ  భావతః ।
దలే విలిఖ్య తన్మూర్తిం పశ్యన్తీ  తద్విలోకితామ్ ॥ ౩౫॥
లీలయాయాచకం కృష్ణమవధీర్యేవ  భామినీ ।
గిరీన్ద్రగాహ్వరం  భఙ్గ్యా  పశ్యన్తీ  వికసద్దృశా  ॥ ౩౬॥
సుబలస్కన్ధవిన్యస్తబాహౌ   పశ్యతి మాధవే ।
స్మేరా స్మేరారవిన్దేన  తమాలం తడయన్త్యథ ॥ ౩౭॥
లీలయా కేలిపాథోజం స్మిత్వా చుమ్బితమాధవే ।

స్మిత్వా భాలాత్తకస్తూరీరసం ఘృతవతీ క్వచిత్ ॥ ౩౮॥
మహాభావోజ్జ్వలాచిన్తారత్నోద్భవితవిగ్రహామ్   ।
సఖీప్రణయసద్గన్ధవరోద్వర్తనసుప్రభామ్     ॥ ౩౯॥
కారుణ్యామృతవీచిభిస్తారుణ్యామృతధారయా ।
లావణ్యామృతవన్యాభిః స్నపితాం గ్లపితేన్దిరామ్   ॥ ౪౦॥
హ్రీపట్టవస్త్రగుప్తాఙ్గీం     సౌన్దర్యఘుసృణాఞ్చితామ్  ।
శ్యామలోజ్జ్వలకస్తూరీవిచిత్రితకలేవరామ్   ॥ ౪౧॥
కమ్పాశ్రుపులకస్తమ్భస్వేదగద్గదరక్తతా    ।
ఉన్మదో జాడ్యమిత్యేతై రత్నైర్నవభిరుత్తమైః   ॥ ౪౨॥
క్ల్ప్తాలఙ్కృతిసంశ్లిష్టాం     గుణాలిపుష్పమాలినీమ్ ।
ధీరాధిరత్వసద్వషపటవాసైః  పరిష్కృతామ్ ॥ ౪౩॥
ప్రచ్ఛన్నమానధమ్మిల్లాం   సౌభాగ్యతిలకోజ్జ్వలామ్  ।
కృష్ణనామయశఃశ్రావావతంసోల్లాసికర్ణికామ్     ॥ ౪౪॥
రాగతమ్బూలరక్తోష్ఠీం  ప్రేమకౌటిల్యకజ్జలామ్   ।
నర్మభాషితనిఃస్యన్దస్మితకర్పూరవాసితామ్  ॥ ౪౫॥
సౌరభాన్తఃపురే గర్వపర్యఙ్కోపరి లీలయా ।
నివిష్టాం  ప్రేమవైచిత్త్యవిచలత్తరలాఞ్చితామ్    ॥ ౪౬॥
ప్రణయక్రోధసాచోలీబన్ధగుప్తికృతస్తనామ్    ।
సపత్నీవక్త్రహృచ్ఛోశియశఃశ్రీకచ్ఛపీరవామ్   ॥ ౪౭॥
మధ్యతాత్మసఖీస్కన్ధలీలాన్యస్తకరామ్బుజామ్  ।
శ్యామాం శ్యామస్మరామోదమధులీపరివేశికామ్ ॥ ౪౮॥
సుభగవల్గువిఞ్ఛోలీమౌలీభూషణమఞ్జరీ   ।
ఆవైకుణ్ఠమజాణ్డాలివతంసీకృతసద్యశః    ॥ ౪౯॥
వైదగ్ధ్యైకసుధాసిన్ధుశ్చాటుర్యైకసుధాపురీ     ।
మాధుర్యైకసుధావల్లీ  గుణరత్నైకపేటికా  ॥ ౫౦॥
గోవిన్దానఙ్గరాజీవే   భానుశ్రీర్వార్షభానవీ   ।
కృష్ణహృత్కుముదోల్లాసే   సుధాకారకరస్థితిః  ॥ ౫౧॥

కృష్ణమానసహంసస్య  మానసీ సరసీ వరా ।
కృష్ణచాతకజీవాతునవామ్భోదపయఃశ్రుతిః   ॥ ౫౨॥
సిద్ధాఞ్జనసుధావార్తిః   కృష్ణలోచనయోర్ద్వయోః   ।
విలాసశ్రాన్తకృష్ణాఙ్గే    వాతలీ మాధవీ మతా ॥ ౫౩॥
ముకున్దమత్తమాతఙ్గవిహారాపరదీర్ఘికా    ।
కృష్ణప్రాణమహామీనఖేలనానన్దవారిధిః    ॥ ౫౪॥
గిరీన్ద్రధారిరోలమ్బరసాలనవమఞ్జరీ   ।
కృష్ణకోకిలసమ్మోదిమన్దరోద్యానవిస్తృతిః   ॥ ౫౫॥
కృష్ణకేలివరారామవిహారాద్భుతకోకిలా  ।
నాదాకృష్టబకద్వేషివీరధీరమనోమృగా  ॥ ౫౬॥
ప్రణయోద్రేకసిద్ధ్యేకవశికృతధృతాచలా    ।
మాధవాతివశా లోకే మాధవీ మాధవప్రియా  ॥ ౫౭॥
కృష్ణమఞ్జులతాపిఞ్ఛే   విలసత్స్వర్ణయూథికా  ।
గోవిన్దనవ్యపాథోదే  స్థిరవిద్యుల్లతాద్భుతా   ॥ ౫౮॥
గ్రీష్మే  గోవిన్దసర్వాఙ్గే  చన్ద్రచన్దనచన్ద్రికా    ।
శీతే శ్యామశుభాఙ్గేషు  పీతపట్టలసత్పటీ  ॥ ౫౯॥
మధౌ కృష్ణతరూల్లాసే   మధుశ్రీర్మధురాకృతిః  ।
మఞ్జుమల్లారరాగశ్రీః    ప్రావృషీ  శ్యామహర్షిణీ  ॥౬౦॥
ఋతౌ శరది రాసైకరసికేన్ద్రమిహ   స్ఫుటమ్ ।
వరితుం హన్త రాసశ్రీర్విహరన్తీ  సఖీశ్రితా  ॥౬౧॥
హేమాన్తే స్మరయుద్ధార్థమటన్తం   రాజనన్దనమ్  ।
పౌరుషేణ పరాజేతుం జయశ్రీర్మూర్తిధారిణీ  ॥౬౨॥
సర్వతః సకలస్తవ్యవస్తుతో యత్నతశ్చిరాత్ ।
సారణాకృష్య తైర్యుక్త్యా  నిర్మాయాద్భుతశోభయా ॥౬౩॥
స్వశ్లాఘం  కుర్వతా ఫుల్లవిధినా  శ్లాఘితా  ముహుః ।
గౌరీశ్రీమృగ్యసౌన్దర్యవన్దితశ్రీనఖప్రభా      ॥౬౪॥
శరత్సరోజశుభ్రాంశుమణిదర్పనమాలయా  ।

నిర్మఞ్ఛితముఖామ్భోజవిలసత్సుషమకణా ॥౬౫॥
స్థాయీసఞ్చారిసూద్దీప్తసత్త్వికైరనుభావకైః       ।
విభావాద్యైర్విభావోఽపి  స్వయం శ్రీరసతాం  గతా ॥౬౬॥
సౌభాగ్యదున్దుభిప్రోద్యద్ధ్వనికోలాహలైః     సదా ।
విత్రస్తీకృతగర్విష్ఠవిపక్షాఖిలగోపికా    ॥౬౭॥
విపక్షలక్షాహృత్కమ్పాసమ్పాదకముఖశ్రియా  ।
వశీకృతబకారాతిమానసా మదనాలసా ॥౬౮॥
కన్దర్పకోటిరమ్యశ్రీజయిశ్రీగిరిధారిణా    ।
చఞ్చలాపఙ్గభఙ్గేన   విస్మారితసతీవ్రతా  ॥౬౯॥
కృష్ణేతివర్ణయుగ్మోరుమోహమన్త్రేణ    మోహితా ।
కృష్ణదేహవరామోదహృద్యమాదనమాదితా  ॥ ౭౦॥
కుటిలభ్రూచలాచణ్డకన్దర్పోద్దణ్డకర్ముకా      ।
న్యస్తాపఙ్గశరక్షేపైర్విహ్వలీకృతమాధవా   ॥ ౭౧॥
నిజాఙ్గసౌరభోద్గారమదకౌషధివాత్యయా   ।
ఉన్మదీకృతసర్వైకమదకప్రవరాచ్యుతా   ॥ ౭౨॥
దైవాచ్ఛ్రుతిపథాయాతనామనీహారవాయునా  ।
ప్రోద్యద్రోమాఞ్చశీత్కారకమ్పికృష్ణమనోహరా    ॥ ౭౩॥
కృష్ణనేత్రలసఞ్జిహ్వాలేహ్యవక్త్రప్రభామృతా      ।
కృష్ణాన్యతృష్ణాసంహారీ   సుధాసారైకఝర్ఝరీ   ॥ ౭౪॥
రాసలాస్యరసోల్లాసవశీకృతబలానుజా  ।
గానఫుల్లీకృతోపేన్ద్రా   పికోరుమధురస్వరా ॥ ౭౫॥
కృష్ణకేలిసుధాసిన్ధుమకరీ   మకరధ్వజమ్ ।
వర్ధయన్తీ  స్ఫుటం తస్య నర్మాస్ఫలనఖేలయా ॥ ౭౬॥
గతిర్మత్తగజః కుమ్భౌ కుచౌ గన్ధమదోద్ధురౌ   ।
మధ్యముద్దామసింహోఽయం  త్రిబల్యో  దుర్గభిత్తయః  ॥ ౭౭॥
రోమాలీ నాగపాశశ్రీర్నితమ్బో  రథ ఉల్బనః ।
దాన్తా దుర్దన్తసామాన్తాః   పాదాఙ్గుల్యః  పదాతయః ॥ ౭౮॥

పాదౌ పదతికాధ్యక్షౌ పులకః పృథుకఙ్కతః ।
ఊరూ జయమణిస్తమ్భౌ బాహూపాశవరౌ దృఢౌ ॥ ౭౯॥
భ్రూద్వన్ద్వం   కర్ముకం క్రూరం  కటాక్షాః శనితాః శరాః ।
భాలమర్ధేన్దుదివ్యాస్త్రమఙ్కుశాణి    నఖాఙ్కురాః ॥౮౦॥
స్వర్ణేన్దుఫలకం   వక్త్రం  కృపణీ కరయోర్ద్యుతిః  ।
భల్లభారః  కరాఙ్గుల్యో  గణ్డౌ కనకదర్పనౌ ॥౮౧॥
కేశపాశః కటుక్రోధః  కర్ణౌ మౌర్వగుణోత్తమౌ ।
బన్ధుకాధరరాగోఽతిప్రతాపః   కరకమ్పకః ॥౮౨॥
దున్దుభ్యాదిరవశ్చూడాకిఙ్కినీనూపురస్వనః  ।
చిబుకం స్వస్తికం శాస్తం కణ్ఠః  శఙ్ఖో జయప్రదః  ॥౮౩॥
పరిష్వఙ్గో హి విద్ధ్యస్త్రం   సౌరభం మదకౌషదమ్ ।
వాణీ మోహనమన్త్రశ్రీర్దేహబుద్ధివిమోహినీ     ॥౮౪॥
నాభీ రత్నాదిభాణ్డారం  నాసాశ్రీః  సకలోన్నతా ।
స్మితలేశోఽప్యచిన్త్యాది వశీకరణతన్త్రకః  ॥౮౫॥
అలకానాం కులం భీష్మం భృఙ్గాస్త్రం   భఙ్గదాయకమ్  ।
మూర్తిః కన్దర్పయుద్ధశ్రీర్వేణీ    సఞ్జయినీ  ధ్వజా ॥౮౬॥
ఇతి తే కామసఙ్గ్రామసామగ్యో  దుర్ఘటాః  పరైః  ।
ఈదృశ్యో లలితాదీనాం సేనానీనాం చ రాధికే ॥౮౭॥
అతో దర్పమదాద్యూతం దానీన్ద్రమవధీర్య  మామ్ ।
మహామారమహారాజనియుక్తం ప్రథితం  వ్రజే  ॥౮౮॥
సుష్ఠు సీమాన్తసిన్దూర  తిలకానాం వరత్విషామ్ ।
హారాఙ్గదాదిచోలీనాం  నాసామౌక్తికవాససామ్ ॥౮౯॥
కేయూరముద్రికాదీనాం  కజ్జలోద్యద్వతంసయోః  ।
ఏతావద్యుద్ధవస్తూనాం  పరార్ధ్యానాం  పరర్ధ్యతః  ॥౯౦॥
తథా దధ్యాదిగవ్యానామమూల్యానానాం వ్రజోద్భవాత్  ।
అదత్త్వా మే కరం న్యాయ్యం ఖేలన్త్యో భ్రమతేహ  యత్ ॥౯౧॥
తతో మయా సమం యుద్ధం  కర్తుమిచ్ఛత బుధ్యతే ।
కిం చైకోఽహం  శతంయూయం కురుధ్వం క్రమశస్తతః  ॥౯౨॥

ప్రథమం  లలితోచ్చణ్డా చరతాచ్చణ్డసఙ్గరమ్   ।
తతస్త్వం తదను ప్రేష్ఠసఙ్గరాః    సకలాః క్రమాత్  ॥౯౩॥
అథ చేన్మిలితాః కర్తుం కామయధ్వే రణం మదాత్ ।
అగ్రే సరత తద్దోర్భ్యాం  పినష్మి సకలాః క్షణాత్ ॥౯౪॥
ఇతి కృష్ణవచః  శ్రుత్వా  సాటోపం నర్మనిర్మితమ్ ।
సానన్దం  మదనాక్రాన్తమానసాలికులాన్వితా   ॥౯౫॥
స్మిత్వా నేత్రాన్తబాణైస్తం     స్తబ్ధీకృత్య   మదోద్ధతమ్  ।
గచ్ఛన్తీ హంసవద్భఙ్గ్యా  స్మిత్వా తేన ధృతాఞ్చలా ॥౯౬॥
లీలయాఞ్చలమాకృష్య చలన్తీ చారుహేలయా ।
పురో రుద్ధపథం  తం తు పశ్యన్తీ రుష్టయా  దృశా ॥౯౭॥
మానసస్వర్ధునీం  తూర్ణముత్తరీతుం  తరీం శ్రితా  ।
కమ్పితాయాం తరౌ భీత్యా స్తువన్తీ  కృష్ణనావికమ్  ॥౯౮॥
నిజకుణ్డపయఃకేలిలీలానిర్జితమచ్యుతమ్   ।
హసితుం యుఞ్జతీ  భఙ్గ్యా  స్మేరా స్మేరముఖీః సఖీః ॥౯౯॥
మకన్దమకులస్యన్దిమరన్దస్యన్దిమన్దిరే      ।
కేలితల్పే ముకున్దేన  కున్దవృన్దేన   మణ్డితా  ॥ ౧౦౦॥
నానాపుష్పమణివ్రాతపిఞ్ఛాగుఞ్జాఫలాదిభిః   ।
కృష్ణగుమ్ఫితధమ్మిల్లోత్ఫుల్లరోమస్మరఙ్కురా    ॥ ౧౦౧॥
మఞ్జుకుఞ్జే  ముకున్దస్య  కుచౌ చిత్రయతః  కరమ్ ।
క్షపయన్తీ కుచక్షేపైః  సుసఖ్యమధునోన్మదా ॥ ౧౦౨॥
విలాసే యత్నతః కృష్ణదత్తం   తామ్బూలచర్వితమ్ ।
స్మిత్వా వామ్యాదగృహ్ణానా  తత్రారోపితదూషణమ్  ॥ ౧౦౩॥
ద్యూతే పాణికృతాం వంశీం జిత్వా కృష్ణసుగోపితామ్  ।
హసిత్వాచ్ఛిద్య గృహ్ణానా  స్తుతా స్మేరాలిసఞ్చయైః  ॥ ౧౦౪॥
విశాఖాగూఢనర్మోక్తిజితకృష్ణార్పితస్మితా  ।
నర్మాధ్యాయవరాచార్యా భారతీజయవాగ్మితా ॥ ౧౦౫॥

విశాఖాగ్రే రహఃకేలికథోద్ఘాటకమాధవమ్  ।
తాడయన్తీ ద్విరబ్జేన  సభ్రూభఙ్గేన   లీలయా ॥ ౧౦౬॥
లలితాదిపురః సాక్షాత్కృష్ణసమ్భోగలఞ్ఛనే  ।
సూచ్యమానే దృశా దూత్యా స్మిత్వా హుఙ్కుర్వతీ రుషా ॥ ౧౦౭॥
క్వచిత్ప్రణయమానేన స్మితమావృత్య మౌనినీ ।
భీత్యా స్మరశరైర్భఙ్గ్యలిఙ్గన్తీ     సస్మితం హరిమ్ ॥ ౧౦౮॥
కుపితం కౌతుకైః  క్ర్ష్ణం  విహారే బాఢమౌనినమ్ ।
కతరా పరిరభ్యాశు మానయన్తీ స్మితాననమ్ ॥ ౧౦౯॥
మిథః ప్రణయమానేన  మౌనినీ మౌనినం హరిమ్ ।
నిర్మౌనా స్మరమిత్రేణ  నిర్మౌనం వీక్ష్య సస్మితా ॥ ౧౧౦॥
క్వచిత్పథి మిలాచన్ద్రావలీసమ్భోగదూషణమ్  ।
శ్రుత్వా  క్రూరసఖీవక్త్రాన్ముకున్దే   మానినీ రుషా ॥ ౧౧౧॥
పాదలక్షారసోల్లాసిశిరస్కం  కంసవిద్విషమ్ ।
కృతకాకుశతం సాస్రా పశ్యన్తీషాచలద్దృశా   ॥ ౧౧౨॥
క్వచిత్కలిన్దజాతీరే  పుష్పత్రోటనఖేలయా  ।
విహరన్తీ ముకున్దేన  సార్ధమాలీకులావృతా  ॥ ౧౧౩॥
తత్ర పుష్పకృతే కోపాద్వ్రజన్తీ ప్రేమకారితాత్  ।
వ్యాఘోతితా ముకున్దేన  స్మిత్వా ధృత్వా పటాఞ్చలమ్ ॥ ౧౧౪॥
విహారశ్రాన్తితః   కాన్తం లలితాన్యస్తమస్తకమ్ ।
వీజయన్తీ స్వయం ప్రేమ్ణా  కృష్ణం  రక్తపటాఞ్చలైః   ॥ ౧౧౫॥
పుష్పకల్పితదోలాయాం కలగానకుతూహలైః  ।
ప్రేమ్ణా  ప్రేష్ఠసఖీవర్గైర్దోలితా     హరిభూషితా ॥ ౧౧౬॥
కుణ్డకుఞ్జాఙ్గనే    వల్గు గాయదాలీగణాన్వితా ।
వీణానన్దితగోవిన్దదత్తచుమ్బేన   లజ్జితా  ॥ ౧౧౭॥
గోవిన్దవదనామ్భోజే  స్మిత్వా తామ్బూలవీటికామ్ ।
యుఞ్జతీహ  మిథో నర్మకేలికర్పూరవాసితామ్ ॥ ౧౧౮॥
గిరీన్ద్రగాహ్వరే  తల్పే గోవిన్దోరసి  సాలసమ్ ।
శయనా లలితావీజ్యమానా స్వీయపటాఞ్చలైః  ॥ ౧౧౯॥

అపూర్వబన్ధగాన్ధర్వాకలయోన్మద్య   మాధవమ్ ।
స్మిత్వా హరితతద్వేణుహారా స్మేరవిశాఖయా ॥ ౧౨౦॥
వీణాధ్వనిధుతోపేన్ద్రహస్తాచ్చ్యోతితవంశికా  ।
చూడాస్వనహృతశ్యామదేహగేహపథస్మృతిః ॥ ౧౨౧॥
మురలీగిలితోత్తుఙ్గగృహధర్మకులస్థితిః   ।
శ‍ృఙ్గతో  దత్తతత్సర్వసతిలాపోఽఞ్జలిత్రయా   ॥ ౧౨౨॥
కృష్ణపుష్టికరామోదిసుధాసారాధికాధరా   ।
స్వమధురిత్వసమ్పాదికృష్ణపాదామ్బుజామృతా  ॥ ౧౨౩॥
రాధేతి నిజనామ్నైవ  జగత్ఖ్యాపితమాధవా  ।
మాధవస్యైవ  రాధేతి జ్ఞాపితాత్మా  జగత్త్రయే  ॥ ౧౨౪॥
మృగనాభేః సుగన్ధశ్రీరివేన్దోరివ    చన్ద్రికా  ।
తరోః సుమఞ్జరీవేహ  కృష్ణస్యాభిన్నతాం  గతా ॥ ౧౨౫॥
రఙ్గినా  సఙ్గరఙ్గేన   సానఙ్గరఙినీకృతా  ।
సానఙ్గరఙ్గభఙ్గేన    సురఙ్గీకృతరఙ్గదా   ॥ ౧౨౬॥
ఇత్యేతన్నామలీలాక్తపద్యైః  పీయూషవర్షకైః   ।
తద్రసాస్వాదనిష్ణాతవసనావాసితాన్తరైః    ॥ ౧౨౭॥
గీయమానం జనైర్ధన్యైః    స్నేహవిక్లిన్నమానసైః   ।
నత్వా తాం కృపయావిష్టాం  దుష్టోఽపి  నిష్ఠురః  శఠః ॥ ౧౨౮॥
జనోఽయంయాచతే దుఃఖీ రుదన్నుచ్చైరిదం  ముహుః ।
తత్పదామ్భోజయుగ్మైకగతిః  కాతరతాం గతః ॥ ౧౨౯॥
కృత్వా నిజగణస్యాన్తః కారుణ్యాన్నిజసేవనే ।
నియిజయతు మాం సాక్షాత్సేయం వృన్దావనేశ్వరీ  ॥ ౧౩౦॥
భజామి రాధామరవిన్దనేత్రాం 

స్మరామి రాధాం మధురస్మితాస్యామ్ ।
వదామి రాధాం కరుణభరార్ద్రాం

తతో మమాన్యాస్తి గతిర్న కాపి ॥ ౧౩౧॥
లీలానామాఙ్కితస్తోత్రం  విశాఖానన్దదాభిధమ్  ।

యః పఠేన్నియతం గోష్ఠే వసేన్నిర్భరదీనధీః ॥ ౧౩౨॥
ఆత్మాలఙ్కృతిరాధాయాం ప్రీతిముత్పద్య  మోదభాక్
నియోజయతి తాం కృష్ణః  సాక్షాత్తత్ప్రియసేవనే ॥ ౧౩౩॥
శ్రీమద్రూపపదామ్భోజధూలీమాత్రైకసేవినా  
కేనచిద్గ్రథితా  పద్యైర్మాలాఘ్రేయా   తదాశ్రయైః   ॥ ౧౩౪॥
ఇతి శ్రీరఘునాథదాసగోస్వామివిరచితస్తవావల్యాం

శ్రీవిశాఖానన్దాభిధస్తోత్రం    సమ్పూర్ణమ్  ।

స్తవావలీసఙ్గ్రహః
Shri Mukundashtakam ॥ శ్రీముకున్దాష్టకమ్    ॥

బలభిదుపలకాన్తిద్రోహిణి  శ్రీమదఙ్గే
ఘుసృణరసవిలాసైః  సుష్ఠు గాన్ధర్వికాయాః  ।

స్వమదననృపశోభాం వర్ధయన్దేహరాజ్యే 
ప్రణయతు  మమ నేత్రాభీష్టసిద్ధిం    ముకున్దః  ॥ ౧॥

ఉదితవిధుపరార్ధజ్యోతిరుల్లఙ్ఘివక్త్రో  
నవతరుణిమరజ్యద్బాల్యశేషాతిరమ్యః ।

పరిషది లలితాలీం దోలయన్కుణ్డలాభ్యాం
ప్రణయతు  మమ నేత్రాభీష్టసిద్ధిం    ముకున్దః  ॥౨॥

కనకనివహశోభానిన్ది పీతం నితమ్బే
తదుపరి నవరక్తం వస్త్రమిత్థం   దధానః ।

ప్రియమివ  కిల వర్ణం  రాగయుక్తం ప్రియాయాః
ప్రణయతు  మమ నేత్రాభీష్టసిద్ధిం    ముకున్దః  ॥ ౩॥

సురభికుసుమవృన్దైర్వాసితామ్భఃసమృద్ధే
ప్రియసరసి  నిదాఘే సాయమాలీపరీతా ।

మదనజనకశేకైః  ఖేలయన్నేవ రాధాం
ప్రణయతు  మమ నేత్రాభీష్టసిద్ధిం    ముకున్దః  ॥ ౪॥

పరిమలమిహ లబ్ధ్వా  హన్త గాన్ధర్వికాయాః
పులకితతనురుచ్చైరున్మదస్తత్క్షణేన   ।

నిఖిలవిపినదేశాన్వాసితానేవ జిఘ్ర -

న్ప్రణయతు మమ నేత్రాభీష్టసిద్ధిం    ముకున్దః  ॥ ౫॥
ప్రణిహితభుజదణ్డః   స్కన్ధదేశే  వరాఙ్గ్యాః

స్మితవికసితగణ్డే కీర్తిదాకన్యకాయాః  ।
మనసిజజనిసౌఖ్యం చుమ్బనేనైవ  తన్వ-

న్ప్రణయతు మమ నేత్రాభీష్టసిద్ధిం    ముకున్దః  ॥౬॥
ప్రమదదనుజగోష్ఠ్యాః   కోఽపి సంవర్తవహ్ని-
ర్వ్రజభువి కిల పిత్రోర్మూర్తిమాన్స్నేహపుఞ్జః   ।

ప్రథమరసమహేన్ద్రః   శ్యామలో రాధికాయాః
ప్రణయతు  మమ నేత్రాభీష్టసిద్ధిం    ముకున్దః  ॥ ౭॥

స్వకదనకథయాఙ్గీకృత్య  మృద్వీం విశాఖాం
కృతచటు లలితాం తు ప్రార్థయన్ప్రౌఢశీలామ్   ।

ప్రణయవిధురరాధామానవిధ్వంసనాయ
ప్రణయతు  మమ నేత్రాభీష్టసిద్ధిం    ముకున్దః  ॥౮॥

పరిపఠతి ముకున్దస్యాష్టకం   కాకుభిర్యః
సకలవిషయసఙ్గాత్సన్నియమ్యేన్ద్రియాణి   ।

వ్రజనవయువరాజో  దార్శయన్స్వం సరాధే
స్వజనగణనమధ్యే తం ప్రియాయాస్తనోతి  ॥౯॥

ఇతి శ్రీరఘునాథదాసగోస్వామివిరచితస్తవావల్యాం
శ్రీమదనగోపాలస్తోత్రం   సమ్పూర్ణమ్  ।

స్తవావలీసఙ్గ్రహః
Utkanthadashakam ॥ ఉత్కణ్ఠాదశకమ్  ॥

ఛిన్నస్వర్ణవినిన్దిచిక్కణరుచిం   స్మేరాం వయఃసన్ధితో
రమ్యాం రక్తసుచీనపట్టవసనాం  వేశేన విభ్రాజితామ్  ।

ఉద్ఘూర్ణాచ్ఛితికణ్ఠపిఞ్ఛవిలసద్వేణీం    ముకున్దం  మనాక్
పశ్యన్తీం నయనాఞ్చలేన ముదితాం రాధాం కదాహం భజే ॥ ౧॥

యస్యాః కాన్తతనూల్లసత్పరిమలేనాకృష్ట  ఉచ్చైః  స్ఫుర-
ద్గోపీవృన్దముఖారవిన్దమధుతత్ప్రీత్యా    ధయన్నప్యదః ।

ముఞ్చన్వర్త్మని బమ్భ్రమీతి మదతో గోవిన్దభృఙ్గః   సతాం
వృన్దారణ్యవరేణ్యకల్పలతికాం  రాధాం కదాహం భజే ॥౨॥

శ్రీమత్కుణ్డతటీకుడుఙ్గభవనే    క్రీడాకలానాం  గురుం
తల్పే మఞ్జులమల్లికోమలదలైః    కౢప్తే   ముహుర్మాధవమ్ ।

జిత్వా మానినమక్షసఙ్గరవిధౌ  స్మిత్వా దృగన్తోత్సవై -
ర్యుఞ్జానాం  హసితుం సఖీం పరమహో రాధాం కదాహం భజే ॥ ౩॥

రాసే ప్రేమరసేన  కృష్ణవిధునా  సార్ధం  సఖీభిర్వృతాం
భావైరష్టభిరేవ   సాత్త్వికతరైర్లాస్యం   రసైస్తన్వతీమ్   ।

వీణావేణుమృదఙ్గకిఙ్కిణిచలన్మఞ్జీరచూడోచ్ఛల  -
ద్ధ్వానైః   స్ఫీతసుగీతమఞ్జునితరాం  రాధాం కదాహం భజే ॥ ౪॥

ఉద్దామస్మరకేలిసఙ్గరభరే   కామం వనాన్తఃఖలే
కృష్ణేనాఙ్కితపీనపర్వతకుచద్వన్ద్వాం   నఖైరస్త్రకైః    ।

తద్దర్పేణ  తథా మదోద్ధురమహో  తం విద్ధమాకుర్వతీం
దూరే స్వాలికులైః  కృతాశిషమహో రాధాం కదాహం భజే ॥ ౫॥

మిత్రాణాం  నికరైర్వృతేన  హరిణా స్వైరం  గిరీన్ద్రాన్తికే 
శుల్కాదానమిషేణ వర్త్మని హఠాద్దమ్భేన  రుద్ధాఞ్చలామ్  ।

సార్ధం  స్మేరసఖీభిరుద్ధురగిరాం  భఙ్గ్యా  క్షిపన్తీం రుషా

భ్రూదర్పైర్విలసచ్చకోరనయనాం   రాధాం కదాహం భజే ॥౬॥
పారావారవిహారకౌతుకమనఃపూరేణ కంసారిణా

స్ఫారే మానసజాహ్నవీజలభరే తర్యాం సౌముత్థాపితామ్  ।
జీర్ణా నౌర్మమ చేత్స్ఖలేదితి  మిషాచ్ఛాయాద్వితీయాం ముదా

పారే ఖణ్డితకఞ్చులీం  ధృతకుచాం రాధాం కదాహం భజే ॥ ౭॥
ఉల్లాసైర్జలకేలిలోలుపమనఃపూరే    నిదాఘోద్గమే

క్ష్వేలీలమ్పటమానసాభిరమితః సాయం సఖీభిర్వృతామ్ ।
గోవిన్దం  సరసి ప్రియేఽత్ర  సలిలక్రీడావిదగ్ధం   కణైః

సిఞ్చన్తీం జలయన్త్రకేణ  పయసాం రాధాం కదాహం భజే ॥౮॥
వాసన్తీకుసుమోత్కరేణ పరితః సౌరభ్యవిస్తారిణా

స్వేనాలఙ్కృతిసఞ్చయేన బహుధావిర్భావితేన స్ఫుటన్।
సోత్కమ్పం పులకోద్గమైర్మురభిదా   ద్రాగ్భూషితాఙ్గీం   క్రమై  -

ర్మోదేనాశ్రుభరైః   ప్లుతాం  పులకితాం రాధాం కదాహం భజే ॥౯॥
ప్రాణేభ్యోఽప్యధికప్రియా   మురరిపోర్యా హన్త యస్యా అపి

స్వీయప్రాణపరార్ధతోఽపి   దయితాస్తత్పాదరేణోః కణాః ।
ధన్యాం తాం జగతీత్రయే  పరిలసజ్జఙ్ఘాలకీర్తిం    హరేః

ప్రేష్ఠావర్గశిరోఽగ్రభూషణమణిం     రాధాం కదాహం భజే ॥ ౧౦॥
ఉత్కణ్ఠాదశకస్తవేన  నితరాం నవ్యేన దివ్యైః  స్వరై -
ర్వృన్దారణయమహేన్ద్రపట్టమహిషీం    యః స్తౌతి సమ్యక్సుధీః ।

తస్మై  ప్రాణసమాగుణానురసనాత్సఞ్జ్తహర్షోత్సవైః   
కృష్ణోఽనర్ఘమభీష్టరత్నమచిరాదేతత్స్ఫుటం    యచ్ఛతి ॥ ౧౧॥

ఇతి శ్రీరఘునాథదాసగోస్వామివిరచితస్తవావల్యాముత్కణ్ఠాదశకం   సమ్పూర్ణమ్  ।

స్తవావలీసఙ్గ్రహః
Shri Navayuvadvandvadidrikshashtakam ॥ శ్రీనవయువద్వన్ద్వదిదృక్షాష్టకమ్    ॥

స్ఫురదమలమధూలీపూర్ణరాజీవరాజ -
న్నవమృగమదగన్ధద్రోహిదివ్యాఙ్గగన్ధం   

మిథ ఇహ ఉదితైరున్మాదితాన్తర్విఘూర్ణ  -
ద్వ్రజభువి నవయూనోర్ద్వన్ద్వరత్నం   దిదృక్షే ॥ ౧॥

కనకగిరిఖలోద్యత్కేతకీపుష్పదీవ్య-
న్నవజలధరమాలాద్వేషిదివ్యోరుకాన్త్యా ।

సబలమివ వినోదైరీక్షయాత్స్వం  మిథస్త-
ద్వ్రజభువి నవయూనోర్ద్వన్ద్వరత్నం   దిదృక్షే ॥౨॥

నిరుపమనవగౌరీనవ్యకన్దర్పకోటి
ప్రఠితమధురిమోర్మిక్షాలితశ్రీనఖాన్తమ్   ।

నవనవరుచిరాగైర్హృష్టమిష్టైర్మిథస్త    -
ద్వ్రజభువి నవయూనోర్ద్వన్ద్వరత్నం   దిదృక్షే ॥ ౩॥

మదనరసవిఘూర్ణన్నేత్రపద్మాన్తనృత్యైః  
పరికలితముఖేన్దుహ్రీవినామ్రం    మిథోఽల్పైః  ।

అపి చ మధురవాచం శ్రోతుమావర్ధితాశం 
వ్రజభువి  నవయూనోర్ద్వన్ద్వరత్నం   దిదృక్షే ॥ ౪॥

స్మరసమరవిలాసోద్గారమఙ్గేషు   రఙ్గై -
స్తిమితనవసఖీషు ప్రేక్షమానాసు  భఙ్గ్యా  ।

స్మితమధురదృగన్తైర్హ్రీణసమ్ఫుల్లవక్త్రం   
వ్రజభువి  నవయూనోర్ద్వన్ద్వరత్నం   దిదృక్షే ॥ ౫॥

మదనసమరచర్యాచార్యమాపూర్ణపుణ్య
ప్రసరనవవధూభిః  ప్రార్థ్యపాదానుచర్యమ్   ।

స్మరరసికమేకప్రాణమన్యోన్యభూషం

వ్రజభువి  నవయూనోర్ద్వన్ద్వరత్నం   దిదృక్షే ॥౬॥
తటమధురనికుఞ్జే శ్రాన్తయోః   శ్రీసరస్యః

ప్రచురజలవిహారైః   స్నిగ్ధవృన్దైః   సఖీనామ్ ।
ఉపహృతమధురఙ్గైః  పాయయాత్తన్మిథస్తై -
ర్వ్రజభువి నవయూనోర్ద్వన్ద్వరత్నం   దిదృక్షే ॥ ౭॥

కుసుమశరరసౌఘగ్రన్థిభిః   ప్రేమదామ్నా
మిథ ఇహ వశవృత్త్యా ప్రౌఢయాద్ధా  నిబద్ధమ్  ।

అఖిలజగతి రాధామాధవాఖ్యప్రసిద్ధం 
వ్రజభువి  నవయూనోర్ద్వన్ద్వరత్నం   దిదృక్షే ॥౮॥

ప్రణయమధురముచ్చైర్నవ్యయూనోర్దిదృక్షా  
ష్టకమిదమతియత్నాద్యః  పఠేత్స్ఫారదైన్యైః   ।

స ఖలు పరమశోభాపుఞ్జమఞ్జు  ప్రకామం
యుగలమతులమక్ష్ణోః  సేవ్యమారాత్కరోతి ॥౯॥

ఇతి శ్రీరఘునాథదాసగోస్వామివిరచితస్తవావల్యాం
శ్రీనవయువద్వన్ద్వదిదృక్షాష్టకం    సమ్పూర్ణమ్  ।

స్తవావలీసఙ్గ్రహః
Abhishtaprarthanashtakam ॥ అభీష్టప్రార్థనాష్టకమ్     ॥

కదా గోష్ఠే గోష్ఠక్షితిపగృహదేవ్యా  కిల తయా
సబాష్పం కుర్వత్యా విలసతి సుతే లాలనవిధిమ్ ।

ముహుర్దృష్టం   రోహిణ్యపీహితనివేశామవనతం
నిషేవే తామ్బూలైరహమపి  విశాఖాప్రియసఖీమ్  ॥ ౧॥

కదా గాన్ధర్వాయాం  శుచి విరచయన్త్యాం హరికృతే
ముదా హారాన్వృన్దైః  సహ సవయసామాత్మసదనే ।

విచిత్య శ్రీహస్తే  మణిమిహ ముహుః సమ్పుటచయా-

దహో విన్యస్యన్తీ  సఫలయతి సేయం భుజలతామ్ ॥౨॥
కదా లీలారాజ్యే వ్రజవిపినరూపే  విజయినీ

నిజం భాగ్యం సాక్షాదిహ విదధతీ వల్లభతయా  ।
సమన్తాద్క్రీడన్తీ పికమధుపముఖ్యాభిరభితః

ప్రజాభిః  సఞ్జుష్టా  ప్రమదయతి  సా మాం మదధిపా ॥ ౩॥
కదా కృష్ణాతీరే  త్రిచతురసఖీభిః  సమమహో

ప్రసూనాం  గుమ్ఫన్తీం రవిసఖసుతామానతతయా ।
సమేత్య ప్రచ్ఛన్నం  సపది పరిరిప్సోర్బకరిపో-

ర్నిషేధే భ్రూభఙ్గం   భృశమనుభజేఽహమ్ వ్యజనినీ ॥ ౪॥
కదా శుభ్రే తస్మిన్పులినవలయే రాసమహసా

సువర్ణాగ్గీసఙ్ఘేష్టహమహమికామత్తమతిషు     ।
హరౌయాతే నీలోత్పలనికసతాం జిత్వరగుణా-

ద్గుణాదస్మాన్దివ్యద్రవిణమివ    రాధా మదయతి ॥ ౫॥
కదా భాణ్డీరస్య  ప్రథితరుచిరోత్సఙ్గనిలయే 

వరామధ్యాసీనం కుసుమమయతూలీమతులితమ్ ।
ప్రియే  చిత్రం  పత్రం  లిఖతి నిహితస్వఙ్గలతికాం

విశాఖాప్రాణాలీం  భజతి దిశతీ వర్ణకమసౌ  ॥౬॥
కదా తుఙ్గే తుఙ్గే రహసి గిరిశ‍ృఙ్గే వ్రతతిజా -

న్ప్రియే పూర్వా లీలా నిగమయతి సంస్తవ్య నిలయాన్।
మదేనావిష్పష్టం  సకలితపదం వ్రీడితతయా

ద్రుతమౌత్క్యేనైషా   విరచయతి పృచ్ఛాం మమ పురః ॥ ౭॥
గతిర్యన్మే నిత్యా యదఖిలమపి స్వం సవయసామ్

మదీశ్వర్యాః ప్రేష్ఠప్రణయకృతసౌభాగ్యవరిమా    ।
హరేర్యత్ప్రేమశ్రీర్నివసతిరముష్యస్తులనయా

సదా తస్మిన్కుణ్డే లసతు లలితాలీ మమ దృశీ ॥౮॥
ఇతి శ్రీరఘునాథదాసగోస్వామివిరచితస్తవావల్యాం

అభీష్టప్రార్థనాష్టకం     సమ్పూర్ణమ్  ।

స్తవావలీసఙ్గ్రహః
Shri Dananirvartanakundashtakam ॥ శ్రీదాననిర్వర్తనకుణ్డాష్టకమ్    ॥

స్వదయితగిరికచ్ఛే గవ్యదానార్థముచ్చైః 
కపటకలహకేలిం కుర్వతోర్నవ్యయూనోః ।

నిజజనకృతదర్పైః  ఫుల్లతోరీక్షకేఽస్మి -
న్సరసి భవతు వాసో దాననిర్వర్తనే నః ॥ ౧॥

నిభృతమజని యస్మాద్దాననిర్వృత్తిరస్మి -
నత ఇదమభిధానం ప్రాప  యత్తత్సభాయామ్ ।

రసవిముఖనిగూఢే తత్ర తజ్ఞైకవేద్యే
సరసి భవతు వాసో దాననిర్వర్తనే నః ॥౨॥

అభినవమధుగన్ధోన్మత్తరోలమ్బసఙ్ఘ
ధ్వనిలలితసరోజవ్రాతసౌరభ్యశీతే  ।

నవమధురఖగాలీక్ష్వేలిసఞ్చారకామ్రే
సరసి భవతు వాసో దాననిర్వర్తనే నః ॥ ౩॥

హిమకుసుమసువాసస్ఫారపానీయపూరే
రసపరిలసదాలీశాలినోర్నవ్యయూనోః ।

అతులసలిలఖేలాలబ్ధసౌభాగ్యఫుల్లే
సరసి భవతు వాసో దాననిర్వర్తనే నః ॥ ౪॥

దరవికసితపుష్పైర్వాసితాన్తర్దిగన్తః  
ఖగమధుపనినాదైర్మోదితప్రాణిజాతః   ।

పరితౌపరి యస్య క్ష్మారుహా భాన్తి తస్మి-
న్సరసి భవతు వాసో దాననిర్వర్తనే నః ॥ ౫॥

నిజనిజనవకుఞ్జే గుఞ్జిరోలమ్బపుఞ్జే
ప్రణయినవసఖీభిః  సంప్రవేశ్య  ప్రియౌ  తౌ ।

నిరుపమనవరఙ్గస్తన్యతే   యత్ర తస్మి-

న్సరసి భవతు వాసో దాననిర్వర్తనే నః ॥౬॥
స్ఫటికసమమతుచ్ఛం యస్య పానీయమచ్ఛం

ఖగనరపశుగోభిః సమ్పిబన్తీభిరుచ్చైః  ।
నిజనిజగుణవృద్ధిర్లభ్యతే   ద్రాగముస్మి -
న్సరసి భవతు వాసో దాననిర్వర్తనే నః ॥ ౭॥

సురభిమధురశీతం యత్పయః ప్రత్యహం  తాః
సఖిగణపరివీతో వ్యాహరన్పాయయన్గాః  ।

స్వయమథ పిబతి శ్రీగోపచన్ద్రోఽపి   తస్మి-
న్సరసి భవతు వాసో దాననిర్వర్తనే నః ॥౮॥

పఠతి సుమతిరేతద్దాననిర్వర్తనాఖ్యం
ప్రథితమహిమకుణ్డస్యాష్టకం    యోయతాత్మా ।

స చ నియతనివాసం సుష్ఠు సంలభ్య కాలే
కలయతి కిల రాధాకృష్ణయోర్దానలీలామ్   ॥౯॥

ఇతి శ్రీరఘునాథదాసగోస్వామివిరచితస్తవావల్యాం
శ్రీదాననిర్వర్తనకుణ్డాష్టకం    సమ్పూర్ణమ్  ।

స్తవావలీసఙ్గ్రహః
Shri Prarthanashrayachaturdashakam ॥ శ్రీప్రార్థనాశ్రయచతుర్దశకమ్      ॥

అలం దీపావల్యాం విపులరతి గోవర్ధనగిరిం
జనన్యా సమ్పూజ్యోజ్జ్వలితమహిలోద్గీతకుతుకైః    ।

నిశాద్రావైః   పృష్ఠే రచితకరలక్ష్మాశ్రియమసౌ
వహన్మేఘధ్వానైః  కలయ గిరిభృత్ఖేలయతి  గాః ॥ ౧॥

పురో గోభిః సార్ధం  వ్రజనృపతిముఖ్యా  వ్రజజనా
వ్రజన్త్యేషాం   పశ్చాన్నిఖిలమహిలాభిర్వ్రజనృపా ।

తతో మిత్రవ్రాతైః    కృతవివిధనర్మా వ్రజశశీ
ఛలైః  ప్శ్యన్రాధాం  సహచరి పరిక్రామతి  గిరిమ్ ॥౨॥

ఉదఞ్చత్కారుణ్యామృతవితరణైర్జీవితజగ  -
ద్యువద్వన్ద్వం  గన్ధైర్గుణసుమనసం   వాసితజనమ్ ।

కృపాం చేన్మయ్యేవం కిరతి న తదా త్వం కురు తథా
యథా మే శ్రీకుణ్డే  సఖి సకలమఙ్గం  నివసతి ॥ ౩॥

ఉద్దామనర్మరసకేలివినిర్మితాఙ్గం 
రాధాముకున్దయుగలం  లలితావిశాఖే ।

గౌరాఙ్గచన్ద్రమిహ   రూపయుగం న పశ్య-
న్హా వేదనాః కతి సహే స్ఫుట రే లలాట ॥ ౪॥

వ్రజపతికృతపర్వానన్దినన్దీశ్వరోద్య   -
త్పరిషది వదనాన్తఃస్మేరతాం రాధికాయాః ।

రచయతి హరిరాదాద్దృగ్విభఙ్గేన   నద్యాం
రవిరివ కమలిన్యః పుష్పకాన్తిం కరేణ ॥ ౫॥

ఉపగిరి గిరిధర్తుః సుస్మితే వక్త్రబిమ్బే
భ్రమతి  నిభృతరాధా నేత్రభఙ్గీచ్ఛలేన   ।

అతితృషితచకోరీ లాలసేవామ్బుదస్యో

పరి శశిని సుధాఢ్యే మధ్య ఆకాశదేశమ్ ॥౬॥
ద్యుతిజితరతిగౌరీక్ష్మారమాసత్యభామా

వ్రజపురవరనారీవృన్దచన్ద్రావలీకామ్    ।
గిరిభృత ఇహ రాధాం తన్వతో మణ్డితం  తత్-
తదుపకరణమగ్రే కిం నిధాస్యే క్రమేణ  ॥ ౭॥

కనకరచితకుమ్భద్వన్ద్వవిన్యాసభఙ్గీ
రుచిహరకుచయుగ్మం సౌరభోచ్ఛూనమస్యాః ।

సపులకమథ గన్ధైశ్చిత్రితం   కర్తుమిచ్ఛో-
ర్గిరిభృత  ఇహ హస్తే హన్త దాస్యే కదా తాన్॥౮॥

కృష్ణస్యాంసే  వినిహితభుజవల్లిరుత్ఫుల్లరోమా 
రామా కేయం కలయతితరం భూధరారణ్యలక్ష్మీమ్ ।

జ్ఞాతం  జ్ఞాతం  ప్రణయచతులా  వ్యాకులా రాగపూరై -
రన్యా కాన్తే సహచరి వినా రాధికామీదృశీ వా ॥౯॥

అపూర్వప్రేమాబ్ధేః   పరిమలపయఃఫేననివహైః
సదాయో జీవాతుర్యమిహ కృపయాసిఞ్చదతులమ్ ।

ఇదానీం దుర్దైవాత్ప్రతిపదవిపద్దావవలితో 
నిరాలమ్బః సోఽయం కమిహ తం ఋతేయాతు శరణమ్ ॥ ౧౦॥

శూన్యాయతే మహాగోష్ఠం  గిరీన్ద్రోఽజగరాయతే  ।
వ్యాఘ్రతుణ్డాయతే   కుణ్డం  జీవాతురహితస్య మే ॥ ౧౧॥
న పతతి యది దేహస్తేన కిం తస్య దోషః

స కిల కులిశసారైర్యద్విధాత్రా  వ్యధాయీ ।
అయమపి పరహేతుర్గాఢతర్కేణ  దృష్టః

ప్రకటకదనభారం  కో వహత్వన్యథా వా ॥ ౧౨॥
గిరివరతటకుఞ్జే మఞ్జువృన్దావనేశ 

సరసి చ రచయన్శ్రీరాధికాకృష్ణకీర్తిమ్   ।
ధృతరతి రమణీయం సంస్మరంస్తత్పదాబ్జం

వ్రజదధిఫలమశ్నన్సర్వకాలం  వసామి ॥ ౧౩॥
వసతో గిరివరతటకుఞ్జే

లపతః శ్రీరాధికేఽను  కృష్ణేతి  ।

ధాయతో వ్రజదధితక్రం 
నాథ సదా మే దినాని గచ్ఛన్తు ॥ ౧౪॥

ఇతి శ్రీరఘునాథదాసగోస్వామివిరచితస్తవావల్యాం
శ్రీప్రార్థనాశ్రయచతుర్దశకం      సమ్పూర్ణమ్  ।

Abhishtasuchanam ॥ అభీష్టసూచనమ్  ॥

ఆభీరపల్లీపతిపుత్రకాన్తా  -
దాస్యాభిలాసాతిబలాశ్వవారః ।

శ్రీరూపచిన్తామణిసప్తిసంస్థో
మత్స్వాన్తదుర్దాన్థయేచ్ఛురాస్తామ్   ॥ ౧॥

యద్యత్నతః శమదమాత్మవివేకయోగై -
రధ్యాత్మలగ్నమవికారమభూన్మనో మే ।

రూపస్య తత్స్మితసుధం సదయావలోకం
ఆసాద్య మాద్యతి హరేశ్చర్తైరిదానీమ్  ॥౨॥

నిభృతవిపినలీలాః కృష్ణవక్త్రం   సదాక్ష్ణా
ప్రపిబథ  మృగకన్యాయూయమేవాతిధన్యాః ।

క్షణమపి న విలోకే సారమేయీ వ్రస్థాప్య్  -
ఉదరభరణవృత్త్యా బమ్భ్రమన్తీ హతాహమ్ ॥ ౩॥

మన్మానసోన్మీలదనేకసఙ్గమ
ప్రయాసకుఞ్జోదరలబ్ధసఙ్గ్యోః     ।

నివేద్య సఖ్యర్పయ మాం స్వసేవనే
వీటీప్రదానావసరే  వ్రజేశయోః  ॥ ౪॥

నివిడరతివిలాసాయాసగాఢాలసాఙ్గీం
శ్రమజలకణికాభిః  క్లిన్నగణ్డాం   ను రాధామ్ ।

వ్రజపతిసుతవక్షఃపీఠవిన్యస్తదేహాం
అపి సఖి భవతీభిః సేవ్యమానాం విలోకే ॥ ౫॥

దితిజకులనితాన్తధ్వాన్తమశ్రాన్తమస్య  -
న్స్వజనజనచకోరప్రేమపీయూషవర్షీ

కరశిశిరితరాధాకైరవోత్ఫుల్లవల్లీ 

కుచకుసుమగులుచ్ఛః పాతు కృష్ణౌషధీశః  ॥౬॥
రాసే లాస్యం రసవతి సమం రాధయామాధవస్య

క్ష్మాభృత్కచ్ఛే దధికరకృతే స్ఫారకేలీవివాదమ్ ।
ఆలీమధ్యే స్మరపవనజం నర్మభఙ్గీతరఙ్గం 

కాలే కస్మిన్కుశలభరితే హన్త సాక్షాత్కరోమి ॥ ౭॥
రోహిణ్యాగ్రే కృతాశీఃశతమథ సభయానన్దమాభీరభర్తా

భీత్యా శశ్వన్నృసింహే హలిని సఖికులే న్యస్య సాస్రం  వ్రజేశ్యా  ।
సాటోపస్నేహముద్యద్వ్రజజననివహై రాధికాదిప్రియాభిః

సశ్లాఘం  వీక్ష్యమాణః శ్రితసురభిరటన్నవ్యగోపః  స పాయాత్ ॥౮॥
అదృష్టా దృష్టేవ  స్ఫురతి సఖి కేయం వ్రజవధూః

కుతోఽస్మిన్నాయాతా భజితుమతులా త్వాం మధుపురాత్ ।
అపూర్వేణాపూర్వాం రమయ హరిణైనామితి  స రా-

ధికోద్యద్భఙ్గ్యుక్త్యా  విదితయువతిభ్యః స్మితమధాత్ ॥౯॥
రాధేతి నామ నవసున్దరదీధుముగ్ధం 

కృష్ణేతి  నామ మధురాద్భుతగాఢదుగ్ధమ్  ।
సర్వక్షణం సురభిరాగహిమేన రమ్యం

కృత్వా తదేవ పిబ మే రసనే క్షుధార్తే ॥ ౧౦॥
చైతన్యచన్ద్ర   మమ హృత్కుముదం వికాశ్య

హృద్యం విధేహి నిజచిన్తనభృఙ్గరఙ్గైః   ।
కిం చాపరాధతిమిరం నివిడం విధూయ

పాదామృతం సదయ పాయయ దుర్గతం  మామ్ ॥ ౧౧॥
పికపటురవవాద్యైర్భృఙ్గఝఙ్కారగానైః  

స్ఫురదతులకుడుఙ్గక్రోడరఙ్గే   సరఙ్గమ్  ।
స్మరసదసి కృతోద్యన్నృత్యతః శ్రాన్తగాత్రం  

వ్రజనవయువయుగ్మం  నర్తకం వీజయామి ॥ ౧౨॥
యత్పాదామ్బుజయుగ్మవిచ్యుతరజఃసేవాప్రభావాదహం

గాన్ధర్వాసరసీగిరీన్ద్రనికటే   కష్టోఽపి  నిత్యం వసన్।
తత్ప్రేయోగణపాలితో జితసుధా రాధాముకున్దాభిధా

ఉద్గాయామి  శ‍ృణోమి మాం పునరహో శ్రీమాన్స  రూపోఽవతు ॥ ౧౩॥

ఇతి శ్రీరఘునాథదాసగోస్వామివిరచితస్తవావల్యాం
శ్రీఅభీష్టసూచనం   సమ్పూర్ణమ్  ।

